
ኢትዮጵያ እያሸነፈች መሻገር እንድትችል 
የዜጎቿን የሥራ ክሒሎት ማሳደግ እንደሚገባ ተገለጸ

የክልሎች የድጎማ   ... ወደ ገጽ 2 ዞሯልበኮሚሽኑ ላይ ከፍተኛ   ... ወደ ገጽ 4 ዞሯል

ኢትዮጵያ እያሸነፈች   ... ወደ ገጽ 4 ዞሯል

ገጽ 4

ውብሸት ሰንደቁ

አዲስ አበባ፡- በፀደቀው የድጎማና የጋራ ገቢዎች 
መከፋፈያ ቀመር መሰረት ለክልሎች የተላለፈው የድጎማ 
መጠን የክልሎችን የወጪ ፍላጎትና የገቢ መጠን ታሳቢ 
ያደረገ እንደነበር ተገለፀ። በፀደቀው የድጎማና የጋራ 
ገቢዎች መከፋፈያ መሰረት ለክልሎች የተላለፈው የድጎማ 
በጀት እና የጋራ ገቢዎች ክፍፍል ከ34 ነጥብ 6 ቢሊየን 
ብር በላይ መድረሱም ተገልጿል።

የፌዴሬሽን ምክር ቤት ስድስተኛ የፓርላማ ዘመን 1ኛ 
ዓመት የሥራ ጊዜ 2ኛ መደበኛ ስብሰባውን በትናንትናው 

ዕለት አካሂዷል። በጉባዔው ላይ የድጎማ በጀት እና የጋራ 
ገቢ ጉዳዮች ቋሚ ኮሚቴ ሰብሳቢ አቶ ሽመልስ አብዲሳ 
እና የቋሚ ኮሚቴው ፀሐፊ አቶ ኃይሉ ኢተፋ የ2014 ዓ.ም 
የዕቅድ አፈፃፀም ሪፖርት ለምክር ቤቱ አቅርበዋል።

በጉባዔው ማብራሪያ የሰጡት የቋሚ ኮሚቴው 
ሰብሳቢ አቶ ሽመልስ አብዲሳ፤ በዘንድሮው በጀት ዓመት 
ለክልሎች የተላለፈው የድጎማ መጠን የክልሎችን የወጪ 
ፍላጎትን የገቢ መጠን መሰረት ያደረገ እንደነበር ገልፀዋል። 
ይህ ሊሆን የቻለውም የክፍፍል ቀመሩ በመስተካከሉ 
እንደሆነ አብራርተዋል።

የክልሎች የድጎማ መጠን የወጪ ፍላጎትና የገቢ 
መጠንን ታሳቢ ያደረገ እንደነበር ተገለፀ

- 35 ቢሊየን ብር የሚጠጋ የድጎማ በጀት ለክልሎች ተላልፏል

መንግሥት ፡- 
- ቀደም ሲል የጀመረውን 

ህግ የማስከበር እርምጃ 
አጠናክሮ ይቀጥላል

- ለሰላም ቁርጠኛ ቢሆንም 
ህወሓት እስካሁን የሰላም 
ርምጃ አልወሰደም

- የኑሮ ውድነቱን ለመግታት 
ምርታማነት ለመጨመር 
ርብርብ እያደረገ ነው

ሙሉቀን ታደገ

ጅማ፡- ኢትዮጵያ እያሸነፈች መሻገር እንድትችል 
የዜጎቿን የሥራ ክሒሎት ማሳደግ ይገባል ሲሉ   
የኢትዮጵያ ፕሬስ ድርጅት  በጅማ ከተማ “ብሩህ ሃሳብ፤ 
ሥራና ክሒሎት ስለ ኢትዮጵያ” በሚል ርዕስ ባዘጋጀው 

የፎቶ አውደ ርዕይ እና የፓናል ውይይት  ጥናታዊ ጽሁፍ 
ያቀረቡ ኃላፊዎችና የዘርፉ ባለሙያዎች  ተናገሩ። 

በመድረኩ የመወያያ ጽሁፍ ካቀረቡት መካከል 
የሥራ እና ክሒሎት ሚኒስትር ወይዘሮ ሙፈሪያት ካሚል 
አንደኛዋ  ናቸው። ሚኒስትሯ  በውይይት መድረኩ 
እንደገለጹት  ፤ ኢትዮጵያ ዛሬ የተፈጠረች አይደለችም። 

ይልቁንም ለዘመናት የፖለቲካ ነጻነቷን አስጠብቃ የኖረች 
ሃገር እንጂ። ይህን የፖለቲካዊ ነጻነቷን በኢኮኖሚው 
መድገም ያስፈልጋል። የኢኮኖሚው ነጻነትን ለመፍጠር 
የሰዎችን የሥራ ክሒሎት ማሳደግ ደግሞ የማንኛውም 
ኢትዮጵያዊ የቤት ሥራ ነው ። 

- ኢፕድ ያዘጋጀው ስለኢትዮጵያ ስድስተኛው መድረክ ጅማ ላይ ተካሂዷል

በጋዜጣው ሪፖርተር

አዲስ አበባ፡- በሀገራዊ ምክክር ኮሚሽኑ ላይ 
የተጣለው ኃላፊነትና ተስፋ ከፍተኛ እንደሆነና አባላቱም 
በርካታ ሥራዎች ከፊታቸው እንደሚጠብቃቸው 
ፕሬዚዳንት ሣህለወርቅ ዘውዴ ተናገሩ።

በኮሚሽኑ ላይ ከፍተኛ 
ኃላፊነትና ተስፋ 

እንደተጣለ ፕሬዚዳንት 
ሳህለወርቅ ዘውዴ ተናገሩ

አቶ ከበደ ዴሲሳ

የፌዴሬሽን ምክር ቤት ስድስተኛ የፓርላማ ዘመን 1ኛ ዓመት የሥራ ጊዜ 2ኛ መደበኛ ስብሰባው

ዜና

በጋዜጣው ሪፖርተር

አዲስ አበባ፡- ኢትዮጵያ ከሚቀጥለው ዓመት ጀምሮ 
ጠንካራ የፐብሊክ ዲፕሎማሲ ለመተግበር በዝግጅት ላይ 
መሆኗን የውጭ ጉዳይ ሚኒስቴር አስታወቀ።

በውጭ ጉዳይ ሚኒስቴር የፐብሊክ ዲፕሎማሲ 
ዳይሬክተር ጄነራል አምባሳደር ዲና ሙፍቲ፣ ፐብሊክ 
ዲፕሎማሲ (የዜጋ ተኮር ዲፕሎማሲ) ከመደበኛው 
የመንግሥት ለመንግሥት ዲፕሎማሲያዊ አካሄድ ጎን ለጎን 
የሚተገበር መሆኑን አንስተዋል።

ይህ አካሄድ የተለያዩ የሕዝብ አደረጃጀቶችን 
በማሳተፍ የዲፕሎማሲ ሥራዎችን ለማከናወን የሚያስችል 
መሆኑን  ነው ያብራሩት።

የሃይማኖት መሪዎች፣ የኪነ ጥበብ ባለሙያዎች፣ 
የንግድ ዘርፍ መሪዎች፣ የሚዲያና የትምህርት ተቋማትና 
የሲቪል ማኅበረሰብ ድርጅቶች በፐብሊክ ዲፕሎማሲው 
ውስጥ እንደሚሳተፉም ጠቁመዋል።

የፐብሊክ ዲፕሎማሲ አካሄድ ከነባሩ የዲፕሎማሲ 
መንገድ በተሻለ መልኩ በሕዝቦች መካከል ተዓማኒነት 
እንዳለው ገልጸው፣ የአገርን ጥቅምና ፍላጎት በቀላሉ 
ለማስጠበቅና ለማስተዋወቅ እንዲሁም በውጭ ጉዳይ 
ፖሊሲ ጫና የሚፈጥሩ አካላት ላይ ተፅዕኖ ለመፍጠር 
ትልቅ የዲፕሎማሲ መሳሪያ ነው ብለዋል።

መንግሥት እስካሁን የነበሩትን ችግሮች በማስተካከል 
ከ2015 ዓ.ም ጀምሮ ጠንካራ ፐብሊክ ዲፕሎማሲ 
ለመተግበር በዝግጅት ላይ እንደሆነ መናገራቸውንም  
ኢዜአ ዘግቧል ።

የሚተገበረው ፐብሊክ ዲፕሎማሲ የኢትዮጵያ 
ወዳጆችና አጋሮች ባሉበት ሁሉ የሚከናወን መሆኑን 
ጠቁመው፣ በሰሜን አሜሪካ፣ በላቲን አገራት፣ በኤሽያ፣ 
በአፍሪካና ሌሎች ወዳጆች ባሉባቸው አካባቢዎች ሁሉ 
ሥራው ይጠናከራል ነው ያሉት።

ለሂደቱ ስኬታማነት እንደ ባህልና ስፖርት፣ ቱሪዝም፣ 
ሰላም ሚኒስቴርና ሌሎች ተቋማትን እንደ ባለድርሻ 
ለማሳተፍ እንቅስቃሴ መጀመሩን የተናገሩት አምባሳደር 
ዲና፣ በአገር ውስጥም ቢሆን በስድስት የከፍተኛ 
ትምህርት ተቋማት ውስጥ የፐብሊክ ዲፕሎማሲ 
ማዕከላት መቋቋማቸውን ገልጸዋል።

ኢትዮጵያ ጠንካራ የፐብሊክ 
ዲፕሎማሲ ለመተግበር 

እየተዘጋጀች መሆኗ ተገለጸ

ሙሳ ሙሐመድ

አዲስ አበባ ፡ - በአዲስ አበባ የትራንስፖርት ዘርፍ 
ላይ የሚስተዋሉትን ችግሮች ይቀርፋሉ ተብለው 
ሊተገበሩ የታሰቡና በመሪ እቅዱ የተቀመጡ 15 የከተማ 
ፈጣን አውቶቡስ ትራንስፖርት ኮሪደሮች ይፋ ተደረጉ።

የአዲስ አበባ አስተዳደር ትራንስፖርት ቢሮ ኃላፊ 
አቶ ዳዊት የሺጥላ እንደገለጹት፣ በአዲስ አበባ ከተማ 
አስተዳደር የሚስተዋል የትራንስፖርት አገልግሎት 
ችግርን ይቀርፋሉ ተብሎ ሊተገበሩ የታሰቡ 15 የከተማ 
ፈጣን አውቶቡስ ትራንስፖርት ኮሪደሮች በመሪ እቅዱ 
መኖራቸውን ተናግረዋል።

በመዲናዋ ፈጣን አውቶቡስ ትራንስፖርት ሥርዓት 
እንዲኖር ታስቦ 15 ፈጣን አውቶቡስ ትራንስፖርት  
ኮሪደሮች ተለይተው በመሪ እቅዱ መቀመጣቸውን 
የገለጹት አቶ ዳዊት፣ የ15ቱንም ኮሪደሮች በመዲናዋ 
ሲተገበሩና ጥቅም ላይ ሲውሉ የማህበረሰቡን 
የትራንስፖርት ፍላጎት ያሟላሉ፤ ችግሮቹንም ይቀርፋሉ 
ብለዋል።

ኮሪደሮቹም ከዊንጌት ተነስቶ በሆላንድ ኤምባሲ 
3 ቁጥር ማዞሪያ አድርጎ አለርት አየር ጤና፣  ከዊንጌት 
በመርካቶ አድርጎ ሜክሲኮ- ጎፋ ወደ ጀሞ የሚደርስ፣  
ከጉለሌ በለገሃር ጎፋ ገብርኤል አድርጎ ላፍቶ ሃና 

በመዲናዋ 15 የፈጣን አውቶቡስ ትራንስፖርት ኮሪደሮች 
ተግባራዊ ሊደረጉ ነው

አቶ ዳዊት የሺጥላ

ማርያም የሚሄድ፣  ከሽሮሜዳ በአራት ኪሎ በመገናኛ 
አድርጎ ኮተቤ ካራሎ የሚወስድ፣  ከመገናኛ በቦሌ 
ድልድይ አድርጎ ለገሃር፣ ከጦር ኃይሎች በቄራ አድርጎ 
ቦሌ ድልድይ ፣ ከአየር ጤና በቶታል አድርጎ ብስራተ 
ገብርኤል፤ በፑሽኪን አደባባይ ሜክሲኮ ፣ ከቦሌ 
በኡራኤል ካዛንቺስ በአራት ኪሎ አድርጎ ስድስት ኪሎ 
ፈረንሳይ፣  ከአየር ጤና በመካኒሳ ቆጣሪ እስከ ቃሊቲ፣ 
ከቃሊቲ ቦሌ፣ ከካራሎ በሲኤምሲ ሰሚት አድርጎ በቦሌ 

ለሚ አይቲ ፓርክ፤ ከየካ ቦሌ አራብሳ እስከ አያት ፣ 
ከአያት በሰሚት አድርጎ ቦሌ ወረገኑ እስከ ቂሊንጦ፣ 
ከቡልቡላ በቂሊንጦ ኮዬ ፈጬ፣ ከለቡ በአቃቂ ኮዬ 
ፈጬና ከኢምፔሪያል ሆቴል ጎሮ አድርጎ ቦሌ አራብሳ 
መሆናቸውን ገልጸዋል።

እንደ አቶ ዳዊት ገለጻ፣ የከተማ ፈጣን አውቶቡስ 
ትራንስፖርት በተለያዩ የዓለማችን ክፍሎች እየተተገበረ 
ያለ ዘመናዊ የትራንስፖርት ስርዓት ነው፤ ስርዓቱ ራሱን 
የቻለ የተከለለ መንገድ፤ በቀላሉ የተሳፋሪን ፍሰት 
ማስተናገድ የሚያስችሉ መጠበቂያዎች፤ ከአውቶቡስ 
ውጭ የሆነ የክፍያ ስርዓት ያለው እንዲሁም 
ለአውቶቡስ ጥገናና ስምሪት የሚያገልግል ዴፓ ያለው 
ነው።

ከዚህም ባሻገር፤ በመንገድ መጋጠሚያዎች 
ለአውቶቡስ ቅድሚያ የሚሰጥና የኮሪደር ልማትን 
የሚያበረታታ የብዙሃን ትራንስፖርት ዓይነት 
እንደሆነም አብራርተዋል። 

በአዲስ አበባ ከተማ የሚስተዋለውን የብዙሃን 
የትራንስፖርት ችግር በመፍታት ፈጣን፤ አስተማማኝ፣ 
ደህንነቱ የተጠበቀ፣ ለማህበረሰቡ ተደራሽ፣ ወጪ 
ቆጣቢ የሆነና አካባቢያዊ ተስማሚነቱ ባደጉ አገራት 
ሳይቀር የተረጋገጠ የብዙሃን ትራንስፖርት መሆኑን 
የቢሮ ኃላፊው ተናግረዋል።

ተቋማት ከዋና ተልዕኳቸው ጎን ለጎን አገር በሚያሻግሩ ተግባራት ላይ 
መሳተፍ እንዳለባቸው ተገለጸ

በጋዜጣው ሪፖርተር

ጅማ፡- መንግሥታዊውም ሆኑ የግል ተቋማት 
ከተቋቋሙበት ዋና ተልዕኮ ጎን ለጎን አገር በሚያሻግሩ 
አገራዊ ሥራዎች ላይ መሳተፍና አሻራቸውን ማሳረፍ 
እንዳለባቸው የሰላም ሚኒስትሯ እና የኦሮሚያ ክልል 
ምክትል ፕሬዚዳንት አስታወቁ።

የኢትዮጵያ ፕሬስ ድርጅት በጅማ ከተማ ባዘጋጀው 
ስድስተኛው “ስለኢትዮጵያ” የፎቶ ግራፍ አውደ ርዕይና 
የፓናል ውይይት ላይ ለመሳተፍ ጅማ የገቡ የፌዴራልና 
የኦሮሚያ ክልል የሥራ ኃላፊዎችና ተሣታፊዎች 
በትናንትናው እለት በጅማ ከተማ ኢፋ ቦሩ ቦሬ 2ኛ ደረጃ 
ትምህርት ቤት “አረንጓዴ አሻራ ስለኢትዮጵያ” በሚል 
መሪ ቃል ችግኝ ተክለዋል። 

የሥራና ክህሎት ሚኒስትሯ ወይዘሮ ሙፈሪያት 
ካሚል ከዚህ መርሐ ግብር በኋላ ለአዲስ ዘመን ጋዜጣ 
እንደተናገሩት፤ እንደ ኢፕድ ያለ ሚዲያ በእያንዳንዱ ቤት 
የመድረስ አቅም አለው፤ በዚህ አይነት ሥራ በመሳተፍ 
ራሱ አርአያ ሲሆን ደግሞ ትርጉሙ የላቀ ነውና ሌሎች 
የመንግሥትም ይሁን የግል ተቋማት የኢትዮጵያ ፕሬስ 
ድርጅትን አርአያ ሊከተሉ ይገባል።  

- የ “ስለኢትዮጵያ በጅማ” መድረክ ተሳታፊዎች አረንጓዴ አሻራቸውን አሳረፉ

እንደ ሚኒስትሯ ገለጻ፤ ሚዲያዎችና ሌሎች ተቋማት 
ይሄን አይነቱ ሥራ የራሳቸው አድርገው መሄድ መቻላቸው 
የሚያስመሰግንና ለሥራው ዘላቂነትም ዋስትና ነው። 

የኢትዮጵያ ፕሬስ ድርጅት የጀመራቸው አይነት 
ሥራዎች ተጠናክረው መቀጠል አለባቸው ያሉት 
ሚኒስትሯ፤ “የአረንጓዴ አሻራ ተግባር ወደፊት ባህል 
የሚሆነውም ለትውልድም የሚተላለፈው ይህ አይነቱ 
ጥረት ሲበራከትና ዘላቂ ሲሆን ነው። ለዚህ ደግሞ 
የተቋማት ኃላፊነት የጎላ ነው” ብለዋል።

በሥራና ክህሎት ሚኒስቴር በኩል በዘንድሮው 

የክረምት ወራት ከችግኝ መትከል መርሐ ግብር ጎን 
ለጎን በአዲስ አበባ እና በክልል ከተሞች ከአንድ ሺህ 
428 በላይ የአረጋውያን ቤቶችን ለማደስ ወደ ተግባር 
መገባቱን ሚኒስትሯ አስታውቀዋል።

በዚህም በኦሮሚያ የ300፣ በአዲስ አበባ የ42 አቅመ 
ደካማ ቤቶች እድሳት መጀመሩንና በሌሎች ክልሎችም 
እንደሚቀጥል ጠቁመዋል።

በተመሳሳይ በእለቱ አረንጓዴ አሻራቸውን ያኖሩት 
የኦሮሚያ ክልል ምክትል ፕሬዚዳንት እና የኢትዮጵያ 
ፕሬስ ድርጅት የሥራ አመራር ቦርድ ሰብሳቢ አቶ አወሉ 

አብዲ ለአዲስ ዘመን በሰጡት አስተያየት፤ አገር የአንድ 
ወይንም የሁለት ተቋማት ጥረት ውጤት ብቻ አይደለም፤ 
እንደ ኢፕድ ያሉ ተቋማት አርአያነት ያለውን ተግባር 
የሚሰሩ ተቋማትም አሉን፤ አገር የሚገነባው በእነዚህ እና 
ሌሎች ተቋማት ድምር ውጤት ነውና ሁሉም ይሄንን 
ሊከተል ይገባል ብለዋል።

 ሁሉም ተቋማት የድርሻቸውን ቢወጡ ኢትዮጵያ 
በተሻለ ፍጥነት ወደ ብልጽግና የምታደርገውን ጉዞ 
ማፋጠን ይቻላል ያሉት ምክትል ፕሬዚዳንቱ፤ ኢፕድ 
የራሱን ድርሻ እየተወጣ ያለ ተቋም ነው፤ በሚዲያ ዘርፍም 
መወጣት ያለበትን አገራዊ ሥራ እየሰራ ነው፤ ሌሎችም  
ይሄንን ኃላፊነት ሊወጡ ይገባል ሲሉም አሳስበዋል።

 ኢፕድ አንጋፋና የአገር ታሪክን አቅፎና ሰንዶ የያዘ 
ድርጅት ነው፤ ይህ ተቋም በተለይም ከቅርብ ዓመታት 
ወዲህ በተመደቡለት አመራሮች የለውጡ ቀኝ እጅ ሆኖ 
ለአገር እያበረከተ ያለው አስተዋጽኦ የሚያስመሰግን ነው፤ 
ከዋና ሥራ ጎን ለጎንም አገርን ለማሻገር እያደረገ ያለው 
አስተዋጽኦ በአርአያነቱ የሚጠቀስ ነው፤ ለለውጥ የሚተጋ 
አዳዲስ ሃሳብ እያፈለቀ በፍጥነት ወደ ተግባር የሚለወጥ 
ተቋም ሆኗል፤ እኔም የዚህ ተቋም አካል በመሆኔ ክብር 
ይሰማኛል፤ ደስተኛም ነኝ ብለዋል አቶ አወሉ። 

የክልሎች የድጎማ...
ከ1ኛው ገጽ የዞረ

ፌዴሬሽን ምክር ቤት የፌዴራል ድጎማ በጀት 
እና የጋራ ገቢዎች ቀመር የመወሰን ስልጣን እንዳለው 
አስታውሰው በዚህም መሰረት ለ23 ዓመታት ሳይሻሻል 
የቆየውን የጋራ ገቢዎች አስተዳደርና የማከፋፈያ ቀመር 
በማሻሻል 2013 የበጀት ዓመት ጀምሮ ተግባራዊ 
እንዲሆን መወሰኑን አንስተዋል። 

ሳይንሳዊና ጥልቅ ጥናት ተደርጎበት ሥራ ላይ የዋለ 
ነው በተባለለት አዲሱ የጋራ ገቢዎች አስተዳደርና 
የማከፋፈያ ቀመር የክልሎችን ድርሻ በከፍተኛ ደረጃ 
በማሳደግ ለክልሎቹ የገቢ አቅም መጠናከር ከፍተኛ 
አስተዋጽኦ አበርክቷል ሲሉም አክለዋል።

ለክልሎቹ የተከፋፈለውን በጀትም እንደ አብነት 
አንስተው አስረድተዋል። በዚህም ከቀመር ማሻሻያው 
በፊት ማለትም በ2012 በጀት ዓመት 4 ነጥብ 2 ቢሊየን 
ብር በታች የነበረው የክልሎች ድርሻ በ2013 የበጀት 
ዓመት 22 ነጥብ 5 ቢሊየን በላይ ብር መድረሱንና 

በ2014 በጀት ዓመት ደግሞ ወደ 34 ነጥብ 7 ቢሊየን 
የሚጠጋ ብር ዕድገት ማሳየቱን በማንሳት አስረድተዋል።

ይህ ሥራ የበይነ መንግሥታት ፊስካል 
ግንኙነቶችን ለማጠናከር እየተሠሩ ያሉ ሥራዎች 
ፍሬ  ማፍራት መጀመራቸውን ከማሳየቱም በላይ 
አሁን የሚስተዋለውን የተዋረድና የጎንዮሽ የበጀት 
አለመመጣጠን ለማጥበብም ያግዛል ተብሎ ይታመናል 
ብለዋል አቶ ሽመልስ።

ለክልሎች የሚሰጠው በጀት ውጤታማነቱ 
የሚረጋገጠው የድጎማ ተቀባዮቹ የወጪ ፍላጎትና ገቢ 
የማመንጨት አቅም በትክክል መገመት ሲቻል ነው 
ያሉት አቶ ሽመልስ የክልሎች እምቅ የገቢ አቅም በጥናት 
ሊረጋገጥ እንደሚገባ እንዲሁም የፌዴራል ድጎማ በጀት 
አሰጣጥና የቋት አወሳሰን የሕግ ማዕቀፍ በቀጣይ ዓመት 
እንደሚታይ እና ለበለጠ ውጤታማነት ያበቃል የሚል 
ዕምነት እንዳላቸው ገልፀዋል።

በተመሳሳይ ሪፖርቱን ለምክር ቤቱ ያቀረቡት 
አቶ ኃይሉ ኢተፋ እንደገለፁት፤ በ2014 በጀት ዓመት 
ከፌዴራል መንግሥት ለክልሎች የሚሰጠውን የድጎማ 
በጀት በሚመለከት ከመንግሥት ግምጃ ቤት 195 ነጥብ 
27 ሚሊየን፤ ከውጭ አገር ብድር 7 ነጥብ 22 ሚሊየን 
ብር፤ ከውጭ አገር ዕርዳታ 1 ነጥብ 45 ሚሊየን ብር 
በአጠቃላይ 203 ነጥብ 95 ቢሊየን በላይ ብር ለድጋፍ 
መታወጁን አስታውሰዋል።

ከትግራይ ክልል በስተቀር ከመንግሥት ግምጃ 
ቤት የተመደበው ለሁሉም ክልሎች በቀመሩ መሰረት 
መከፋፈሉን አስታውቀዋል።

ለዘላቂ የልማት ግቦች ከተመደበው 12 ቢሊየን ብር 
ውስጥ 10 ነጥብ 4 ቢሊየን ብር በላይ ወደ ክልሎች 
መተላለፉንና ቀሪው ገንዘብ ላልወሰዱ ክልሎች በቀጣይ 
በሚያቀርቡት ጥያቄ መሰረት የሚተላለፍ መሆኑን 
ገልፀዋል።



በበጀት ዓመቱ 5 ነጥብ 2 ሚሊዮን ሕዝብ የንጹህ መጠጥ ውሃ 
ማግኘት መቻሉ ተገለጸ

አዲስ ዘመን   ዓርብ ሐምሌ 8 ቀን 2014 ዓ.ም ገጽ 3

ዜና

ሞገስ ተስፋ

አዲስ አበባ፡- በ2014 በጀት ዓመት 5 ነጥብ 2 ሚሊዮን 
ሕዝብ የንጹህ መጠጥ ውሃ ማግኘት መቻሉን የውሃና 
ኢነርጂ ሚኒስቴር አስታወቀ። የጸጥታና የፕሮጀክቶች 
የእቅድ ዋጋና ወደ ሥራ ሲገባ ያለው ዋጋ አለመመጣጠን 
ትልቅ ፈተና መሆኑንም የውሃና ኢነርጂ ሚኒስቴርና 
የመስኖና ቆላማ አካባቢዎች ሚኒስቴር ገልጸዋል።

የሕዝብ ተወካዮች ምክር ቤት አባላት ባለፈው 
መጋቢት ወር 2014 ዓ.ም በምርጫ ክልላቸው 
የሰበሰቧቸውን ከሕዝብ የተነሱ ጥያቄዎችን ለአስፈጻሚ 
አካላት አቅርበዋል። ለውሃና ኢነርጂ ሚኒስቴርና 
ለመስኖና ቆላማ አካባቢዎች ሚኒስቴር በርካታ ጥቄዎች 
ቀርበው የሁለቱም ሚኒስቴር መስሪያ ቤቶች ሚኒስትሮች 
ምላሽና ማብራሪያ ሰጥተዋል።

ከሕዝብ የሚቀርቡ ሁሉም የመስኖና የንጹህ መጠጥ 
ውሃ ጥያቄዎች በሚኒስቴር መስሪያ ቤቶቹ  በኩል 
መመለስ እንደማይቻልና ከክልል ጀምሮ በየደረጃው 
ያለው የአስተዳደር መዋቅር  አቅማቸው በፈቀደ መጠን 
መስራት እንዳለባቸው ተመላክቷል።

የውሃና ኢነርጂ ሚኒስትር  ዶክተር ኢንጂነር 
ሀብታሙ ኢተፋ ለተነሱ ጥያቄዎች ምላሽ በሰጡበት 
ወቅት እንደገለጹት፤  በበጀት ዓመቱ ክልሎች ከሚሰጡት 
ጋር ተዳምሮ  ለ5 ነጥብ 2 ሚሊዮን ሕዝብ   የንጹህ 
መጠጥ ውሃ እንዲያገኙ ተደርጓል። ባለፈው ዓመት 
ከነበረው  4 ነጥብ 8 ጋር ሲነጻጸርም  ከፍተኛ መሻሻል 
አለው። በዚህ ዓመት በተለያዩ አካባቢዎች የጸጥታ 
ችግር ቢኖርም ማህበረሰቡ ከፍተኛ ርብርብ በማድረግ 
የሰራቸው ሥራዎች መኖራቸውን ጠቅሰዋል። 

እንደ ሚኒስትሩ ማብራሪያ፤ በየወረዳው፣ በየዞኑ  
ካለው የመጠጥ ውሃ ፕሮጀክት ፍላጎት አንጻር ሕዝቡ 
የሚፈልገውና እየቀረበ  ያለው አገልግሎት የሚመጣጠን 
አይደለም። ቢሆንም አቅም በፈቀደ መጠን በሕዝብ 
እየተነሱ ያሉ ችግሮችን  ለማየት ተሞክሯል። 

በሁሉም የአገሪቱ ክፍሎች  እየተነሱ ያሉት የፕሮጀክት 
አለመጠናቀቅ፣ አገልግሎት አለማግኘት ትክክል ቢሆንም 
በሚኒስቴር መስሪያ ቤቱ አቅም ብቻ መመለስ የሚቻሉ 
አይደሉም፤ ይልቁንም በየደረጃው ያለው የክልል፣ የዞንና 
የወረዳ አደረጃጀት የበኩሉን ድርሻ ሊወጣ ይገባል። 

በአንዳንድ አካባቢዎች የተጀመሩ የውሃ ፕሮጀክቶች 
ዋጋ ሲታቀድና አሁን ወደ ሥራ ሲገባ  ያለው ዋጋ የሰማይና 

- የጸጥታና የፕሮጀክቶች አፈጻጸም ችግሮች በዘርፉ ተግዳሮት ሆነዋል

የምድር ልዩነት አለው። አሁን ላይ  የዋጋ ማሻሻያ 
የሚያስፈልጋቸው ፕሮጀክቶች እንዲሻሻልና የዲዛይን 
ክለሳ የሚያስፈልጋቸው ደግሞ እንዲከለሱ የሚደረግበት 
ሂደት አለ። የውሃ አቅርቦት ችግር ልክ እንደ መብራት፣ 
ቴሌና ሌሎች መሰረተ ልማቶች ችግሩ የጎላ መሆኑን 
ዶክተር ኢንጂነር ሀብታሙ ተናግረዋል። 

የመስኖና ቆላማ አካባቢዎች ሚኒስትር ኢንጂነር 
አይሻ መሐመድ በበኩላቸው በሰጡት ምለሽ፤ በሌሎች 
መሰረተ ልማት ግንባታ ላይ ያጋጠሙ ችግሮች  በሙሉ 
በመስኖ መሰረተ ልማት  ግንባታ ላይም ያጋጠሙ ችግሮች 
ናቸው።  በአገሪቱ በተለያዩ አካባቢዎች እየተከሰቱ ያሉ 
የጸጥታ ችግሮች ፕሮጀክቶችን በተያዘላቸው የጊዜ ገደብ 
ተገንብተው እንዳይጠናቀቁ አድርጓል። የካሳ ክፍያ ጉዳይ 
ከመንገድም በላይ ከፍተኛ ዋጋ እየጠየቀ ነው።  የመስኖ 
የውሃ መሰረተ ልማት በሚሰራበት ወቅት ግድቦች ውሃ 
ሲይዙ ውሃው የሚተኛበት ከ400 እስከ 500 ሄክታር ቦታ 
በጣም ሰፊ በመሆኑ በርከት ያሉ ጥያቄዎች የሚነሱበት  

ሁኔታ መኖሩን አብራርተዋል።
ሚኒስትሯ፤ የካሳ ጥያቄ ተሰርቶ በሚቀርብበት ጊዜ 

ባሉ ብልሹ አሰራሮች ስላሉ ሁሉም የምክር ቤት አባላትና 
አስፈጻሚው አካል ሊታገለው የሚገባ ትልቅ የሙስና 
ችግር  እንዳለ ተገንዝቦ መስራት ይጠይቃል። ጥያቄው 
የህዝቡ ሳይሆን የአመራር እጅ ያለበት እንደሆነ አንዳንድ 
ቦታዎች ላይ ግድቡ ከሚወስደው በጀት በላይ የካሳ ጥያቄ 
እየቀረበ እንዳለ ለምክር ቤት አባላቱ አብራርተዋል። 

እንደ ሚኒስትሯ ማብራሪያ፤  በካሳ አዋጁ ላይ 
የተቀመጡ መመሪያዎች  ለብልሹ አሰራር በር የሚከፍቱ 
መለኪያዎች ስላሉና በተዋረድ በየደረጃው መሰራት 
የነበረባቸው የህግ ማቀፎች ነበሩ፤   በኮሚቴ እየተሰራ 
በመሆኑ ግምት በሚሰራበት ጊዜ የተለያየ አይነት ፍላጎቶች 
እየተካተቱበት ልማትን እያስተጓጎለ ነው።  ስለዚህ እንደ 
መንግሥት የካሳ አዋጁን ድጋሚ በመፈተሽ  እንደምክር 
ቤት ጽድቆ ምላሽ ካልተሰጠበት  ለብልሹ አሰራር በር 
መክፈቱ አይቀርም።  የመሰረተ ልማት አልሚ ተቋማት 

በሙሉ የተቸገሩበት ሕዝብም ከመሰረተ ልማቶች 
ማግኘት የነበረበትን ጥቅም ሳያገኝ ለግለሰቦች መጠቀሚያ 
እየዋለ መሆኑን መረዳት አስፈላጊ ነው።  

በነበረው የአገሪቱ የጸጥታ ሁኔታ ብዙ የተስተጓጎሉ 
ፕሮጀክቶች ያሉ ሲሆን በተጨማሪም የአቅም ክፍተት 
በመኖሩ ሳቢያ ፕሮጀክቶችን በጊዜና በጥራት የመፈጸም 
ጉድለት አለ። ይህን ለመሙላት የአቅም ግንባታ ፕሮጀክት 
ተቀርጾ እየተሰራ ነው።  በቆላማ አካባቢዎች የኑሮ ማሻሻያ 
ፕሮጀክት፣ የመስኖ መሰረተ ልማት ግንባታ፣ የግጦሽ 
መሬት መንከባከብና ማልማት፣ የተጀመሩ ፕሮጀክቶችን 
ማጠናቀቅ በትኩረት እየተሰራበት ስለመሆኑም ሚኒስትሯ 
አብራርተዋል።

የሕዝብ ተወካዮች ምክር ቤት አፈ ጉባኤ አቶ ታገሰ 
ጫፎ  ከሕዝብ የተነሱ እንደ ንጹህ የመጠጥ ውሃ፣ የመስኖ 
ፕሮጀክቶችን ለመመለስ እቅድን በማየት እንዴትና በምን 
መልኩ እየተሰሩ እንዳሉ የሕዝብ ተወካይ መከታተል 
አለበት ብለዋል። 

ጌትነት ተስፋማርያም

አዲስ አበባ፡- በተለያዩ የአፍሪካና የመካከለኛው 
ምስራቅ ሀገራት በእስር ቤቶች የሚገኙ ከ12 ሺ በላይ 
ዜጎችን ከዓለም አቀፉ የፍልስት ድርጅት (IOM) ጋር 
በመተባበር ወደ ሀገራቸው ለመመለስ ከትናንትና ጀምሮ 
ሥራዎች መጀመራቸውን የውጭ ጉዳይ ሚኒስቴር 
አስታወቀ። “በድር ወደማንነት” (back to the Root) 
የተሰኘ ዓለም አቀፍ የሙስሊሞች ኮንቬንሽን ከዛሬ ጀምሮ 
እንደሚካሄድም ሚኒስቴሩ አስታውቋል።

የውጭ ጉዳይ ሚኒስቴር ቃልአቀባዩ አምባሳደር 
መለስ ዓለም ትላንት በሰጡት ጋዜጣዊ መግለጫ 
እንዳስታወቁት፤ በተለያዩ ሀገራት የሚገኙ ዜጎችን ደህንነት 
ለማስጠበቅ መንግሥት በትጋት እየሰራ ይገኛል። 

ወደአገራቸው የሚመለሱት ኢትዮጵያውያኑ  በጅቡቲ፣ 
በሱዳን፣ በታንዛኒያ፣ በማላዊ፣ በዚምባብዌ፣ በዛምቢያ 
እንዲሁም በኦማን የሚገኙ መሆናቸውን  ቃል አቀባዩ 
ጠቁመዋል። 

በሌላም በኩል ተጠናክሮ በቀጠለው ከሳዑዲ አረቢያ 
ዜጎችን የመመለስ ጥረት እስካሁን ባለው መረጃ በስፍራው 
ከሚገኙ ኢትዮጵያውያን ውስጥ ግማሽ ያክሉን መመለስ 
እንደተቻለ ገልፀዋል።

ካለፈው መጋቢት ወር ወዲህ በቀን 3 ጊዜ 126 

ከ12 ሺህ በላይ ስደተኞች ወደሃገራቸው ሊመለሱ ነው
- ዓለምአቀፍ የሙስሊሞች ኮንቬንሽን ከዛሬ ጀምሮ ይካሄዳል

በረራዎችን በማድረግ 50 በመቶ የሚደርሱ ዜጎች ወደ 
አገራቸው እንዲገቡ መደረጉን አስታውቀዋል።

በችግር ላይ የሚገኙ ዜጎችን ወደአገር ቤት የመመለስ 
ሥራው ተጠናክሮ እንደሚቀጥልም አምባሳደር መለስ 
ጠቁመዋል።

በሌላ በኩል “በድር ወደማንነት” (back to the 
Root) የተሰኘ የበድር ዓለም አቀፍ የሙስሊሞች ድርጅት 

ኮንቬንሽን ከዛሬ ጀምሮ እንደሚካሄድ አምባሳደር መለስ 
ተናግረዋል።

አምባሳደር መለስ  እንዳስታወቁት፤ የበድር ዓለም 
አቀፍ የሙስሊሞች ድርጅት በሰሜን አሜሪካና በካናዳ 
የሚገኙ ሙስሊሞችን አስተባብሮ ከዛሬ ጀምሮ በአዲስ 
አበባ ዓለም አቀፍ ኮንቬንሽኑን ያካሂዳል።

መርሐ ግብሩ በአዲስ አበባ ተጀምሮ በተለያዩ 
የኢትዮጵያ ከተሞች የሚከናወን ሲሆን፤ ከሐምሌ 8 እስከ 
ሐምሌ 18 ቀን 2014 ዓ.ም ድረስ ይቆያል ብለዋል።

ኮንቬንሽኑ ለ21 ዓመታት በሰሜን አሜሪካና በተለያዩ 
አካባቢዎች መካሄዱን አምባሳደር መለስ አስታውሰው፤ 
የአሁኑ በኢትዮጵያ ሲካሄድ ለመጀመሪያ ጊዜ እንደሚሆን 
ጠቁመዋል። 

በመድረኩ እስላማዊ እሴቶችን የተመለከቱ እንዲሁም 
ለኢትዮጵያ ሰላምና ልማት መጎልበት የሚረዱ ጥናታዊ 
ፅሁፎች እንደሚቀርቡም ገልጸዋል።   

በመድረኩ የሚገኙ የዳያስፖራ ማህበረሰብ አባላትና 
ቤተሰቦቻቸው  በኢትዮጵያ የተለያዩ የኢንቨስትመንት 
ዘርፎች ላይ በመሰማራት ለአገር ዕድገት አስተዋጽኦ 
እንዲያበረክቱ ለማገዝ እንደሚረዳም ተጠቁሟል።

እንደ አምባሳደር መለስ ገለጻ፤ ከኮንቬንሽኑ ባለፈ 
ሁለተኛው ዙር ከኢድ እስከ ኢድ ጉዞ ወደአገር ቤት 
ሁለተኛ ምዕራፍ መርሐ ግብር ከሰኔ 26 ቀን 2014 ዓ.ም 

ጀምሮ እየተካሄደ ይገኛል። መርሐግብሩም ወደኢትዮጵያ 
የመጡ በርካታ የዳያስፖራው ማህበረሰብ ሁለተኛ 
ትውልድ  አባላት በተገኙበት ሐምሌ 20 ቀን 2014 ዓ.ም 
ይካሄዳል። 

እስከዚያው ድረስ ከኢድ እስከ ኢድ መርሐግብሩን 
በመጠቀም ዳያስፖራው ማህበረሰብ የሚሳተፍባቸው 
የተለያዩ የበጎፈቃድና የልማት ሥራዎችም ይከናወናሉ። 
የኢትዮጵያ ሙስሊሞች ታሪክና ባህል ኮንፈረስ በማካሄድ 
አንድ ዳያስፖራ ለአንድ ቤተሰብ የሚሉ እንዲሁም 
የተለያዩ ህዝብን አሳታፊ መርሐ ግብሮች ይከናወናሉ 
ብለዋል። 

በሌላ በኩል ቃል አቀባዩ እንዳስታወቁት፤ 
በዲፕሎማሲያዊ ግንኙነት በማጠናከር ረገድ በሳምንቱ 
በርካታ ሥራዎች የተከናወኑ ሲሆን፣ ከኩባ፣  ከቡርኪና 
ፋሶ፣ ከአልጀሪያ፣ ከሶማሌ ላንድና ከተለያዩ ጎረቤት አገራት 
ጋር ያለውን ግንኙነት ለማጠናከር የሚረዱ ውይይቶች 
ተደርገዋል።

ምክትል ጠቅላይ ሚኒስትርና የውጭ ጉዳይ ሚኒስትር 
አቶ ደመቀ መኮንን በዛምቢያ እየተካሄደ በሚገኘው 
የአፍሪካ ህብረት 41ኛ ሥራ አስፈፃሚ ምክር ቤት መደበኛ 
ጉባኤ እየተሳተፉ መሆኑን ጠቁመው፤ በጉባኤው የአጀንዳ 
2063 የመጀመሪያ 10 ዓመታት አፈፃፀም ጉዳዮች 
እንደሚታዩ ገልጸዋል። 

ፎ
ቶ

፡ 
እ

ዮ
ብ

 ተ
ፈ

ሪ

አምባሳደር መለስ ዓለም



ገጽ 4 አዲስ ዘመን    ዓርብ ሐምሌ 8 ቀን 2014 ዓ.ም

ዜና

ከ1ኛው ገጽ የዞረ ከ1ኛው ገጽ የዞረ

ጌትነት ምህረቴ 

አዲስ አበባ፡- መንግሥት ቀደም ሲል በአሸባሪው 
ሸኔና በሌሎች ኢ መደበኛ ኃይሎች ላይ የጀመረውን ህግ 
የማስከበር እርምጃ አጠናክሮ እንደሚቀጥል የመንግሥት 
ኮሙኒኬሽን አገልግሎት አስታወቀ። መንግሥት ለሰላም 
የሰጠው ትኩረት ከፍተኛ ቢሆንም በአሸባሪው ህወሓት 
በኩል እስካሁን ምንም የተወሰደ የሰላም እርምጃ 
አለመኖሩን አመልክቷል። የኑሮ ውድነቱን ለመግታትም 
ምርታማነትን መጨመር ላይ ትኩረት አድርጎ እየሰራ 
መሆኑን አስታውቋል። 

የመንግሥት ኮሙኒኬሽን አገልግሎት ሚኒስትር 
ዴኤታ አቶ ከበደ ዴሲሳ በወቅታዊ አገራዊ ጉዳዮች ላይ 
ትናንት በሰጡት መግለጫ እንዳሉት፤ባለፉት ሳምንታት 
በሀገሪቱ የተለያዩ ቦታዎች ላይ የአሸባሪ ቡድኖች በንፁሃን 
ላይ  አስከፊ ጥቃትን ፈፅመዋል።እነዚህ አሸባሪዎች 
ለማጥፋት  መንግሥት ቀደም ሲል የጀመረውን ህግ 
የማስከበር እርምጃ አጠናክሮ ቀጥሏል፣ ህብረተሰቡም 
ከመንግሥት ጎን በመቆም የህግ ማስከበር ዘመቻውን 
እንዲያግዝ ጠይቀዋል።

መንግሥት ከህብረተሰቡ ጋር በመቀናጀት በአሸባሪው 
ሸኔ ላይ እርምጃ እየወሰደ ነው፤ በአሸባሪው ሸኔ ላይ 
እየተወሰደ ባለው እርምጃ ቡድኑን ማዳከም ተችሏል 
ያሉት ሚኒስትር ዴኤታው፤የጥፋት ቡድኑ ድርጊቱን 
የፈጸመው በህዝቦች መካከል መከፋፈልና መጠራጠር 
በመፍጠር  አገርን የማፍረስ እኩይ ዓላማ ለማስፈጸም 
መሆኑን ጠቁመዋል።

ጥቃቶቹን ተከትሎ መንግሥት ቀደም ብሎ 
የጀመረውን ህግ የማስከበር እርምጃዎችን አጠናክሮ 
መቀጠሉን ጠቁመው፤አሸባሪ ቡድኑን ለማጥፋት 

ህብረተሰቡን በሳተፈ መልኩ መንግሥት በተለያየ መልኩ 
እርምጃዎችን በመውሰድ ላይ ይገኛል ብለዋል።

በመከላከያ ሰራዊት የሚመራው የክልልና የአካባቢው 
የጸጥታ ኃይሎች በተቀናጀ ሁኔታ የአሸባሪውን ቡድን 
ለማጥፋት በተወሰደው እርምጃም የአሸባሪው ቡድንና 
አጥፊዎቹን በቁጥጥር ስር የማዋልና መደምሰስ መቻሉን 
ተናግረዋል።

አሸባሪው ቡድን አሁን ባለው ሁኔታ በተለያዩ 
አካባቢዎች በተወሰደበት ጠንካራ እርምጃ ጥፋት 
የመፈጸም አቅሙ መዳከሙን አመልክተው፤ሆኖም አሸባሪ 
ቡድኑ በአጎራባች አገራት በመሸሽ በተለያዩ ቦታዎች 
ተደብቆ የሚገኝ በመሆኑ ከተደበቀባቸው ቦታዎች 
በመውጣት ህብረተሰቡ ላይ ተጨማሪ ጉዳት እንዳያደርስ 
ማህበረሰቡ በመደራጀት በንቃት አካባቢውን መጠበቅና  
የተለየና አጠራጣሪ ነገር ሲመለከትም ለጸጥታ አካላት 
ጥቆማ መስጠት እንደሚጠበቅበት ጥሪ አስተላልፈዋል።

ከህግ ማስከበር እርምጃው ጎን ለጎንም መንግሥት 
በሽብር ቡድኑ ጉዳት ለደረሰባቸው የህብረተሰብ ክፍሎች 
የተለያዩ ሰብዓዊ እርዳታዎች በማድረስ ላይ  እንደሚገኝ 
ጠቁመው፤ በተለይ በምዕራብ ወለጋ በቶሌ ቀበሌ ጥቃት 
ለደረሰባቸው ዜጎች መንግሥት አስፈላጊውን የሰብአዊ  
እርዳታ እያደረገ ነው፣አሁንም ተጨማሪ ምግብ ነክና 
ምግብ ነክ ያልሆኑ  የሰብዓዊ እርዳታዎች እየተላኩ ነው 
ብለዋል።

እንደ አቶ ከበደ ገለጻ፤ የሽብር ቡድን ከውስጥና 
ከውጭ የሀገሪቱ ጠላቶች ጋር በመተባበር ህዝቡ 
መንግሥት ላይ ተስፋ እንዲቆርጥና የህዝቡን ጥያቄ 
እንዳይመልስ አስበውበት የፈጸሙት ጥቃት ነው፣አንዳንድ 
አካላት ይህን ጭፍጨፋ እንደ ጥሩ አጋጣሚ በመጠቀም 
ሌላ ግጭትን ለመፍጠር የተለያዩ ቅስቀሳዎችን በማድረግ 

የፖለቲካ አላማቸውን ከግብ ለማድረስ የተለያዩ ጥረቶችን 
በማድረግ ላይ ይገኛሉ። ህዝቡ እነዚህ እኩይ ድርጊቶች  
በመገንዘብ የሽብር ቡድኑ አካላትን ማጋለጥና የቀደመ 
የብሮነት እሴቱን ማጎልበት ይኖርበታል።

በአማራ ክልልም በህገ ወጦች ላይ ህግ ማስከበር 
እርምጃ  በመውሰዱ  ክልሉ በአሁኑ ጊዜ ከመቼውም ጊዜ 
በተሻለ ሁኔታ ሰላምን ማረጋገጥ መቻሉን አመልክተው፤ 
በጋምቤላ ክልልም የነበረው የጸጥታ መደፍረስ በአፋጣኝ 
ወደ ነበረበት ሰላም መመለስ ተችሏል፤   በቤኒሻንጉል 
ጉሙዝም የፌዴራልና የክልሉ የጸጥታ አካላት በመቀናጀት 
በወሰዱት ህግ የማስከበር እርምጃ አንጻራዊ ሰላም 
መረጋገጡን አብራርተዋል።

 አዲስ አበባ ከተማን የአሸባሪዎች መናኸሪያ 
ለማድረግ የተለያዩ ሙከራዎች ሲደረጉ መቆየታቸውን 
አስታውሰው፤ የፌዴራልና የከተማ የፀጥታ አካላት 
በጋራ በሰሩት ሥራ  የተለያዩ የሽብር  መከራዎችን 
ሙሉ ለሙሉ ማክሸፍ ችለዋል።የመሬት ወረራዎችና 
የተደራጀ ወንጀሎችንም መግታት ተችሏል። አሁንም ሕግ 
የማስከበር እርምጃው ተጠናክሮ ቀጥሏል ብለዋል።

 የመንግሥት በመዋቅርን በመጠቀም የተሰጣቸውን 
ኃላፊነት ወደ ጎን በመተው በሌብነት በሚንቀሳቀሱ ላይም 
በተለያዩ አካባቢዎች የጀመረውን እርምጃ በፌዴራል 
መንግሥትና በክልሎችም ተጠናክሮ  እንደሚቀጥልም 
ጠቁመዋል።

በሌላ በኩል  በሰሜኑ የሀገሪቱ ክፍል ለተፈጠረው 
ግጭት  በመንግሥት በሰላማዊ መንገድ ለመፍታት  
የሰላም አማራጭ ኮሚቴ ሰይሟል ።ይህም ኮሚቴ 
የመጀመሪያ ስብሰባውን አድርጎ ወደ ሥራ ገብቷል 
ያሉት ሚኒስትር ዴኤታው፤ መንግሥት ለሰላም ያለው 
ቁርጠኝነትና ትኩረት ከፍተኛ ቢሆንም በህወሓት በኩል 

እስካሁን ምንም የተወሰደ የሰላም እርምጃ  አለመኖሩን 
ለመገንዘብ መቻሉን ገልጸዋል።

የፌዴራል መንግሥት ለሰላም ቅድሚያ ቢሰጥም 
የሽብር ቡድን ያለጦርነት መኖር እንደማይችል 
በሚያረጋግጥ መልኩ ወጣቶችን እየመለመለና ለዳግም 
ጥፋት እየተዘጋጀ መሆኑን ለመገንዘብ መቻሉን 
አመልክተው፤መንግሥት በጦርነት የተጎዱ አካባቢዎችን 
መልሶ ለማልማት ከተባበሩት መንግሥታት ፕሮጀክት 
አገልግሎት ጽህፈት ቤት ጋር ስምምነት መፈራረሙንና 
በስምምነቱ  መደበኛ በጀት ከመመደብ በተጨማሪ 
ከዓለም ባንክ 300 ሚሊዮን ዶላር  የድጋፍ ስምምነት 
መፈራረሙን ተናግረዋል።

 የ300 ሚሊዮን ዶላር  ስምምነትም በተለያዩ 
ጦርነቶችና ግጭቶች የተጎዱ አካባቢዎች መልሶ ለማልማት 
የሚውል መሆኑን ጠቁመው፤ በግጭትና በጦርነት የተጎዱ  
የትግራይ፣ የአማራ፤ የአፋር፣ የቢኒሻንጉል ጉሙዝና 
ከፊል ኦሮሚያም  የተጎዱ መሰረታዊ መሰረተ ልማቶች 
የሚጠገኑበትና  የሚለሙበት እንደሚሆን አመልክተዋል።

በዘንድሮው  የክረምት ወቅትም የኑሮ ውድነቱን 
በዘላቂነት ለመግታት ታሳቢ በደረገ መልኩ የግብርና  
ምርታማነትን ለመጨመር ትኩረት ተሰጥቶ እየተሰራ  
እንደሚገኝ ጠቁመው፤በሁሉም የአገሪቱ አካባቢዎች 
አንድም መሬት ሳይታረስ እንዳይቀር በሚል  መንግሥት 
አቅጣጫ አስቀምጦ እየተሰራ  መሆኑን አረጋግጠዋል።

የአረጓዴ ልማት አሻራ በተመለከተም  በሁሉም 
ክልሎች ችግኝ የመትከል ሥራው በተጠናከረ መልኩ 
እየተሰራ መሆኑን ገልጸው፤ በዘንድሮው ክረምት ሰባት 
ቢሊዮን ችግኝ  ለመትከል ዕቅድ ተይዞ  ሥራው ስኬታማ 
በሆነ መልኩ እንዲጠናቀቅ ሁሉም ዜጋ መተባበር 
እንደሚኖርበት ጥሪ አቅርበዋል።  

መንግሥት ፡-
-  ቀደም ሲል የጀመረውን ህግ የማስከበር እርምጃ አጠናክሮ ይቀጥላል
- ለሰላም ቁርጠኛ ቢሆንም ህወሓት እስካሁን የሰላም ርምጃ አልወሰደም
- የኑሮ ውድነቱን ለመግታት ምርታማነት ለመጨመር ርብርብ እያደረገ ነው

ድሃን  ሰው  ድሃ ስለሆነ ብቻ ያለምንም ጥፋቱ 
አላፊ አግዳሚው ይገላምጠዋል ያሉት ሚኒስትሯ፤ 
ኢትዮጵያውያንም የሥራ ክሒሎታቸውን አሻሽለው 
የሃገራቸውን ኢኮኖሚ ማሳደግ ካልቻሉ ድሃ ሰው 
ያለምንም ጥፋቱ  አላፊ አግዳሚው እንደሚገላምጠው  
ሰው አይነት እጣ ፋንታ እንደሚገጥመው ገልጸዋል። 

በሀገራችን የዴሞክራሲ እድገት እውን ለማድረግ 
ኢትዮጵያ ረጅም መንገድ ጀምራለች። ረጅሙ ጉዞ 
በበርካታ እንቅፋቶች ሊፈተን ይችላል ። ነገር ግን የሥራ 
ክህሎታችን በማሳደግ ኢኮኖሚያችንን እስካጠናከርን 
ድረስ እንደሃገር ልንደርስ ካለምነው  ግብ  ሊስቆመን 
የሚችል ምድራዊ ኃይል አይኖርም። የጀመርነው 
የዲሞክራሲ ግንባታ ጉዞ ረጅም መሆኑን ሁሉም 
ኢትዮጵያዊ ተረድቶ በመንገዳችን የሚያጋጥሙንን 
እንቅፋቶችን በተገቢው ደረጃ ለማሸነፍ በቂ ስንቅ 
መሰነቅ ያስፈልጋል ብለዋል። 

ኢትዮጵያ አስጠብቃ የኖረችውን  ሉዓላዊነት፣  
ነጻነትና ድል በኢኮኖሚው ለመድገም በማዕድን ፣ 
በእርሻ ፣ በቱሪዝም እና መስል የኢኮኖሚ መስኮች 
ከፍተኛ ሥራዎችን እየሰራች ትገኛለች። ይሁን እንጂ 
እስካሁን በነበረው ሂደት  ከእነኝህ የሥራ መስኮች 
ኢትዮጵያውያን የሰሩት  እጅግ በጣም በጥቂቱ ነው። 
በእነኚህ መስኮች ያሉንን አቅም በሙሉ ከተጠቀምን 
እንደ ሃገር ያሰብነውን የኢኮኖሚ  ግንባታ ማሳካት 
እንደሚቻል ተናግረዋል። 

እንደሚኒስትሯ ገለጻ ፤ከለውጡ  መምጣት  ጋር 
ተያይዞ  ከዚህ በፊት የሚታወቁ  ቆላፊ ወይም አሳሪ  
ህጎች ተሻሽለዋል።  በመሆኑም  በእርሻ ፣ ቱሪዝም ፣ 
ማዕድን  እና ሌሎች የኢኮኖሚያዊ  ዘርፎች ላይ ከፍተኛ 

መነቃቃት እየታየ  ነው ። ይህም  ሃገሪቷ የጀመረችውን 
የኢኮኖሚ ነጻ የመሆን ጉዞ ያጠናክረዋል። 

ሌላው በፓናል ውይይቱ የመወያያ ጽሁፍ 
ያቀረቡት የንግድ እና ቀጠናዊ ትስስር ሚኒስትር ዴዔታ 
አቶ እንዳላማው መኮነን  በበኩላቸው እንደገለጹት 
፤ አንድ ሃገር ጠንካራ እና የተፈራች  እንድትሆን 
ጠንካራ መከላከያ ያስፈልጋታል።  ጠንካራ መከላከያ 
ለመገንባት ጠንካራ ኢኮኖሚ ያስፈልጋል። ጠንካራ 
ኢኮኖሚ ለመገንባት ደግሞ ጠንካራ የኢኮኖሚ ፖሊሲ 
ያስፈልጋታል። ስለሆነም እንደ ሃገር ጠንካራ ኢኮኖሚ 
ለመገንባት የኢትዮጵያውያን የሥራ ክሒሎት ሊሻሻል 
ይገባዋል። 

 ጠንካራ የኢኮኖሚ ፖሊሲ መቅረጽ  ፣ የውጭ 
ንግድን ማሻሻል ፣የገበያ መዳረሻዎችን ማበራከት እና 
በግሎባል ፕሮዳክሽን ኔትወርክ ውስጥ መግባት የሚሉት 
አራት ነገሮች   ኢትዮጵያ የጀመረችውን  የእድገት 
ጉዞ በድል ለመወጣት  የሚያስችሉ ሁነኛ ምሰሶዎች  
መሆናቸውን ጠቁመዋል።  

እንደሚኒስትር ዴኤታው ገለጻ ፤ በርካታ ሀገራት  
እንደ ኢትዮጵያ  ሁሉ የአንደኛው እና   ሁለተኛው  
ኢንዱስትሪ  አብዮት  አልፏቸዋል። ነገር ግን  ሶስተኛው 
ኢንዱስትሪ  አብዮት ሰብረው በመግባት የዓለምን 
ኢኮኖሚ እስከመቆጣጠር ደርሰዋል። 

ኢትዮጵያ ሶስተኛው ኢንዱስትሪ አብዮት አልፏታል 
ያሉት ሚኒስትር ዴኤታው ፤   አራተኛው ኢንዱስትሪ 
አብዮት  እንዳያልፋት ሁሉም ኢትዮጵያዊ  ከጎጥኝነትና 
ከመንደር አስተሳሰብ በመውጣት  እና የሥራ ክህሎቱን  
በማሳገድ  ከመቼውም ጊዜ በላይ በትብብር መስራት 
እንደሚገባው አመላክተዋል። 

በመድረኩ የመወያያ ሃሳብ ያቀረቡት የአሻጋሪነት 
ኮንሰልታንሲ መስራች ወይዘሮ መቅደስ ገብረወልድ 
መሸጋገርም ሆነ ፈጠራ አንድን ነገር በጥልቀት 
ከመረዳት ይመነጫል ካሉ በኋላ መሻገርን ስናስብ 
የሰዎች የሥራ ክሒሎት አብሮ ሊቀየር ይገባል ሲሉ 
አክለዋል። የሀገራችን 75 በመቶ ሕዝብ አምራች ኃይል 
ነው ያሉት ወይዘሮ መቅደስ፣ ይህንን ኃይል በተገቢው 
መጠን መጠቀም ከተቻለ በአራተኛው የኢንዱስትሪ 
አብዮት ሰብሮ በመግባት ታሪክ መስራት እንደሚቻል 
አመላክተዋል።

የፓናል ውይይቱን በአወያይነት የመሩት የኦሮሚያ 
ብሄራዊ ክልላዊ መንግሥት ምክትል ርዕሰ መስተዳድር 
አቶ አወሉ   አብዲ በበኩላቸው ፤ በለውጥ ሂደት 
ውስጥ እጅግ መራር ፈተናዎች ያጋጥማሉ። ኢትዮጵያም  
በለውጥ ሂደት ውስጥ እንደመሆኗ በተደጋጋሚ  
መራራ ፈተናዎች ሲያጋጥሟት  ይስተዋላል።  ይሁን 
እንጂ የዜጎቻችንን ክሒሎት በማሻሻል ይህን ፈተና 
እናልፋለን።  እንደ ሃገር በለውጡ ዘመን ብዙ 
ፈተናዎች ቢገጥሙንም በበጋ ስንዴ፣ በኤክስፖርትና 
በርካታ ፕሮጀክቶችን አቅዶ በመተግበር የተመዘገቡ 
ድሎች ኢትዮጵያ እያሸነፈች አንደምትሻገር አመላካች 
መሆናቸውንም አክለው ገልጸዋል። የለውጡ መንግሥት 
ሃገር ማስተዳደር ሲጀምር ለሰራተኛ እንኳን የሚከፈል 
ደመወዝ በሀገሪቱ ካዝና አለመኖሩን ጠቁመው 
የለውጡ አመራር ሀገር በቀል የኢኮኖሚ መንገድን 
ተከትሎ በሰራው ሥራ በሁሉም መስክ አኩሪ ውጤት 
መመዝገቡን አስረድተዋል። ምንም ፈተናዎች ቢበዙም 
ኢትዮጵያ እያሸነፈች መሻገሯ አይቀሬ መሆኑንም 
አጽንኦት ሰጥተው ተናግረዋል። 

ኢትዮጵያ እያሸነፈች...
ፕሬዚዳንት ሣህለወርቅ ዘውዴ ይህን ያሉት የሀገራዊ 

ምክክር ኮሚሽን አባላትን ትላንት በጽህፈት ቤታቸው 
ተቀብለው ባነጋገሩበት ወቅት ነው።

የኮሚሽኑ ሰብሳቢ ፕሮፌሰር መስፍን አርአያ በዚሁ 
ወቅት ኮሚሽኑ ባለፉት አራት ወራት ያከናወናቸውን 
ተግባራት ለፕሬዚዳንት ሳህለወርቅ ዘውዴ 
አብራርተዋል።

በዚህም አካታችነት ፣የሀገራዊ ምክክሩና አጠቃላይ 
የኮሚሽኑ ሥራዎች የሚመራበት ቀዳሚ መርሆ መሆኑን 
ተናግረዋል።

ግልጸኝነት፣ ታማኝነትና አሳታፊነትን ጨምሮ 
ሌሎች ጉዳዮችም በመርሆዎቹ ውስጥ መካተታቸውን 
ጠቅሰዋል።

ኮሚሽኑ ባለፉት አራት ወራት ረቂቅ የስትራቴጂክ 
ዕቅድን ጨምሮ ለምክከር ሂደቱ መሰረታዊ የንድፍ 
ተግባራትን ማዘጋጀቱን ገልጸዋል።

በተጨማሪ ከቁልፍ ባለድርሻ አካላት፣ ከክልል 
መስተዳድሮችና ሌሎች አካላት ጋር መወያየታቸውን 
ኮሚሽነሩ ተናግረዋል።

ኮሚሽኑ በአሁኑ ወቅት የዝግጅት ምዕራፉ ውስጥ 
እንደሚገኝ ጠቅሰው በተያዘው ክረምት የዝግጅት 
ምዕራፉን እንደሚያጠናቅቅ አስታውቀዋል።

ፕሬዚዳንት ሣህለወርቅ ዘውዴ በበኩላቸው 
በኮሚሽኑ ላይ የተጣለው ኃላፊነትና ተስፋ ከፍተኛ 
መሆኑን በመጠቆም አባላቱ በርካታ ሥራዎች ከፊታቸው 
እንደሚጠብቋቸው ተናግረዋል።

“ሀገራዊ ምክክሩ በኢትዮጵያውያን የተያዘ 
ኢትዮጵያዊ ሂደት ነው”ሲሉም ፕሬዚዳንት ሣህለወርቅ 
ዘውዴ መናገራቸውን ኢዜአ ዘግቧል።

በኮሚሽኑ ላይ ከፍተኛ...

ስልክ ቁጥር - 011-126-42-22
ዋና አዘጋጅ

አንተነህ ኃ/ብርሃን ወ/መድህን
አድራሻ 

ንፋስ ስልክ ላፍቶ ክ/ከ
ወረዳ 06
የቤት ቁጥር 319
ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ

የአዲስ ዘመን ምክትል ዋና አዘጋጆች 

 • ወርቁ ማሩ

 • ኃይሉ ሣህለድንግል

 • አልማዝ አያሌው

 • እስማኤል አረቦ

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።  

ነፃ
 ሃ
ሳብ

ሙስና በትክክለኛ ስሙ ሌብነት ነው፤ ሌብነት ደግሞ ትልቅ ማህበራዊ እርግማን ነው። አገርን ሊያፈርስ የሚችል 
ጉልበት ያለው፣ የትውልዶችን ተስፋ የሚነጠቅ ማህበራዊ ነቀርሳ ሊባልም ይቻላል። ባለንበት ዘመን ደግሞ ከአገራት አልፎ  
የዓለም አቀፍ  ስጋት ምንጭ መሆን ከጀመረ ቆይቷል። ችግሩን እንደ አገር ለመዋጋትም ሆነ በጋራ ለመጋፈጥ የሚደረጉት 
ዓለም አቀፍ  ጥረቶች  የተፈለገውን ያህል ውጤታማ መሆን አልቻሉም። 

በእኛም አገር ሙስና አገራዊ ስጋት ከሆነ ቢያንስ ቢያንስ ሶስት አስርት አመታትን እያስቆጠረ ይገኛል። በተለይም  
የቀድሞው የአገሪቱ ጠቅላይ ሚኒስትር አቶ መለስ ዜናዊ  “አስካልተያዝክ ድረስ ሙስና ስራ ነው ብለው” ለችግሩ መንግስታዊ 
እውቅና መስጠታቸውን ተከትሎ  ሁኔታዎች ሊገመት በማይችል ፍጥነት  መልካቸውን እየቀየሩ  ሌብነት  አገራዊ ተግዳሮት  
እየሆነ ስለመምጣቱ  ብዙዎች ይስማማሉ።

በእነዚህ  አመታት  አለመስረቅ /ሙሰኛ  አለመሆን/ በታሪክ አጋጣሚ በሚገኝ   እድል  ላይ የመዘናጋት ያህል 
ተቆጥሮም፣ የአሰራር ክፍተቶችን ከመጠቀም ጀምሮ፣ ክፍተቶችን  በተጠና መንገድ  በመፍጠር የአገርና የሕዝብ ሀብት 
በጠራራ ፀሐይ ሲዘረፍ ሕዝቡ ታዝቧል፤ ሰሚ አግኝቶ ለውጥ አላስከተልም እንጂ የሁኔታውን አስከፊነት በተለያዩ 
መንገዶች ጭምር ሲያስገነዝብም ቆይቷል። በዚህም የባከነው የሕዝብና የመንግስት ሀብት  ይህን ያህል ነው ብሎ ለመናገር  
የሚቻልበት ደረጃ ላይ መድረስ አልተቻለም።

በዚህ ማህበራዊ እርግማን  ተጀምረው  ያልተጠናቀቁ ፣ የግንባታ  ገንዘባቸው ተዘርፎ መና የቀሩ  ፕሮጀክቶች በርካታ 
ናቸው። ተገንብተዋል ተብለው  የሕዝብ  ቅሬታ ምንጭ  የሆኑትም ጥቂት አይደሉም። ከዚህ በከፋ መልኩም  በዚህ ችግር 
ተፈትነው በታሪካዊ  ጠላቶቻችን መንደር  የፌዝና  የስላቅ ምንጭ  የነበሩ  ታላላቅ አገራዊ  ፕሮጀክቶች ስለመኖራቸውም  
አሁን ለመናገር  የሚፈትን  ሁኔታ የለም። 

ትናንት  ላይ  ስልጣንን መሰረት ያደረጉ  ሌብነቶች  የመሾም አንዱ  ጥቅም  ተደርገው  የሚታዩበት አገራዊ የፖለቲካ 
ድባብ ነበር፤  ዛሬም ላይ  ችግሩ ሙሉ በሙሉ  ተወግዷል ማለት  አይቻልም። ከዚህም የተነሳ  ተሿሚዎች  የተሾሙበትን 
የስራ ኃላፊነት  በታማኝነት ከመወጣት ይልቅ  የተገኘውን አጋጣሚ በመጠቀም የሕዝብና የመንግስት ሀብትን እንደ ጥገት 
ላም በማለብ ሂደት  የሚጠመድበት ሁኔታ ይስተዋላል።

ይህ ሌብነት የዛሬ አራት አመት ገደማ ለተቀሰቀሰው ሕዝባዊ አመጽና ለኢህአዴግ መንግስት ውድቀት ዋንኛ ምክንያት 

እንደሆነም ይታመናል። የለውጥ ሀይሉም ይህንን አገራዊ እውነታ መቀልበስ የሚያስችሉ ተግባሮችን ለመስራት ቃል 
ገብቷል። ሌብነትን ምን ያህል እንደሚጠየፍ በአደባባይ  ሲያሳውቅም ተስተውሏል።

ከችግሩ ስፋት  አንጻር  ችግሩን ለመቀልበስ  የሚደረጉ ጥረቶች ብዙ ፈታኝ የመሆናቸው እውነታ አንድ ነገር ቢሆንም፣ 
የለውጥ ሀይሉ ችግሩን  የተጠየፈበት  መንገድ በራሱ አንድ ትልቅ ተስፋ እንደሆነ  በብዙ ዜጎች ዘንድ ታምኖበታል። 
በተለይም ጠቅላይ ሚኒስትር ዶክተር ዐቢይ አሕመድ  ጉዳዩን በትክክለኛ መጠሪያው ሌብነት  እያሉ ደጋግመው    
በአደባባይ   መጥራታቸው  መንግስታቸው  ችግሩን ለመዋጋት ያለውን  ቁርጠኝነት አሳይቷል፤ ለእሳቸውም  በሕዝብ 
ዘንድ አክብሮትን አስገኝቶላቸዋል።

ሰሞኑን በአዲስ አበባ ከተማ  የጋራ መኖሪያ ቤቶች  እጣ  አወጣጥን  አስመልክቶ  የሰማነው  ተቋማዊ  ውንብድና  
እና ችግሩን  ለመፍታት  የከተማው አስተዳደር   እየሄደበት ያለው የተጠያቂነት   መንገድ   አንድም  ችግሩ የቱን ያህል 
አሁንም አገራዊ ተግዳሮት መሆኑን ያመላከተ፣ መንግስትም    ችግሩን  ለመዋጋት  ያለውን ቁርጠኝነት ያመላከተ ነው።  

የአዲስ አበባ የጋራ መኖሪያ ቤቶች ግንባታ  ከጅምሩ ግልጽ አላማ የነበረው ቢሆንም፣ ቤቶቹ ለነዋሪዎች እየተላለፉ 
ያለበት ሁኔታ ግን በተለያዩ  ችግሮች  የተወሳሰበ ሆኖ ቆይቷል። በግንባታው ወቅት  ከሚስተዋሉ የግብዓት አቅርቦት 
ችግሮች አንስቶ በኮንትራክተሮች  መረጣ ዙሪያ  ከፍ ያለ  ችግር የነበረበት፣ የጥራትም ጉዳይም እስከ ዛሬም ድረስ  ዋንኛ 
የመነጋገሪያ ርእሰ ጉዳይ ነው። 

የጋራ መኖሪያ ቤቶቹ ከሕዝብ ጉሮሮ  በቁጠባ  በተሰበሰበ   ገንዘብ  ከብዙ ውዝግብ በኋላ እየተጠናቀቁ  ለሕዝብ 
በሚተላለፉበት ወቅት እየተፈጠሩ ያሉ ችግሮች የቱን ያህል የአዲስ አበባ ሕዝብ የቅሬታ ምንጭ እንደሆነ  ይታወቃል። 
ቤቶቹን የካድሬ መመልመያ ከማድረግ ጀምሮ የዘመድ አዝማድ መጥቀሚያ ማድረግ የተለመደ አሰራር ሆኖ  ቆይቷል። 
ከዛም አልፎ  በጠራራ ፀሐይ  እድለኛ ላልሆነ   እና ላልቆጠበም  ጭምር  ሲሸጡ ተስተውሏል። 

በተበላሸው  ተቋማዊና ፖለቲካዊ  አሰራር   የከተማዋ  ነዋሪ ያልሆኑ ግለሰቦች   ጭምር የቤት ባለቤት የሆኑበት  
ሁኔታ  በስፋት ታይቷል። በተደረገ የቤት ኦዲትም  የጠፉ ህንጻዎች ስለመኖራቸው፣ ቁልፍ ሰብረው የገቡባቸው እንዳሉም 
ተሰምቷል።

መስተዳድሩ ይህን ሁሉ ችግር ፈትቶ አዲስ ፍትሃዊ አሰራር ለመዘርጋትና ለሕዝብ ያለውን ወገንተኝነት  በተጨባጭ  
ለማሳየት በብዙ የቤት ስራዎች  በተጠመደበት በአሁኑ ወቅት   የተከሰተው በቴክኖሎጂ ጭምር የተደገፈ የተለመደ 
ሌብነት፣ ሌብነትና አስተሳሰቡ የቱን ያህል ስር እንደሰደደ አመላካች ብቻ ሳይሆን፣ ችግሩን ለመዋጋት  ቀበቶን የበለጠ 
ማጥበቅ እንደሚጠይቅ ያመላከተ ነው። 

የከተማው  አስተዳደር  ችግሩ መኖሩን አምኖ  ለማጥራት የሄደበት ፍጥነትም ሆነ ተጠያቂነትን ለማስፈን ያሳየው 
ቁርጠኝነት  ሊደነቅ ይገባዋል። አስተዳደሩ በለውጡ ዋዜማና መባቻ  ሌብነትን   ለመዋጋት የገባውን ቃል በተጨባጭ 
እየተገበረ ስለመገኘቱም እንደ አንድ ማሳያ ሊወሰድ ይችላል።   

 

ሁለቱም የእኛው ሆነው ሳለ ጥሎብን መልካም የሆኑ 
ታሪካችን የኔ፤ የጎደፈው የአንተ መባባል  ተላምደናል። 
እስኪ የእኔ ታሪክ እጅጉን ከሌላው የተለየና ድንቅ ፈፅሞም 
ጠልቶ የማያውቅ የፍካት ብቻ ነው የሚል ወገን የት ይሆን 
የሚገኘው? የትኛውም ሕዝብ የነጠረ መልካምነት ብቻ 
የተከተበበት ታሪክ የለውም። አንዱ ገፅታው ሲፀልም 
ሌላኛው ፍካት ይሆናል። አንዱ ታሪኩ የሚኮራበት ሲሆን 
ሌላኛው አንገቱ የሚደፋበት ውህድ ነው። ፅልመት ብቻ 
የለበሰ አልያም ደግሞ ድምቀት ብቻ የሰፈነበት ታሪክ 
የለም።

የእኛም ታሪክ ገፅ ተከፍቶ ሲነበብ ሁለቱም መልክ 
ይይዛል። የዚህች ታላቅ አገር ያለፈ ገፅ ወደኋላ ተመልሰን 
ብንገልፅ ሁለት አይነት ሆኖ እናገኘዋለን። አንዱ 
በወርቃማ ቀለም ደምቆ በዘመናት የማይሻር በጊዜ ብዛት 
የማይሸረሸር፣ ሲነገር የሚጥም፣ ሲያወሩት የሚጣፍጥ 
ሁሌም እንዲያ በተኖረ የሚያስብል ድንቅ ታሪክ:: ሌላኛው 
ገፅ ደግሞ እንዲህ ይነበባል።

መናገር የማይፈልጉት እውነት፤ መስማት 
የማይፈቅዱት ሁነት። እንደው ያ ዘመን ባለስታወስነው 
በዚያን ዘመን የሆነው ወደፊት ባናየ የሚያስብል የታሪክ 
ጥላት። ነገር ግን ይሄ የኛ ታሪክ  አይደለም ብንለው 
የማይላቀቀን ከኛ ልናርቀው ብንሞክር ፈፅሞ የማይላቀቀን 
ነው፤ ምክንያቱም እሱም የእኛው ታሪክ ነዋ።

ካለፈ ታሪካችን ላይ ጨልፈን ዛሬን እንሻገር ዘንድ 
ከበጎው ልምድ ወስደን ብንገልገልበት፤ በአንፃሩ ደግሞ 
ጥሩ ያልሆነው እንዳይደገም አስተምሮን ቢያልፍ መልካም 
ነበር። ነገር ግን እኛ በጎው ላይ አትኩረን የምንጠቀም፤ 
ክፉው ላይ ደግሞ ጥሩ ትምህርት የምንቀስም ጥሩ ተማሪ 
አይደለንም።

አለም ነቅቶ ወደፊት በአያሌ ሁናቴው ቀድሞን 
ሲያበቃ አሁንም በመጠበቅ ላይ ነን። ምን መጠበቅ 
ብቻ በማፈግፈግም ጭምር እንጂ። ተነጋገረን መግባባት 
ተወያይተን መስማማት እየቻልን እንቢ አሻፈረኝ ብለን 
ወደኋላ እየተጓተትን የፊቱን እናሰናክላለን።  

ወገን አሁን አላግባባ ብሎ  እያጋደልን ያለው እኮ  
ከተረትህ ተረቴ ይበልጣል ነው። ምክንያት አልባ ፉክር 
በስሜት የታጀበ ውሳኔ ማስላት የሌለው ግብ። አዎን ከዚህ 

ሁኔታዎች መስከን ይኖርብናል። ዛሬ እየሆነ ያለው መጥፎ 
ነገር ልክ ዛሬ ላይ ትላንት እኛ ላይ ሆነብን የምንለው 
መጥፎ ነገር መምሰል ፈፅሞ የለበትም።

የእኛ  ነገ መጥፎ ተግባር መባሉና በመጥፎነቱ መነሳቱ 
ይቀር ይመስል እኛ የትላንቱን እየመዘዝን ያኔ ጥሩ ያልሆነ 
በእኔ ላይ ተደርጎ  ነበር ብሎ ዛሬ ላይ እኩይ ተግባር ላይ 
መሰማራት ምን ይሉታል። ጥሩ ማህበረሰብ ወደ ጥሩነት 
የተጠጋ መልካምነት የሚንፀባረቅበት ልማድ ይኖረዋል። 
ያ ልማዱ ደግሞ ነገ ላይ መልካም የሆነ ተግባርና መልካም 
የሆነን ማንነት የተላበሰ ታሪክ እንዲኖረው ያስችላል። 
በተቃራኒው ደግሞ ጥሩነትን መለያው ያልሆነ ማህበረሰብ 
የደበዘዘ መልክ ይላበሳል።

መጥፎ ታሪካችን መማሪያ ከማድረግ ይልቅ 
መጠቀሚያ ማድረግ ተላምደን ይህ እሳቤያችን ለሰዎች 
ሞት፣ ስደት፣ መፈናቀልና  የሰብዓዊ መብት መረገጥ 
ምክንያት ሆኗል። እርስ በርስ ያቀመን ቋጠሮ የተፈታ 
ያህል የተሰማን እኮ የሌላውና የእኛ ማለት መጀመራችን 
የፈጠረብን ስሜት መነሻ ነው። ለዚህ ሁሉ መፍትሄ አለ። 
ሁሉንም ተቀብለን ወደፊት የእኛ ታሪክ ነው ስንለው 
የምንደሰትበት፤ ስለዚያ ሲወራ የምንፈካበት በጎ ታሪክ 
መስራት ነው።

እነዚህ ጥያቄዎች እንጠይቅ ስለምን መልካሙን 
የእኛ መጥፎውን የእነሱ እያልን የምንመድበው? በጎውም 
ክፉውም ወደኛ አቅርበን ከመልካሙ ልምድ ቀስመን 
ከመጥፎው ተምረን ወደፊት እንዳንጓዝ ለምን በራሳችን በር 
ዘጋን? ህዳሴያችን እንዳይቀርብ፣ ድላችን እንዳይጎመራ፣ 
ለውጣችን እንዲያዘግም ስለምን በእራሳችን ላይ መሰናክል 
ፈጠርን? እንዴት የሚያጋምደን በርካታ መገለጫ የጋራችን 
የምንለው ውብ የሆኑ የጋራ እሴቶች እያሉን መነጣጠል 
ላይ ዘመትን?

አዎን እነዚህ ምላሽ የሚፈልጉ ጥያቄዎች ናቸው። 
ሊመረመሩና መነሻ ምክንያታቸው ሊለይ ይገባል። ያኔ 
የዚህ ሁሉ ችግር መነሻ ፍንትው ብሎ ይገለጣል። ያኔ 
ወደመፍትሄው ለመቅረብ ይቀላል። እርግጥ በተናጠል 
እንደዜጋ ትልቅ ኃላፊነት አለብን። ይህ  ዘመን ለእኛ 
ወደፊት ተመዝግቦ በዚያን ወቅት ሲባል የዘመኑ ግኝቶች 
ነንና እንዳናፍርበት ዘመኑ ለማፍካት ምን ሰራን አገሪቱን 
ለማፅናት ምን ነገር አደረግን? የሚለው ምላሽ መስጠት 

የሚገባን ወቅት ላይ ነን። 
ሁሉም ከመስማት ይልቅ መናገር የመረጠበት ሁሉም 

እኔን ስሙኝ እንጂ የእናንተን አልሰማም ባይ በሆነበት በጎ 
ሀሳቦች እንኳን ቢነሱ አያግባባም። አዎን ዛሬ ላይ ጀግና 
ሆኖ መቆም የሚፈለግበት ጊዜ ላይ ነን። አገርን መታደግ 
ከከበባት ጠላት ላይ ህልውናዋን አስጠብቆ ለማስቀጠል 
ትንቅንቅ የተያዘበት ወሳኙ ዘመን ላይ ነን። 

በእርግጥ ሙሉ እምነት አለኝ ይህቺ ሀያል አገር ስንቱን 
መከራ ተሻግራ ዛሬ ላይ እንደቆመች አውቃለሁና ሁሉንም 
በድል አጠናቃ ነገዋን ታፀናለች። ከእኛ የሚጠበቅ የዜግነት 
ግዴታ ግን አለብን። ሀላፊነታችን ለዚህች አገር አንድነት 
መፅናት ዘብ መሆን የዘመኑ የአንድነት ተምሳሌትን 
የትስስር አርማ መሆን ነው። በዚህ አንድነት የማይገረሰስ 
ጠላት የማይረታ ባለንጣ ፈፅሞ አይኖርማ። አገራችን ጀግና 
ያስፈልጋታልና ጀግና ሆነን እንገኝ። 

የዚህ ዘመን ጀግንነት ፍቅር መስበክ፤ ሰዎችን ማክበርና 
መውደድ ነው። ዛሬ ላይ አርበኝነት የሰው ልጆችን በእኩል 
መመልከት ነው። ጥላቻ ቂምንና ከኔ በላይ ይሉት ፉከራ 
በዚህ ዘመን የተሸናፊነት ካርድ በራስ ላይ መምዘዝ ነው። 
እኔ የበላይ ነኝ ሌላው ግን ከእግሬ ስር የምትል ከዚህ 
ዘመን ብዙ የራቅህ ሰው ከሆንክ አንተ ልታፍር ይገባሃል። 
በዚህች ሰፊ ምድር መቻቻልን ከመስበክ የሰፋውን አጥበህ  
የምታመለክት ከሆነ ፍጹም ስህተት ውስጥ ነህ።

እንደ ሰው ቆመን ሰዎችን በሰውነታቸው ብቻ እኩል 
መሆናቸው እንቀበል። ይህ ማድረግ ከተሳነን የእኛ 
የራሳችን የሰውነት እኩሌታችን ተናግቷል ማለት ነው። 
ማነው የያዘውን ሳይወዱለት ሳይቀበሉት የሌላን መውደድ 
የሚችል? አየህ እንዲወደድልህ ቀድመህ መውደድ ጀምር። 
ሁሉም የራሱን ነገር ይዞ ይቅረብ መንገድ እንክፈትለት 
መልካም የሆነው ይቆያል፤ ይቀጥላልም። 

መልካምነት ውስጡ ከሌለ አንተ እንዲጠፋና 
እንዲከስም ባትጥር እንኳን መልካም ስላነበረ መቆየት 
አይችም። እንዲያውም እራሱን ለመግለጽ እየሞከረ 
ስለሆነ የሚተገብረው መልካም ነገር ከሆነ እርዳው በፍቅር 
ቅረበውና ከሱ ጋር አብረህ ቁም። እመነኝ ነገ በፍቅር አብሮ 
ቆሞ የማይፈታ ችግር አይኖርም። ፍቅር የማያሸንፈው 
ነገር ምድር ላይ አልተፈጠረም። አበቃሁ ቸር ይግጠመን።

ተገኝ ብሩ  

   ሁለቱም ገጾች የእኛው መልኮች ናቸው

የመስተዳድሩ  እርምጃ    ሌብነትን   ለመዋጋት የገባውን 
ቃል በተጨባጭ እየተገበረ ስለመሆኑ  ማሳያ ነው

ነፃ ሃሳብ
ፖለቲካ እና ልዩ ልዩ

ከብርሃኑ ተሰማ 

ከሰሞኑ በአንደኛው ቴሌቪዥን ጣቢያ ኪነ ጥበባት ላይ 
ባተኮረ  ፕሮግራም  ላይ አንድ ታዋቂ አርቲስት ይቀርባል:: 
እንደተለመደው ሕይወትና ሥራዎቹ  ያተኮሩ ጉዳዮች 
እየተነሱ ቃለ መጠይቁ ይካሄዳል::

ታዲያ የነገ ተስፋው ምን እንደሆነ ሲጠየቅ የመለሰው 
መልስ ግን የብዙዎቻችን  የቤት ሥራ የሚፈልገውን ጉዳይ 
ያነሳ ነበር::  ’’በትናንት ከመኖር አልወጣንም’’ አለ:: ነጋችንን 
የሚያጠቁር፣ ተስፋ የሚያሳጣን ዛሬን ብንኖርም፤ ከትናንት 
የማያወጣ ቆሞ መቅረት ከመሰለ ነገር  አልወጣንም ማለቱ 
ይመስላል::

ትናንትን ከዛሬ የሚደባልቁ፣ ዛሬን ከነገ ያልለዩ ባሉበት 
አገር ነገን  በተስፋ ማሰብ ይቸግራል:: በተለይ አሁን ባለንበት 
ሁኔታ::

ፖለቲከኞቻችን
ዕድሜ መጨመር እንጂ፤ መብሰል የማይሞክራቸው 

አንዳንድ ፖለቲከኞቻችን ዛሬም የሚያወሩልን አንድነትን 
ሳይሆን፣ መለያየትን፤ የብሄር ጭቆና ማንነትን መሰረት ያደረገ 
ጥላቻና ማግለል የአንድ ብሄርና እምነት የበላይነት፤ ዛሬም 
አንድነታችንን የሚሸረሽሩባቸው መሳሪያዎቻቸው አድርገው 
ነው::

በኢትዮጵያ ከላይ የተቀመጡት ጉዳዮች ችግሮች 
የሉም ባይባልም፤ እንደ አንዳንዶቹ አክራሪ ብሄርተኛ 
ፖለቲከኞቻችን ሐሳብ በአገሪቱ ራሱን ነጥሎና ተገንጥሎ  
የሚኖር በርካታ ብሄር/ብሄረሰብ  ይኖር በበረከተ ነበር:: 
አገሪቱም ህብረ ብሄራዊነቷን አጥታ ስንት ትናንሽ አገሮች 
ሆና የዓለም መሳለቂያ  ሆና ትቀርም ነበር:: ኢትዮጵያም 
ኢትዮጵያን ሆና ለመቀጠል  ዋስትና አልነበራትም::

ሉላዊነት
ይሄ ዘመን የሉላዊነት (የግሎባላይዜሽን) ነው:: ዓለም 

በኢንተርኔት እንደተሳሰረች ሁሉ ነዋሪዎቿም ድንበር 
ሳይገታቸው አብረው ለመኖር፣ ለመዋለድና ለመባዛት ሰው 
መሆን ብቻ በቂ በሆነበት ዘመን ላይ ደርሰናል:: አገሮች 
ሰዎችን ‘’ከየት ነህ ወዴት ነህ’’የሚሉት መነሻና መድረሻቸውን 
አውቀው በስደተኝነት ገብተው እንዳያጥለቅልቋቸው ብሎም 
በሽብርተኝነትና በሕገ ወጥነት መንገዶች ገብተው ችግር 
እንዳይፈጥሩባቸው እንጂ፤ ሰው መሆናቸውን በመካድ ዘርና 
እምነት መሰረት አድርገው  እንቅስቃሴያቸው ለመግታት 
አይደለም::

መንግሥታትና አገሮች በሽብርና በሕገ ወጥ ድርጊቶች 
በሚሰማሩ ሰዎች እንዳይጎዱ ቁጥጥር ያደርጋሉ ወጪና ገቢ 
መንገደኞችን ሕጋዊ ሥርዓት ባለው መንገድ ይቆጣጠራሉ፤ 
ይከታተላሉ::

በዛሬዋ ብዝኃነት በሞላባት ዓለም አርጀንቲና ተወልደህ 
ጀርመናዊት አግብተህ ኑሮህን ናይጄሪያ ሆኖ  ንግድህ  ከሕንድ 
ብታደርግ ማንም ግድ የላትም:: አልያም ቻይና ተወልደህ 
ዛምቢያዊት አግብተህ ትምህርትን በእንግሊዝ አጠናቀህ 
ልጆችህን ታይላንድ ወልደህ አውስትራሊያ መኖሪያህ 
ብታደርግ ዓለም ምን ገዷት! ምድር የሁላችንም ናትና !!!

የእኛዎቹ
ከ1960ዎቹ የአብዮተኝነት ዘመን አስተሳሰብ 

ያልወጡትና ዛሬም ‘’ጭቆና’’ በሚል ዜማ የሚያቀነቅኑ 
የእኛዎቹ ፖለቲከኞች ኢትዮጵያ ውስጥ ማንነትን በመፈለግ 
ላይ ናቸው:: በብሄርና በእምነት ስም ለዘመናት ተፋቅሮና 
ተከባብሮ  የኖረውን ሕዝብ  ለመነጣጠል ይጥራሉ:: ከትናንት 
የተሸጋገረው  ዜማቸው ዛሬም የሚዘፍነው  መነጣጠል ነው:: 
ማንን ከማን እንደሚያለያዩ  ሌት ተቀን ያነበንባሉ:: ስምም 
ይጠራሉ እገሌን ከእገሌና ከነእነገሌ በእያሉ:: ግን የተለየና 
ያልተበረዘ  ማንነት ያለው ኢትዮጵያዊ ለማግኘታቸው 
እነሱም እርግጠኛ አይደሉም:: 

በዚህች  በልቶ ማደር በቸገራት ዓለም ኑሮን በጋራ 
መግፋት በቸገረበት ዘመን ዘር እየመረጠ ተነጠል ይላሉ:: 
የሕዝቡን  ትውልዶች የተሸጋገረ ማንነትና ውሁድነት በቅጡ 
አያውቁምና መነጠልና  መነጣጠልን  ሲያለሙ  የራሳቸውን 
የነገ መኖሪያ የሚያውቁ  ሆነው አይደለም :: 

ሉላዊነትን ከማንም በላይ ጠንቅቀው የሚያውቁት 
የልዩነት አቀንቃኞች ‘’ቆምንለት’’ የሚሉትን ሕዝብ በአግባቡ 
አላወቁትም:: በአንድነትና በህብረት መኖርን ሳይሆን፤ በዚህ 
ዘመን ተለያይቶ ስለመኖር  ሲሰብኩ ያሳዝናሉ::

የማይክዱትና የሚክዱት ዜግነት 
አክራሪ በብሄርተኛ ሰሌዳ አውጥተው የሚንቀሳቀሱ 

ወገኖች ሲመቻቸው ከእነሱ በላይ ኢትዮጵያዊ የለም:: 
አንዳንዴም  የሌላ አገር ዜግነት ደርበው ሊገኙ ይችላሉ:: 

’’በትናንት መኖር‘ 
ኢትዮጵያዊነትን ሲበርዳቸው የሚለብሱት ጋቢ፤ ሲሞቅ 
ከትከሻቸው የሚጥሉት ኮት አድርገው መገኘታቸው ነው:: 
እንዲያው ለነገሩ ዜግነት  ወቅት ተለይቶ የክረምትና የበጋ 
ተብሎ ይለበሳል እንዴ!?

የእኛዎቹ ጉዶች አገርን ከራስ ጥቅምና ሥልጣን 
በላይ አድርጎ ያለመመልከት ዋነኛ ችግራቸው ነው:: 
እነሱ ሲመቻቸው አገር አልፎለታል ብለው ያስባሉ:: 
እነሱ ሲመቻቸው የፖለቲካና እምነት የበላይነታቸውም 
እንደተረጋገጠም ይነግሩናል:: አንዱ በሆነ ነገር ቅር ካላቸው 
ግን አገርም፣ ፖለቲካም እምነታቸውም እንደተጎዳ አድርገው 
ይለፍፋሉ:: ‘’ይህቺ  አገር ምን ተስፋ አላት?’’ ብለው 
ሊያስተዛዝኑን ይሞክራሉ:: 

የእነሱ ምቾት ደግሞ የሚለካው ማንነት መሰረት 
አድርገው የሚያደርሱት የጥፋት ተልዕኮ ሲሳካ ነው:: ከዚያ 
ውጭ ያለው ጉዳይ አይመለከታቸውም:: አገር በአክራሪ 
ብሄርተኞች ስሜትና ፍላጎት ስትነዳ ከማየት የበለጠ ምን 
መጥፎ ነገር አለ! ለዚያውም እናት አገር ኢትየጵያ::

እነዚህ የጽንፈኝነትና የአክራሪነት መሳሪያዎች ሉላዊነትን 
በሚገባ ያውቁታል:: ዓለም በአንድ ገመድ ስትተሳሰር 
በዓይናቸው ያዩ ምስክር በሆኑበት ዘመን እየኖሩ ነው:: የዓለምን 
ፖለቲካዊ፣ ኢኮኖሚያዊ፣ ማህበራዊ፣ ዲፕሎማሲያዊና  
ወታደራዊ ጉዳዮች ሲተንትኑ ተወዳዳሪ የላቸውም:: 
በሉላዊነት አስተሳሰብ  የመጠቀውን አስተሳሰባቸውን ወደ 
መንደርተኝነት ያወርዱትና ያረከሱታል:: ’’አንተ/አንቺ እኮ 
የዚህኛው ብሄር/ብሄረሰብ  በመሆንህ/ሽ የጭቆና ቀንበር 
ተሸካሚ ሆነሃል/ሻል:: ስለዚህ ነጻ ልትወጣ ይገባሃል/ሻል’’  
የማያኗኑር ዲስኩራቸውን ይቀጥላሉ:: 

ዓለም አንድ እየሆነችበት በመጣችበትና ሰውነት 
ከምንምና ከማንም በላይ መሆኑን የሰው ልጅ  ግንዛቤ በያዘበት 
በዚህ ዘመን በትናንሽ ሐሳቦች ተሸንፎ የመንደርተኝነት 
አስተሳሰብ ተሸክሞ መኖር ይሰቀጥጣል::  በአመለካከትና 
በአስተሳሰብ ዘቅጦ በሰብዓዊነት ኮስምኖ መገኘት ምንኛ 
አሳፋሪ ነው!!

ኢትዮጵያ 
ኢትዮጵያ አገራዊ ለውጥ ማካሄድ ከጀመረችበት ከ2010 

ዓ.ም ወዲህ ተስፋ የሚያሳድር  መንገድ ጀምራለች:: ሾተላይ 
የሆነባት ለውጥ ዳግም ወደ ሌላ ለውጥ እንዳይመልሳትም 
ጥረት ተይዟል:: ብሄር/ብሄረሰቦቿ ተሳስበውና ተዋደው 
የሚኖሩባት አገር እንዲኖራቸው ህብረ ብሄራዊነትን ለማንገስ 
እየተሞከረ ነው:: ችግሮችን በጋራ ምክክር ለመፍታትም ጥረቱ 
አልተቋረጠም:: ለዘመናት የተከማቹ የሕዝብ ጥያቄዎችን 
ለመመለስም ሙከራዎች እየተደረጉ ነው:: ምሉዕ በኩለሄነት 
ባይኖርም::

ለውጡ የአምስት አስርታትን ለውጥና አብዮት 
የወለዳቸውንና ከዚያም በላይ ዕድሜ ያስቆጠሩ ችግሮችን 
ለመፍታት ጥረት እያደረገ መሆኑም ይታወቃል:: ምንም 
እንኳን በለውጥ  አደናቃፊ ኃይሎች ዕለት በዕለት እየተፈተነ 
ቢሆንም::

በሥልጣን ላይ  ያለው መንግሥት በትናንቱ የአፋኝነት 
መንገድ ላለመጓዝ ሲሞክር ‘’ልፍስፍስ’’ና ‘’ደካማ’’ እየተባለ  
ይወቀሳል:: ሕግና ሥርዓት ለማስከበር ሲነሳ ደግሞ 
‘’አምባገነን’’ና ‘’ፋሺስት’’ እየተባለ ይወነጀላል:: ከምንም በላይ 
ግን የዜጎችን በሕይወት የመኖር መብት ባለማስከበር በእጅጉ 
ተወቅሷል:: ተወንጅሏል:: በዚህም ሆነ በዚያ ግን በመንግሥት  
መዋቅር ውስጥ በሚባሉ አካላት እንደታገዘ  በሚጠረጠረው 
ጠባብ አስተሳሰብ ዜጎች ለጭፍጨፋ ተዳርገዋል::

ከትናንሽ እስከ ትላልቅ ከውስጥም ከውጭም በኢትዮጵያ 
ላይ በተነሱ ኃይሎች ዜጎች በገዛ አገራቸው ኢትዮጵያዊነትን 
ሳይሆን፤ ብሄራቸውን አስበው እንዲኖሩ ሙከራ አድርገዋል:: 
ኢትየጵያ የዚህኛው ወይም የዚያኛው ብሄር/ብሄረሰብ 
መኖሪያ ነች ተብላ የተከለለች የአፓርታይድ ግዛት  ትመስል:: 
አስተሳሰብህና አኗኗርህ ከመንደር አይውጣ የተባለባት 
በዘመነ ሉላዊነት ራሷን ያገለለች ደሴትም ለማስመሰል 
የሚጥሩ ወገኖች ተከስተውባታል::

ቅንጅቱ
ስማቸውን ከፋፋዮች በሉት ጥቅመኞች፤ ባንዳዎች 

በሏቸው ከሃዲዎች ሁሉም ፀረ ኢትየጵያ አቋም ያላቸው 
ከውጭ ኃይሎች  ጋር ተባብረውና ተደጋግፈው ይንቀሳቀሳሉ:: 
የውጭዎቹ ኃይሎች ደግሞ አንድም ኢትዮጵያን ቢችሉ 
ለመበታተን፤ ካልቻሉ ደግሞ ማዳከምና ማንበርከክን ዒላማ 
አድርገው ይሰራሉ::

የሁለቱ ኃይሎች ጥምረት ዓላማው  አንድ ነው:: 
ውጥናቸውና ዓላማቸው ኢትዮጵያን ከጥፋት እንደማይዘል 
መገመት አያዳግትም:: እነዚህ ኃይሎች ቢችሉ ኢትዮጵያን 

ከውስጥ በሚነሳ  እሳት  አቃጥለው አመድ ለማድረግ 
ይሰራሉ:: ካልተሳካላቸው  ደግሞ የፈራረሰችና አጎብዳጅ አገር 
እንድትሆን ጥረታቸውን በታላላቅ ዓለም አቀፍ  መድረኮችም  
ይቀጥላሉ::

 በሁለቱም መንገዶች የሚደረገው ቅንጅት አገረ 
ኢትዮጵያ ክምድር ገጽ ለማጥፋት የሚሰነዘር የጥፋት ተልዕኮ 
መሆኑን ለማወቅ የተለየ ጥበብና ዕውቀት አያስፈልግም:: 
ጨዋታው በስውር መሆኑ ቀርቶ የአደባባይ መሆኑ ከታወቀ 
ሰነባብቷልና:: እነ አጅሬ ግን ኢትዮጵያን ለማፈራራስ የሸረቡት 
ሴራ ዛሬም በጓዳ እያከናወኑት መስሏቸው ሲጃጃሉ ትዝብት 
ጥለው ወድቀዋል::

እንመካከር
በኢትዮጵያ ተቀራርቦ መነጋገርን  እንደ ጦር የሚፈሩ 

መንግሥታት ነበሩን:: በአገሪቱ ታሪክ  በአገር ጉዳይ ላይ ‘’በጋራ 
እንምከር’’ ሲሉ የቆዩ ወገኖች ለውይይት ጊዜ ያገኙበት ሁኔታ 
የተፈጠረው ዘንድሮ ነው:: ኢትዮጵያ ከተደነቁባት ዘርፈ ብዙ 
ችግሮች ለመውጣት ምክክርን እንደ መፍትሄ ያስቀመጠ 
ኮሚሽን በማቋቋሟ::

አንዳንድ ወገኖች በኮሚሽኑ አሰያየም ዙሪያ ቅሬታዎች 
ቢያሰሙም፤ የኢትዮጵያን ችግሮች መርምሮና መክሮ መፍትሄ 
ለማፈላለግ መሰየሙ  በበጎ ጎኑ ወስዶ መደገፍ አንድ አዎንታዊ 
ጉዳይ መሆኑን ማወቅ ይገባል:: አንዳንዶች ባነሷቸው ጥቃቅን 
ችግሮችና ጉድለቶች ምክንያት አገራዊ ምክክር ኮሚሽን ጅምር 
ሥራዎቹን ማጣጣል  አያስፈልግም::

ለዚያውስ ኮሚሽኑ ራሱን በአግባቡ አስተዋውቆ ወደ 
ሥራ እስኪገባ መቼ መፈናፈኛ ጊዜ ሰጠነውና ነው ሥራውን 
ለመገምገም የተጣደፍነው? በ’’ትናንት ከመኖር’’ በመውጣት 
ለአዲስና አገርን ወደ አንድነት ለማምጣት ለሚሞከሩ ነገሮች 
ዕድል መስጠት ያስፈልጋል:: 

የኮሚሽኑን እንቅስቃሴ ማበረታታት፣ ጉድለቶቹን 
እንዲያስተካክልና  ስህተቶችን ካየን እንዲያርም ማድረግ 
ይገባናል:: ከዚህ በኋላ አገራችንን በጋራ ለመገንባት  በሩን 
በይበልጥ ከፈት እናደርጋለን ብለን እናስብ::

ኢትዮጵያን ቢያውቋት 
ትናንት ስንት ጥሩ ነገሮች ነበሩት:: ለዛሬ ምን አሸጋገረልን 

ብለን ማሰብ እንዴት ያለ መልካም ነገር ነው:: ፖለቲካችን  
አገርን በመሰሉ ጉዳዮች ግን ከትናንት የወረስናቸው ለዛሬ 
የማይበጁን ነገሮች ሞልተውታል:: ስለዚህም አርቲስቱ 
እንዳለው‘’በትናንት መኖር’’ መብቃት አለበት:: ዜጎች 
‘’በትናንት መኖር’’ን እስከ መቼ ማለት አለብን:: 

ሰዎቹ ምሁራን ይሁኑ አክቲቪስቶች፤ ፖለቲከኞችም 
ሆኑ ጋዜጠኞች የጠባብነትና የጎሰኝነት አስተሳሰብ የሆኑት 
ምርኮኞች የጠሉት ኢትዮጵያን ነው:: ህብረ ብሄራዊነትን 
አስጠብቃ በሁለንተናዊ መንገዶች የምታድግና የምትበለጽግ 
አገር የማትመቻቸው የውጭም የውስጥም ኃይሎች ስላሉ:: 
ኢትዮጵያ ደግሞ አንድና ሁለት ሳይሆን ከ75 በላይ ብሄሮችና 
ብሄረሰቦች ያሏት ህብረ ብሔራዊ አገር  ናት::

ኢትዮጵያ ደግሞ የአንድና ሁለት ሃይማኖቶች ሳይሆን 
የብዙ ሃይማኖቶችና እምነቶች ባለቤት የሆነች በመቻቻልና 
በመከባበር ላይ የተመሰረተች አገርነቷን ስታመሰክር ኖራለች::

ኢትዮጵያ በአፍሪካ ብቻ ሳይሆን፤  በዓለም ሥልጣኔ 
ድርሻዋን ያበረከተች አገርም ናት:: ኢትዮጵያ አፍሪካን ተሻግራ 
በሰላም ማስከበር ተልዕኮዎች በመሳተፍ ለዓለም ሰላምና 
ደህንነት መከበር አስተዋጽኦ ያደረገች አገር  መሆኗንም 
ማወቅ ተገቢ ነው::

ስለዚህ ኢትየጵያ ሊኮሩባት፣ ሊንከባከቧትና ሊያሳድጓት 
የሚገባ ድንቅ አገር ናት:: የሚያፍሩባትና የሚሸማቀቁባት  
ዜጎች ካሉ የማያውቋት ብቻ ናቸው:: ዓለም ሲያደንቃትና 
ሲያከብራት ዜጎቿ ባዕድ ከሆኑ ችግሩ የራሳቸው ከመሆን 
አያልፍም::

የሚበጀው
ዓለምን የሚያስደምም ታሪክና ባህል ብሎም ማንነት 

ያለን ዜጎች በትናንሽና አሳፋሪ ትርክቶች ተጠልፈን መኖር 
የለብንም:: ያለፉት ትውልዶችና ዘመናት ቁርሾዎችን እያነሳን 
ስንቆዝም፤ ዓለም ጥሎን እየነጎደ ነው:: በማያሳፍረው ስናፍር 
በሚያኮራው ስንሸማቀቅ ማንነታቸንን  አጥተን ማፈሪያ ሆነን 
መቅረት አይገባንም:: አይመጥነንምም::

ስንፈጠር ባልመረጥነው ማንነት መብቀል ባለብን ሥፍራ 
የተተከልን ዜጎች ሆነን ኢትዮጵያ ውስጥ ተወልደናል:: ዕድልም 
ይሁን አጋጣሚ የአንዲት አገር ዜጎች አድርጎናል:: እንደ እኔ 
ከሆነ፤ የዚህች ውብ ኩሩና የብዙ ነገሮች መገኛ የሆነች አገር 
ዜጎች በመሆናችን ታድለናል:: ኢትየጵያዊነት ያልተመቸው 
ዜጋ ካለ አገሩን  ስላላወቃት ነው ባይ ነኝ ::

ለዜጎቿ የምትመች አገር ገና በመፍጠር ላይ በመሆናችን 

በኑሮአችንና በሕይወታች ያልተመቹን በርካታ ጉዳዮች 
አሉብን:: የኑሮ ውድነትና የመልካም አስተዳደር ችግሮች የራስ 
ምታት መሆናቸውን ቀጥለዋል:: የጤና የትምህርትና የመሰረተ 
ልማት ተቋማት ችግሮች ገና አልተፈቱልንም::

የሰላምና ጸጥታ ሁኔታ ሲባባስ እንጂ፤ ሲሻሻል እያየን 
አይደለም:: ወጥቶ በሰላም መግባት መታደል የሆነበት 
አጋጣሚም ተፈጥሯል:: ይህም አይካድም:: እንዲህ እንዲያ 
እያልን ችግሮችን  መዘርዘር ብንቀጥል ማባሪያ የሌላቸው 
የሚመስሉ  ችግሮችን መደርደር እንችል ይሆናል:: ተስፋ 
ሊያስቆርጡንም  ይችላሉ::

ከችግሮቹ ጋር አብረን መኖር በመለማመዳችን የማይፈቱ 
ይመስሉናል እንጂ፤ በጥረትና በጊዜ የማይፈቱ አይደሉም:: 
ልማትን በማምጣት መልካም አስተዳደርን በማስፈንና የጋራ 
ደህንነታችንን በመጠበቅና በማስጠበቅ እንፈታቸዋለን::

ከዚህም በላይ የታሪክ ቁርሾዎችና ማንነትን መሰረት 
አድርገው የሚነሱ ጉዳዮች ኢትዮጵያዊነትን አንግሰን እንደ 
አንድ ሰው ስንቆም ይወገዳሉ:: ለዚህም አሉን ለምንላቸው 
ችግሮች መሰረታዊ መፍትሄዎች በማፈላለግ  ብንሰራ ምላሽ 
ያገኛሉ:: አገራዊ የምክክር ኮሚሽን ይሄንኑ ሊያግዝ የተቋቋመ 
ተቋም በመሆኑ ችግሮቻችን በማንም ሳይሆን በእኛው 
ይፈታሉ:: የሚያሻን ጊዜና ቅንነት ብቻም ይሆናል::

ከውጭ ኃይሎች የሚደርሱብን ችግሮች ከቅርብና ከሩቅ 
በፖለቲካና በዲፕሎማሲ ዘርፍ አልፈው ኢኮኖሚያዊ ጫና 
የሚያሳርፉ ናቸው:: ታዲያ ከነዚህ መልከ ብዙ ችግሮች 
ለመውጣት አንድነታችንን ማጠናከር የግድ ይለናል::

ችግሮቹ ከቅርቦቹ ጋር ጦርነት መግጠም ራቅ ካሉት 
ደግሞ ምንደኞችን ከማሰማራት አንስቶ በህልውናችን 
ላይ ተጽዕኖ እስከማሳደር ሊደርሱ ይችላሉ:: ደርሶብንም 
አይተነዋል:: በአብዛኛው ተቋቁመን ብናልፈውም::

ሆኖም በተለያዩ መልኮች የሚመጡትን የውጭ ኃይሎች 
ተጽዕኖ ለመመከት መሥራት አስፈላጊ ነው:: መዋጋት 
ለሚፈልገው ምሱን መስጠት በሌሎች መንገዶች  ለሚመጡት 
ደግሞ አመጣጣቸው ባገናዘበ መልኩ ምላሽ መስጠት 
ይገባናል::

የአገራችን  ችግሮች ‘’በትናንት በመኖር’’ 
አይፈቱም:: ይልቁንም ተዋደንና ተከባብረን ዴሞክራሲን 
ስናሰፍን ሰላማችንን ስናስጠብቅና ስንነጋገር ይፈታሉ:: 
ለኢትዮጵያውያን ከኢትዮጵያውያን ሌላ ማንም የለም::  
ሊኖርም አይችልም:: ስለምን "የአገሩን ሰርዶ በአገሩ በሬ " 
እንዲሉ::

 ኢትዮጵያውያን ከመናቆርና ከመጠፋፋት አረንቋ 
ውስጥ ወጥተን ለልጆቻችን የምንመኛት አገር የምንገነባበት  
ጊዜ ላይ እንገኛለን:: ትናንት በደል ግፍ ጭቆና ነበረ:: ዛሬም 
ከዚያ ሁኔታ አልወጣን ይሆናል:: መፍትሄው ግን እዚያ ላይ 
እያላዘኑ መኖር አይደለም:: ’’በትናንት መኖር’’ ማክተም 
አለበት:: ‘’በትናንት መኖር’’ ከዘመኑ የማይራመድ ከመሆኑም 
ባሻገር፤ የሰውን ልጅ ክብር ነጻነትና እኩልነት መብቶች  
ይጋፋልና መቅረት አለበት::

ቂመኛና እልከኛ ሆነን  ትናንት ስንረግም ብንኖር ትናንት 
ላይመለስ ሄዷል:: እስከ ዛሬ ያቆየነው እኛ ልንሆን እንችላለን:: 
መልካም መልካሙን ይዘን ትናንትን መሻገር ችግር የለውም:: 
ክፉውንና የማይጠቅመውን በዚህ ላይ ተጠያቂዎቹ 
የሌሉበትን ትናንት በአንቀልባ አዝለን መሻገርን ለምን 
እንፈልጋለን?  ትናንትን እያልን ዛሬ ለማስተኛት እንሞክራለን?

ሆኖም በትናንት አስተሳሰብና አመለካከት ተቸንክረው 
ዛሬን ከትናንት ያልለዩ ችግሮች ካጋጠሙን በመነጣጠልና 
በመከፋፈል ሳይሆን፤ በኢትዮጵያዊ ጨዋነትና አንድነታችንን 
ሳናፈርስ ልንታገላቸው ይገባል:: የትናንቱን ለትናንት ትተን 
ዛሬን ወደ ነገ መሸጋገሪያ አድርገን ነገን በሥራና በተስፋ 
መቀበል ሥልጡንነታችን የምናሳይበት የዘመናዊነት  መገለጫ 
ነው::

አንድ ታዋቂ የአገራችን ዘፈን እንዲህ አቀንቅኗል ፣፤
ወደኋላ እየሄድሽ 
በሐሳብ ከማለም
ቀን እንዳይመሽብሽ 
ትናንት ዛሬ አይደለም::
ዓለም በሥልጣኔና በሉላዊነት ጀልባ ሲቀዝፍና ወደ 

አንድነት ሲያመራ የሥልጣኔ አውራና የህብረ ብሔራነዊነት 
ዓርማ ኢትዮጵያ በተምሳሌትነቷ ወደፊት እንድትጓዝ 
በማድረግ ድርሻችንን መጫወት ይጠበቅብናል:: ’’በትናንት 
መኖር ‘’ለማንም አይበጅም:: አልበጀምም:: ከዓለም ኋላ 
ያስቀረንና መተረቻ ያደርገን ካልሆነ በስተቀር:: ለኢትዮጵያ 
ከኢትዮጵያውያን በላይ ማን መጥቶ !!!

ሀገርኛ
ማህበራዊ

‹‹የባህል ወዙ ጉዝጓዙ›› እንዲሉ ሆነና ሆቴሉ ከአሰራሩ 
ጀምሮ ባህላዊ የሆነውን ቦታ መርጦ፤ በቄጤማው 
ጉዝጓዝ አስውቦ ኑ ግቡ ይላል። የእጣኑ ሽታም ቢሆን 
ስቦ ወደ ውስጥ ያስገባል።  በተለይ ወደ ውስጥ ዘለቅ 
ሲሉ የሚያዩት ነገር ደግሞ የባሰ ውጦ የሚያስቀር ውበት 
አለው። ምክንያቱም እንደእኔ ተባራሪ ሰው ካልሆነ 
በስተቀር አንድም ሰው ከባህላዊ ልብስ ውጭ አለበሰም። 
በወጣቶች በባህላዊ አልባሳት እንዲህ ደምቀው የታዩበት 
ትዕይንት ይህ ብቻ ይመስላልም። 

የደመቀው ቤት ደግሞ ያደጉበትን ሜዳ፣ የቦረቁበትን 
በዓልና የደስታ ቀናት በማስታወስ ወደ ልጅነቶ 
ይጎትቶታል። እናም ሳይወዱ በግድ በሰመመን እንዲቆዩ 
ይሆናሉ። የቦታው ውበትና የመርሃ ግብሩ ዝግጅትም 
ቢሆን አገር ላይ ሆኖ አገርን መናፈቅን ያስተምራል። 
የተዘከረው የአገር ጉዳይ ሲሆን፤ በአገር መፍታታትን 
የሚማሩበትም ነው። በተለይ ወጣቱን መሰረት ያደረገ 
የግንዛቤ ማስጨበጫ መድረክ ስለነበር ሁሉም ተመስጦ 
የሚከታተለው ሆኖ አልፏል። 

ትኩረቱ ‹‹የአገር ባህል ልብሳችን ለወጣቶቻችን›› 
በሚል ጉዳይ ላይ ያጠነጥናል። የባህላዊ ልብሳችን 
ቀንም ነው። ስለሆነም  በመድረኩ ላይ ባህላዊ ልብስን 
የተመለከቱ በርካታ ጉዳዮች በጥናት ተደግፈው 
ቀርበዋል። ከልጅነት እስከእውቀት ብዙ ነገር 
የለመድንበት፤ የኖረንበት እንደሆነም ተዳሷል። ዛሬም 
ዘመናትን እያሻገረ እንድናስታውሰው እንዳደረገንም 
ተብራርቷል። በተለይም እኛ ከአባቶቻችን ወርሰን 
ሁሌም ድምቀታችን ሆኖ ለልጅ ልጆቻችን የምናወርሰው 
እንደሆነ በባለሙያዎች ተቃኝቷል። ነገር ግን ከዚህ በፊት 
አንድ ነገር ማንሳት ግድ ይለናልና ወደዚያ ልግባ። ጉዳዩ 
የኢትዮጵያ ባህላዊ አልባሳትን ጥበብና ዘመን ተሸጋሪነት 
የሚያሳይ ነው። ማን ተናገረው፣ ማን አጠናው የሚለው 
ጉዳይ ሌላ ቢሆንም። 

ኢትዮጵያዊያን ባህላዊ አልባሶቻቸውን መልበስ 
የጀመሩበት ጊዜ ቀና አልተጠናም። ምን አይነት ምን 
ያህል የባህል አልባሳት አሉን የሚለውም እንዲሁ ገና 
ጥናትና ምርምርን የሚጋብዝ ነው። ይህ ደግሞ ከዘረፋ 
እንዳንድን አድርጎናል። እንደውም ምን ያህል የጥበብ 
ባለቤት እንደሆንን ከመናገር ውጭ ማስረጃ የለንም። 
ነገር ግን የውጭ አገራት ዘርፈውን እንኳን ስለእኛ 
እድሜ ጠገብነት ሲናገሩልን ይስተዋላል። ለዚህ ማስረጃ 
የሚሆነን በአንድ ወቅት አዲስ ዘመን ጋዜጣ ይዞት 
የወጣው ‹‹ከ147 ዓመት በፊት የተሰራው ቀሚስ›› የሚል 
ርዕስ የያዘው ጽሁፍ ነው። ይህ ባህላዊ ልብስ በዲዛይንም 
ሆነ በውበት ከአሁኑ የጥበብ ሥራ እጅግ የላቀ እንደነበር 
ይነገርለታል። በየዘመኑ ከዚያ የተሻሉ እንደነበሩም 
በጽሁፉ ተብራርቷል። 

 ባህላዊ አልባሳቱ የቀድሞዎቹ ባህላዊ አልባሳትም 
ከዛሬው ባልተናነሰ ሁኔታ ዘመናዊነት ይታይባቸው 
እንደነበር ቁልጭ አድርጎ የሚያሳይ ነው። እንዲያውም 
«የዛሬዎቹ ምን ዘምነዋል ይባላል!» ያስብላል። 
ምክንያቱም ታሪካዊው ቀሚስ የዘመኑን ጥበብ 
ሊመሰክርና ቀደምቶቹን ሊያስወድስ ብቅ ያለ ነው ይላል 
ጽሁፉ። የተሰራው ወይም የተለበሰው 1860ዓ.ም አካባቢ 
ሲሆን፤ በማን ተሰራ? የሚለውን ግን አይናገርም። ነገር 
ግን የእኛ ስለመሆኑና በአገራችን ባለሙያዎች ለመሰራቱ 
ቅንጣት ታክል አጠራጣሪ ነገር አይስተዋልበትም። 
ምክንያቱም ቀሚሱ ከጥጥ ተፈትሎ የተሰራ እንደሆነ 
ፍንትው ብሎ ይታያል። 

ይቀጥልናም በአገራችን ሸማኔዎች ተሰርቶ፤ 
በአገራችን እውቅ ጠላፊ ተጠልፎ የንጉሱ የአጼ ቴዎድሮስ 
ሁለተኛዋ ሚስት ተውበው የሚቀርቡበት የክት ቀሚስ 
መሆኑ እርግጥ ሆኗል ይላል። ይህ ቀሚስ ታሪካዊ ነውና 
ታሪኩን በጥቂቱ ለማስታወስ እንሞክር የሚለው ጽሁፉ፤ 
መጋቢት ወር 1860ዓ.ም ላይ የእንግሊዝ መንግሥት 
በጄኔራል ሮበርት ናፒየር የተመራው ጦር በጊዜው እጅግ 
ግዙፍ የተባለ ኃይሉን አሰናድቶ አውሮፓውያን እስረኞችን 
ለማስፈታት ነበር ወደ ኢትዮጵያ የመጣው። መጋቢት 
አምስት ቀን 1860ዓ.ም ይህ ጦር በመቅደላ ምሽግ ላይ 
በሚገኘው የንጉሱ ጦር ላይ ጥቃት አደረሰ። በውጊያው 
መሀል ንጉሠ ነገሥቱ እጃቸውን እንዲሰጡ ቢጠየቁ እስከ 
መጨረሻው አሻፈረኝ በማለት በሽጉጣቸው እራሳቸውን 

ጽጌረዳ ጫንያለው

ገድለው በጀግንነት አለፉ።
 ከጦርነቱ በኋላ ከኢትዮጵያ ተዘርፈው ከተወሰዱት 

ስፍር ቁጥር የሌላቸው ቅርሶች መሀል ይህ የአጼ ቴዎድሮስ 
ሁለተኛ ባለቤት የልዑል አለማየሁ እናት የእቴጌ 
ጥሩወርቅ ውቤ የሐበሻ ቀሚስ አንዱ ሆነ። ለዚህም 
ነው ወጥቶ ሲታይ ባለታሪክ ጥበበኛ መሆናችን ይፋ 
የተደረገውም ይላል ጽሁፉ በማብራሪያው። በቀሚሱ 
ኢትዮጵያ ባለታሪክና የባህል አልባሳት በራሷ የእጅ 
ጥበብ የምትሰራ መሆኗን አረጋግጧል። የጥንቱ ባህላዊ 
አልባሳታችን ባህልነቱ ብቻ ሳይሆን ጥበብነቱም ጭምር 
የላቀ መሆኑንም ዓለምን ጭምር አሳምኗልም ይለናል። 

 ከዚህ በተሻለ መንገድ መጓዝና ያላወቅነውን 
በራሳችን አቅም ማውጣት እንዳለብን ግን ሳንጠቁም 
አናልፍም። ምክንያቱም በየዘመናቱ ታሪክ የሚሆኑ 
አልባሳት እንደሚኖሩን ይህ ያነሳነው ጉዳይ አመላካች 
ነው። አጥኒና አስተማሪ ብቻ ነውም ያጣነው። ስለሆነም 
ይህንን ጉዳይ በስፋት ማየቱ የውዴታ ግዴታ መሆን 
አለበት። በእርግጥ የተዘጋጀው መድረክም ይህንኑ ጉዳይ 
የሚያነሳና የሚያትት ነው። እንደውም የምስራች ጭምር 
የተነገረበት ሆኖ አግኝተነዋል። ምክንያቱም የባህላዊ 
አልባሳታችን መለያ አርማ ወይም ሎጎ ሊሰራለት እንደሆነ 
ሰምተናል። 

የባህልና ስፖርት ሚኒስቴር የኪነጥበብ የፈጠራ 
ልማት ሚኒስትር ዴኤታ ወይዘሮ ናፊሳ አሊማህዲ በወቅቱ 
እንደገለፁት፤ ኢትዮጵያን በዓለም አደባባይ የሚያስጠራ 
የኢትዮጵያ ባህላዊ አልባሳት አርማ (ሎጎ) ማዘጋጀት 
የውዴታ ግዴታ ጉዳይ ነው። እየተዘረፉ መቆየት ከዚህ 
በኋላ ማክተም አለበት። ይህንን ማስቀረት ደግሞ 
የሚቻለው የራሳችንን ማስረጃ ይዘን ብራንድ ስናደርገው 
ብቻ ነው። እናም  የሎጎ ሥራው «ባህል ልብሳችን 
መድመቂያችን» በሚል ተዘጋጅቷል።  የኢትዮጵያን 
ልብስ መለያ የያዘ እንዲሆን ታቅዶ የተከወነ ነው። 

የባህል ልብሳችን ብዙ ፋይዳ አለው። የመጀመሪያው 
ማህበራዊ ሲሆን፤ ማንነታችንን የሚገልጥና 
የሚያስተሳስረን ነው። ሁለተኛው ደግሞ ኢኮኖሚያችንን 
ከፍ የምናደርግበት የገቢ ምንጫችን ነው። ሌላው 
ፖለቲካዊ አቅማችንን የምናጎለብትበት እድል የሚሰጠን 
ነው። እናም ይህንን ፋዳውን ለማጉላት የእኛ መሆኑን 
ማረጋገጥ ይገባናል። ለዚህ ደግሞ ሁሉም መረባረብ 
አለበት። በተለይም ወጣቱ ትልቅ ኃላፊነት እንዳለበት 
ማመን እንደሚገባው  ያስረዳሉ።  

በባህል ልብሶች ኢንዱስትሪ ላይ ያለውን አሉታዊና 
አወንታዊ ጎኖች መርምሮ  የተሻለውን መንገድ መከተል 
እንደሚገባና አሰራሮችን መቀየስ እንደሚያስፈልግ 
ያነሱት ሚኒስትር ዴኤታዋ፤ ማህበረሰቡ የራሱን 
ባህላዊ አልባሳትን ማክበር ላይ ያላሰለሰ ጥረት ማድረግ 
ይኖርበታል። ነጋዴዎችም ቢሆኑ ከመጠን ያለፈ ትርፍን 
ሳይፈልጉ የአገር ባህል ልብስ ወዳድ ትውልድን መፍጠር 
ላይ ሊረባረቡ ይገባል ብለዋል።  

የአዲስ አበባ ወጣቶች ማኅበር ምክትል ፕሬዚዳንት 
ወጣት ፎሊ ንጉሴ በበኩላቸው እንደገለጹት፤ ትውልዱ 
የባህሉ አክባሪ እንዲሆን ወጣቱን መነሻ በማድረግ  
ሥራዎችን መስራት ያስፈልጋል። በዚህም የባህል 

አልባሳት ቀን በማለት ማህበሩ እያከበረው ይገኛል። 
ባህላዊ አልባሳታችን የክት ብቻ ሳይሆኑ የዘወትርም 
መሆን ይችላሉ። እናም የክትነታቸውን አክብረን 
የዘወትሩን እያደረግንም ብንደምቅበትና ብንለማመደው 
ብዙ ነገራችንን መቀየር እንችላለን። ይህን ደግሞ በተለይ 
ወጣቶች ቢያደርጉት የበለጠ ተሰሚነት ይኖረዋልና 
የድርሻችንን መወጣት ይኖርብናል። 

መወራረሶች መልካም ቢሆንም የራስን ትቶ ለሌሎች 
መገዛት ግን አይገባም። በተለይ የባህል አልባሳት 
ላይ ያለው ተጽዕኖ ከባድ በመሆኑ እንደነዚህ አይነት 
ቀናትን በብሔራዊ ደረጃ በማክበር ወጣቱ ባህሉንና 
አገሩን ወዳድ እንዲሆን ማድረግ አስፈላጊ ነው። ለባህል 
አልባሳት የሚሰጠው ቦታና ክብር የላቀ እንዲሆን ግንዛቤ 
መፍጠርም ያሻል። ስለሆነም ማህበሩ ከአንዳንድ በጎ 
አሳቢ ማህበራት ጋር በመቀናጀት ሥራውን ለዓመታት 
ሲከውን እንደቆየም ይናገራሉ።  

በወቅቱ ጥናታዊ ጽሁፍ ያቀረቡት ዶክተር 
ፍሬሕይወት ባዩ በበኩላቸው እንደሚናገሩት፤ ባህል 
ይዘነው የምንወለደው ሳይሆን የምንለምደውና 
የምንኖረው ነው። ለዚህም ነው ዩኔስኮ ባህልን በሁለት 
ከፍሎ የሚመለከተው። አንዱ መንፈሳዊ ሲሆን፤ 
ሁለተኛው ቁሳዊ ባህል ነው። ዛሬ የያዝነው የባህል 
ልብሳችን ጉዳይ ደግሞ በቁሳዊ ባህል ይካተታል። ይህ 
ሲባል ግን መንፈሳዊ ባህሉን አይዝም ማለት አይደለም። 
ምክንያቱም ልብስ እንዲሞቀን ወይም የሰው ዓይን 
ለመሳብ ብቻ ብለን የምንለብሰው አይደለም። ሲሰራ 
ጀምሮ አብሮ የሚሰጠው ማንነት አለው። 

ባህላዊ ልብስ የተሰራለትን ማህበረሰብ እምነት፣ 
ፍልስፍና፣ ጥበብን የመሳሰሉ ነገሮችን በውስጡ ይይዛል። 
ከዚያም ሻገር ሲል ሀገረሰባዊ የእጅ ሥራ፤ ሀገረሰብዓዊ 
ሥዕል፤ ሀገረሰብዓዊ ምህንድስናን አጉልቶ ያሳያል። 
ከቃላዊ ተግባቦት ባሻገር በተግባርም የምንግባባበት 
ነውም የሚሉት ዶክተር ፍሬሕይወት፤ ሀገረሰባዊ ልብስ 
ብቻውን ሳይሆን ጌጦችንና አብረው የሚያዙ ነገሮችን 
ጭምር የሚያካትት ነው። እናም ቁሳዊነቱን ስናብራራው 
ቀለም፤ ቅርጽ፣ የሚሰራበት ሂደት፣ እውቀትን 
ይጨምራል። የማህበረሰብ እሴትን በሙሉ ይሸከማልም። 
ይህንን ካልያዘ ባህል ሊባል እንደማይችልም ያስረዳሉ። 

ቁስ ውርስ በመሆኑ አላቂ፣ የሚሰበር ነገር ግን 
የሚተካ ነው። ቋሚ ግን ደግሞ ዘላቂም ነው።  ከዚህ 
አንጻር ባህላዊ አልባሳትም አላቂ ግን ተተኪ፤ ቋሚ 
ግን ደግሞ ዘላቂ ናቸው የሚባለውም ለዚህ ነው። ይህ 
ባህሪያቸው ደግሞ ዘመናትን ያሻግረናል። በእርግጥ 
በዘመናት ሂደት ባህል ተለዋዋጭ ነውና አንዳንድ ነገሮች 
ሊተካኩ ይችላሉ። ሆኖም አይጠፋም። የሚተካው ያንን 
ታሪክ እያስቀመጠ የሚሄድ ስለሚሆንም ይገነባባል እንጂ 
አይጠፋፋምም ይላሉ። 

ሌላው ያነሱት ነገር ቁስ በባህል ውስጥ ይገለጻል፤ 
ባህሉም እንዲሁ ቁሱን ያብራራዋል የሚለው ሲሆን፤ 
ብዙ ጊዜ የልብስ ወሰኑን ስናይ አገልግሎቱ ላይ ብቻ 
የማናርፈው ለዚህ ነው። በማን፣ ለምን በዚህ ቀን፣ 
መቼ ይለበሳል የሚሉትን ለማየት የሚያስገድደውም 
አንዱ ከአንዱ ጋር ተመጋጋቢና ውክልና ያለው ስለሆነ 

ነው። በተጨማሪም አገረሰባዊ ልብሶች ከማንነት ጋር 
መያያዛቸው አንዱ በአንዱ እንደሚገለጽ ያሳየናል። 
ማንነት ደግሞ ግለሰባዊ፣ ማህበረሰባዊና አገራዊ  ሊሆን 
ይችላል። ስለዚህም በእነዚህ ውስጥ ሁለቱን ሳንነጥል 
እንድናይ እንደምንሆንም ያብራራሉ። 

እንደ ዶክተር ፍሬሕይወት ገለጻ፤ ቁሳዊ ባህል 
ማለትም እንደ ሀገረሰባዊ አልባሳት አይነት ለመኮረጅ 
በጣም ቅርብ ናቸው። የእኔ ነው ለማለትም ያስቸግራሉ። 
በዚህም በሌሎች የመወሰዳቸው ምጣኔ እጅግ የሰፋ ነው። 
ለምሳሌ፡- ቻይና በእኛ አሰራር ምርቷን አምጥታ በርካሽ 
ስትቸበችብ ማንም ያልጠየቃት መከራከሪያ ስለሌለን 
ነው። በዚህ ደግሞ ባህላዊ አልባሳቶቻችን ቦታውን 
ለሌላ ለቀዋል።  ልብስ ጠፋ ማለት ደግሞ  ማንነት ጠፋ 
ነውና ጥንቃቄ ማድረግ ያስፈልጋል። መፍትሄው ደግሞ 
የራስን ማስከበር የሚያስችል ሥራ መስራት ሲሆን፤ አንዱ 
በመረጃ የተረጋገጠ ማስረጃ መያዝ ነው። 

ሀገረሰባዊ አልባሳት የምንላቸው ራሳችን አምርተን 
የምንጠቀመው ሲሆኑ፤ በዋናነት የጥጥ ልብሶች ናቸው። 
በእነቻይና አይነት አሰራር የሚመጣብን ካለና አካሂዳችን 
በዚሁ ከቀጠለ ምን አልባትም ዛሬ የምናየው  ማንነታችን 
የእኛ ላይሆን ይችላል። በዘመን ሂደት ውስጥ እንዲህ 
ነበረ የሚለውንም ጭምር ልናጣ እንችላለን። ስለሆነም 
ከህሊናችንም ሆነ ከተግባራችን ጋር ባህላችንን ማስተሳሰር 
የዛሬ ባለአደራዎች ግዴታችን እንደሆነም ያስገነዝባሉ። 

ሌላው ጥናት አቅራቢ አቶ ኢያሱ በሬንቶ በበኩላቸው 
እንደተናገሩት፤ በሰው ፊት ጎልቶ ለመታየትና ለመደነቅ 
እንደ ባህላዊ ልብስ ምንም አይኖርም። ውክልናቸው 
ጭምር የብዙዎችን ቀልብ የሚሰብ ነው። ነገር ግን 
እንደ አገር ሲታይ በብዙ መልኩ እንዲጎሉ ሲደረግ 
አይታይም። የመገፋፋት ልክም ሆነው ይቀርባሉ። 
የብሔረሰቡ ብዛት ድምቀት እንደሆነ ቢታመንበት ግን 
እንደ ኢትዮጵያ የተዋበ አገር ለማየት ይቸግር ነበር። 
በባህላዊ አልባሳታችን መሞላላትና መዋዋብ እንችልም 
ነበር። ምክንያቱም በእኛ ህሊና ውስጥ ደስታና እርካታን 
መፍጠር ካልቻሉ አምሮባቸዋል ልንላቸው አንችልም። 
ስለሆነም አንዱ በአንዱ መድመቅን ልምዱም ምግባሩም 
ማድረግ ይኖርበታል። 

‹‹ህሊና የምልከታዎቻችን ፤ የእይታዎቻችን 
ስብስብ እንጂ ይህ ነው የሚባል ቁስ ነገር አይደለም›› 
የሚሉት አቶ ኢያሱ፤ ነገሮች ገና የሚዋቡና ብዙ ነገርን 
የሚፈልጉ ናቸው። እየጨመረ እንጂ እየቀነሰ የሚሄድ 
አንድም ውበት የለም። ምክንያቱም ከቀነሰ የሚያየው 
አይኖርም። እናም እኛ ኢትዮጵያዊያን ለመድመቃችን 
ምስጢር የሆነውን ብዙ የመሆናችንን ነገር ማክበር 
አለብን። የእይታዎቻችን ድምር ውጤትም መልካሙ 
ላይ እንዲያደርሰን ማድረግ ይኖርብናል። የአገር ባህል 
ልብሳችን አገር እንጂ ክልልና ድንበር የለውምና ይህንን 
ገንዘብ እናድርገው መልእክታቸው ነው። 

የጥፍጥሬ ኢቨንትና ኦርጋናይዘር መስራችና የበዓሉ 
አዘጋጅ አቶ ቁብላቸው አበበ እንደሚሉት፤ ባህል 
ማሕበረሰባዊ ስሪት ነው። የአንድን ትውልድ ማንነት 
እና ምንነት ወጥ አድርጎ የሚቀርጽና አዲስ የሚያደርግ 
ነው። የግለሰቦች ድርጊት እና ስሜት የፈጠራቸው እና 
ያነጻቸው ማሕበረሰባዊ ነጸብራቆች የሚታዩበትም 
ነው። ባህላዊ አልባሳታችንን ስናነሳ ደግሞ ትህትና፣ 
ፍቅር፣ ይቅርባይነት፣ ሰብዓዊነት፤ ደስታን የምንላበስበት 
መድመቂያችን ነው። በአጠቃላይ በጎ ምላሾችን 
የምንሰጥበት ፍካታችን ነው። እናም ይህንን እንቁ 
ባህላችንን ከማሕበረሰቡ የተማርናቸውን ባህሪያት እኛ 
ኖረንበት ለነገዎቹ ማድረስ ይገባናል። ግዴታችን እንደሆነ 
አስበንም ልንሰራበት ያስፈልጋል። 

ባህላዊ አልባሳቶቻችን ሐገርኛ ውክልናችን እንደሆነ 
የሚያነሱት አቶ ቁብላቸው፤ ዛሬ ላይ እያየን ያለነው ነገር 
በጣም አሳዛኝ ነው። የሌላ ናፋቂ እንጂ የራሳችን አድናቂ 
አልሆንም። ይህ ተግባር ደግሞ የምንኮራበትን ታሪክ 
አያስቀማንም ለማለት ያስቸግራል። ስለሆነም ቆም ብለን 
የምናስብበት ጊዜ ላይ ነንና ለባህላችን እንኑር፤ እንስራም 
ይላሉ። እኛም የክትና የዘወትር ሆነው እያደመቁን 
የቀጠሉትን ባህላዊ ልብሶቻችንን ከዘመኑ ጋር እያዘመኑ 
ተወዳጅና ተፈላጊ አድርገው ያስቀጠሉንን ሸማኔዎችና 
ዲዛይነሮች እያመሰገንን ማስቀጠሉ የሰርክ ተግባራችን  
ይሁን በማለት ለዛሬ የያዝነውን አበቃን። 

                                        ሰላም!!

 ሐገርኛ ልብሶቻችን ለአገራችን 

ወጣቶች
ማህበራዊ

ሃሳቡ የመነጨው በልጅነት አእምሮ ነው። ይህ 
በምናብ ህይወት ተፀንሶ የነበረ ራዕይ ወደ እውኑ ዓለም 
መገለጥ የጀመረው ታዲያ በህዳር ወር መጀመሪያ 2014 
ዓ.ም ነበር። ከዚህ ግዜ በኋላም በዚህ የስራ ዘርፍ ላይ 
ተሰጥኦ፣ ፍላጎትና እውቀት ያላቸው የቅርብ ወዳጆች 
ይሳተፉ ጀመር። 

አንድ፣ ሁለት ሶስት እያሉም ቁጥራቸው ዛሬ 
ላይ ዘጠኝ ደርሷል። ይህ ሀሳብ ‹‹ኬዛ አፍሪካ›› ሲሰኝ 
ቋንቋው ከስዋሂሊኛ የተወሰደ ሆኖ ‹‹ውብ አፍሪካ›› 
የሚል ትርጉም ይሰጣል። የዚህ ፅንሰ ሃሳብ ጠንሳሽና 
መስራች፤ እንዲሁም ዋና ስራ አስኪያጅ ደግሞ ወጣት 
ሰላሙ ጫነ ይባላል። 

ወጣት ሰላሙ እንደሚለው ‹‹ኬዛ አፍሪካ›› ዛሬ 
ያለበት ደረጃ ላይ ከመድረሱ በፊት ሶስት ሂደቶችን 
አልፏል። አንደኛው ሃሳቡ ሲሆን በተለይ እርሱ 
በትምህርት ቤት ውስጥ እያለ አፍሪካና የአፍሪካ 
ወጣቶች ላይ መስራት መቻል አለብን የሚል ሃሳብ 
በውስጡ ይንሸራሸር ነበር። ትልቅና ውብ አፍሪካን 
ለመገንባት መስራት አለብን የሚል ሃሳብም በውስጡ 
ነበር። 

ሁለተኛው ደግሞ ሃሳቡ እንዳለ ሆኖ ውብ 
አፍሪካን ለመገንባት መሳሪያው ምንድን ነው? 
የሚለው ሲሆን በኋላ ላይ ሃሳቡን የማስተላለፊያው 
መንገድ ጥበብ ሆኖ ተገኝቷል። ይህ ጥበብ ደግሞ 
በፊልም፣ ቲያትር፣ ዶክመንተሪ፣ ስዕልና በሌሎችም 
ሊገለፅ ይችላል። ጥበብን አፍሪካን ለማሳያና መገንቢያ 
መጠቀም እንደሚቻልም ማወቅ ተችሏል። ሶስተኛውና 
የመጨረሻው ሂደት ደግሞ ለስራ አስፈላጊ የሆኑ 
ግብአቶችን ማሟላት ሲሆን ይህንኑ በማድረግ ‹‹ኬዛ 
አፍሪካ›› የሚለውን መለያ (ብራንድ) በመያዝ ህዳር 7 
ቀን 2014 ዓ.ም  ስራውን በይፋ ጀምሯል። 

እንደ ስራ አስኪያጁ ገለፃ የ‹‹ኬዛ አፍሪካ›› ዋነኛ 
ፅንሰ ሃሳብ አፍሪካዊነትንና ፓናፍሪካኒዝምን በስነ 
ጥበብ አማካኝነት ለማህበረሰቡ ማስተዋወቅ ሲሆን 
የድርጅቱ ራዕይም በ2036 ዓ.ም አህጉር በቀል 
እውቀቶችን በመያዝ በዓለም አቀፍ ደረጃ ባህሉን፣ 
ፍልስፍናውን፣ ጥበቡንና ቋንቋውን የሚያሰርፅባቸውን 
ማእከላትን መገንባት ነው። 

በሚያስገነባቸው ማእከላትም በስነ ምግባር 
የታነፀ፣ ባህሉን የሚያከብር፣ ማንነቱን የሚያውቅ፣ 
ለአህጉር በቀለም ሆነ በአለም አቀፋዊ እውቀት የበቃ 
ዜጋን ለመላው ዓለም ማበርከትንም ተጨማሪ ራዕዩ 
አድርጎ ተነስቷል። 

የድርጅቱ ተልእኮም በመላው አፍሪካ አገራት 
ተደራሽ በመሆን የአህጉሪቱን ማህበረሰብ ማእከል 
ያደረጉ የጥበብ ስራዎች፣ ትምህርቶችና ስልጠናዎችን 
ማዘጋጀት፣ በአፍሪካ አህጉር ውስጥ የሚገኙ አህጉራትን 
መልካም ገፅታ መገንባት፣ የተገነባውን መልካም ገፅታና 
የአህጉሪቱን ተፈጥሯዊ መልከአ ምድር ለዓለም ማሳየት 
ነው። 

ድርጅቱ ስራውን ሲጀምር ነገሮች አልጋ በአልጋ 
አልነበሩም። ይሁንና በአሁኑ ጊዜ በዋልታ ኤፍ ኤም 
105 ነጥብ 3 ላይ ቅዳሜ ከአምስት ሰአት ጀምሮ ‹‹ኬዛ 
አፍሪካ›› የተሰኘ ፕሮግራም አለው። ይህም ራዕዩን 
የሚያሳውቅበት ሁኔታ ፈጥሮለታል። አዲስ የዩቲዩብ 
ቻናልም አስጀምሯል። 

አገር በቀል በሆኑ ሀሳቦች ላይ ዘጋቢ ፊልሞችን 
በመስራት በቴሌቪዥን ለማቅረብም አስቧል። 
ከአንዳንድ ሆቴሎችና ባለተስጥኦ ወጣቶች ጋር በመሆን 
የቲያትር ስራዎችም ተጀምረዋል። ፊልሞችንም ወደፊት 
የሚሰራ ይሆናል።   ለድርጅቱ ራዕይ መሳካትም ዘጠኝ 
የሚሆኑ ወጣቶች በኬዛ አፍሪካ ውስጥ ሆነው እየሰሩ 
ይገኛል። 

በዋልታ ኤፍ ኤም 105 ነጥብ 3 ላይ ድርጅቱ 
በዋናነት የሚሰራው ስራ የአፍሪካን ታሪክ በሚገባ 

አስናቀ ፀጋዬ

ውብ አፍሪካን በጥበብ ለመፍጠር 
የሚተጉ ወጣቶች

ለህብረተሰቡ ማስተላለፍ ነው። ለአብነትም ‹‹ኬዛ 
አፍሪካ›› እየሰራ ካለው የአፍሪካ ታሪኮች ውስጥ አንዱ 
የኔልሰን ማንዴላ ታሪክ ሲሆን ይህ ታሪክ በኢትዮጵያ 
ውስጥ ለተደረጉም፤ ለሚደረጉም ትግሎች ምሳሌ 
ሊሆን የሚችል ነው። አሁን ላይ የሚታገልና ወደፊት 
ወደነፃነት ትግል ለመግባት የሚያስብ ሰው ይህን 
የኔልሰን ማንዴላ ታሪክ በተገቢው ሁኔታ ማወቅ 
መቻል አለበት። 

ስራ አስኪያጁ እንደሚለው አፍሪካ ብቻዋን ሆና 
ልትሄድ አትችልም። ለዛም ነው ድርጅቱ ማንነቱን 
የሚያውቅ፣ ለአህጉር በቀልም ሆነ በአለም አቀፋዊ 
እውቀት የበቃ ዜጋን ለመላው አለም ማበርከትን ራእዩ 
አድርጎ እየተንቀሳቀሰ ያለው። የጥበብ ስራዎችም ሲሰሩ 
ከአፍሪካኒዝም አንፃር ተቃኝተው ነው። 

የበጎ አድራጎት ስራን በሚመለከት ድርጅቱ በሁለት 
መንገድ ስራዎችን ይሰራል። አንደኛው የእውቀት 

ስልጠናዎችን መስጠት ሲሆን ወጣቶች ከድርጅቱ 
መፅሃፍቶችን በውሰት ወስደው በማንበብ የእውቀት 
አድማሳቸውን እንዲያሰፉ ይደረጋል። በወረዳዎች 
አካባቢም ተመሳሳይ ስራዎች ይሰራሉ። ሁለተኛው 
ደግሞ ድርጅቱ ፊልም ሲሰራ በስልጠና ያበቃቸውን 
ሰዎች ይዞ የማላመድ ስራ ይሰራል።

በመጀመሪያ ምእራፍ በኬዛ አፍሪካ ራእይ ውስጥ 
ያሉ ሰዎች መለወጥ ስላለባቸው ዘጠኙን ወጣቶች 
በዚህ ራእይ ውስጥ መለወጥ ተችሏል። በሁለተኛ 
ምእራፍ እነዚህ ዘጠኝ የድርጅቱ ወጣቶች ደግሞ 
ቤተሰባቸውን በተለይ ደግሞ ወጣቱን ብሎም 
አካባቢያቸውን ለመለወጥ በዋልታ ኤፍ ኤም 105 
ነጥብ 3 የተጀመረው ስራ ተጠቃሽ ነው። ለሰው ይህን 
የአፍሪካን ሀብት ለመንገርና ለማሳወቅም ድርጅቱ ጉጉ 
ነው። 

በሶስተኛው ምእራፍ ደግሞ ድርጅቱ በሚሰራቸው 
የጥበብና የቲያትር ስራ፣ የፊልምና የዘጋቢ ፊልሞች 
ስራ አፍሪካን እያስተዋወቀ ይገኛል። በገዳ ስርዓት ላይ 
የሚያተኩር ዘጋቢ ፊልምም እየተሰራ ነው። በዚህ 
ዘጋቢ ፊልም ውስጥ የሚሳተፉ ሰዎችም በዚሁ የገዳ 
ስርዓት ዙሪያ እውቀቱ ያላቸው ናቸው። ይህም አፍሪካ 
ተኮር ያስብለዋል። በዚህም ሆነ በሌላ መንገድ አፍሪካ 
ያላትን አገር በቀል እውቀት፣ ሃብትና ሌሎችንም 
ነገሮች ጥበብን በመጠቀም ለህብረተሰቡ ማስተዋወቅ 
የ‹‹ኬዛ አፍሪካ›› ትልቁ ህልም ነው። 

‹‹ኬዛ አፍሪካ›› የአፍሪካን እውቀት፣ ሃብትና 
ሌሎችንም ነገሮች ጥበብን ለህብረተሰቡ ለማስተላለፍ 
እያደረገ ያለው ጥረት በህብረተሰቡ በኩል በጎ 
ተቀባይነት አለው። እያንዳንዱ ሰውም ቢያንስ አንድ 
ነገር ያውቃል። ይኸውም የሰው ዘር መገኛ አፍሪካ 
መሆኗንና ያውም የዚህ ምንጭ ኢትዮጵያ እንደሆነች 
ነው። በተለይ ደግሞ ይህን የአፍሪካኒዝም አስተሳሰብ 
በህብረተሰቡ ውስጥ ለማስረፅ አባቶችና እናቶች ለዚህ 
ትውልድ ያወረሷቸው ትውፊቶችና ሌሎችም ባህሎች 

ከፍተኛ ጠቀሜታ አላቸው። 
ለአብነትም እያንዳንዱ ያለፍንባቸው የስልጣኔ 

መንገዶች ሲታዩ ሊነሱ የማይችሉ ናቸው። ከዚህ አኳያ 
እነዚህን ስልጣኔዎች ለማንሳትና ወደእነሱ ለመሄድ 
እነዚሁ አባቶችና እናቶች ያወረሷቸው ትውፊትና 
ባህሎች ጠቅመዋል። ዋናው ጉዳይ የ‹‹ኬዛ አፍሪካ›› 
ራእይ በዚህ ትውልድ ዛሬ ላይ መጀመሩ ነው እንጂ 
ረጅም ርቀት መጓዙ አይቀርም። ሆኖም በዚህ ሂደት 
ውጣውረዶች አያጋጥሙም ማለት አይደለም። ልክ 
እንደሌሎች ጉዳዮች አንዳንድ ሰዎች ይህን ራዕይ 
ላይቀበሉትም ይችላሉ። ይህንኑ ውጣውረድ በስነልቦና 
ለመጋፈጠም ዝግጁነት አለ። 

ስራ አስኪያጁ እንደሚገልፀው በቀጣይ ‹‹ኬዛ 
አፍሪካ›› ትልልቅ የማሰልጠኛ ተቋማትን ለመገንባት 
ያስባል። እነዚህም ስልጠናዎች ቋንቋን፣ ባህልን፣ 
ፍልስፍናን ስነጥበብንና ታሪክን ያካትታሉ። በተለይ 
ቋንቋን በሚመለከት ሁሉም አፍሪካውያን አምስት 
ቋንቋዎችን ማወቅ አለባቸው ብሎ ድርጅቱ ያምናል። 
እነዚህም በአፍረካ ህብረት የሚነገሩት ሶስቱ 
የእንግሊዘኛ፣ አረብኛና ፈረንሳይኛ ቋንቋዎች ሲሆኑ 
በተጨማሪ በቅርቡ በአፍሪካ ህብረት የተጨመረውን 
ስዋሂሊንና የኢትዮጵያ የምርምር ቋንቋ የሆነውን 
ግእዝን የሚያሰለጥኑ ተቋማትን ለመፍጠር እቅድ 
ይዟል። 

ተቋማቱም በምስራቅ አፍሪካ ኢትዮጵያ ውስጥ 
በሚገኙ የተለያዩ አካባቢዎች ላይ ነው። በሂደት ደግሞ 
እነዚህኑ ተቋማት በምእራብ አፍሪካ በተለይ ደግሞ 
ቡርኪናፋሶ ላይ፣ በሰሜን አፍሪካ አልጄሪያ ላይ፣ 
መካከለኛው አፍሪካ ቻድ ላይ እንዲሁም በደቡብ 
አፍሪካ ደቡብ አፍሪካ ወይም ቦትስዋና ላይ የመገንባት 
ውጥን አለ። ይህም እቅድ የሚሳካው በዚህ ትውልድ 
ዘመን ነው። 

በሂደት ደግሞ ተቋማቱ በሁሉም የአፍሪካ 
አገራት እየሰፉ እንዲሄዱ ይደረጋል። እነዚህ ተቋማት 
በቀጣይ ሲገነቡ ወጣቱን ያቀራርቡታል። በስነ ጥበብ 
አማካኝነት የራሳቸውን አፍሪካዊ ስራ ይዘው ብቅ 
እንዲሉም እድል ይሰጣል። 

ከዚህ ባሻገር ድርጅቱ የአፍሪካን ባህል፣ 
ፍልስፍናና ታሪክ ማስተማሪያ፣ በዓለም የኪነ ጥበብ 
ዘርፍ ተወዳዳሪ የሆኑ ፊልሞችን፣ ቲያትሮችን፣ ዘጋቢ 
ፊልሞችንና ሌሎች የጥበብ ስራዎችንና የመፅሃፍት 
ህትመት ሥራዎችን የመስራት ሃሳቦችም አሉት።  

‹‹ወጣቱ ራሱን ወደማብቃት መምጣት መቻል 
አለበት›› በማለት  የሚናገረው ወጣት ሰላሙ ማወቅ  
መጀመር ያለበት ደግሞ ራሱን ነው ይላል። በወጣቱ 
ውስጥ ከሚጠቃለሉት ነገሮች ውስጥ ደግሞ አንዱ 
አፍሪካ በመሆኑ በተለይ በዚህ የክረምት ወቅት ሶስት 
አይነት መፅሃፎችን ለማንበብ ማቀድ እንዳለበት 
ይጠቁማል። 

በመጀመሪያ በኢትዮጵያ ታሪክ ዙሪያ የተፃፉ፣  
በምስራቅ አፍሪካ ውስጥ የተፃፉ እንዲሁም በሶስተኛ 
ደረጃ በአፍሪካ እሳቤ ዙሪያ የተፃፉ መፅሃፍቶችን 
እንዲያነቡ ይጋብዛል። ይህም ስለአገራቸው፣ 
ስለምስራቅ አፍሪካ ቀጠናና ስለ አፍሪካ አህጉር ጠለቅ 
ያለ እውቀት እንዲኖራቸው ያስችላል። 

በአሁኑ ግዜ ኬዛ አፍሪካ እንዲህ ነው የሚባል 
ገቢ እንደሌለው የሚናገረው ወጣት ሰላሙ ነገር 
ግን በሬዲዮ ስራዎች ደጋፊዎች (ስፖንሰሮችን) 
እንደሚያገኝና አንዳንድ የቲያትር ስራዎችን ለመስራት 
ሲያስብም ከሆቴሎች ጋር በጋራ እንደሚሰራ 
ይጠቁማል። 

ድርጅቱ በአብዛኛው የሚሰራቸው ስራዎች ከስነ 
ጥበብ ጋር የተያያዙ በመሆናቸውና ከባህልና ቱሪዝም 
ሚኒስቴር ውስጥ ካሉ ሰዎች ጋር መስራት ስለሚፈልግ 
በዚህ አጋጣሚ ሚኒስቴር መስሪያ ቤቱ ለዚህ ቀና 
ሀሳብ በሩን ክፍት እንዲያደርግም በዚህ አጋጣሚ 
ይጠይቃል። 

 

   
 

ወጣት ሰላሙ ጫነ፤

እያንዳንዱ ሰው ቢያንስ አንድ 
ነገር ያውቃል። ይኸውም የሰው ዘር 

መገኛ አፍሪካ መሆኗንና ያውም የዚህ 
ምንጭ ኢትዮጵያ እንደሆነች ነው

የምድር በረከት

ኢትዮጵያ የማዕድን ልማቱ በአገር የኢኮኖሚ ዕድገት 
ውስጥ ከፍ ያለ ድርሻ እንዲኖረው ማድረግ የሚያስችል 
የሚያሰራ ፖሊሲ እና አዲስ አደረጃጃት አዘጋጅታ እየሰራች 
ትገኛለች። በአስር አመቱ የአገር በቀል የኢኮኖሚ ማሻሻያ 
መሪ እቅድ ላይም ዘርፉ ከአምስቱ የእድገት ማእዘኖች አንዱ 
ተደርጓል። 

ዘርፉን በማልማት በአገሪቱ የሚካሄደውን ልማትም 
እንዲደግፍ ማድረግ ይገባል። የኃይል አቅርቦት ችግር 
በስፋት ላለበት ኢትዮጵያ የድንጋይ ከሰል አንድ አማራጭ 
መሆኑ ይገለጻል። አገራችን የድንጋይ ከሰል ሀብት አላት። 
የሲሚንቶ ፋብሪካዎች የሚያጋጥማቸውን የድንጋይ ከሰል 
ግብአት አቅርቦት ችግር ለማቃለልና ተያያዥ ተግባራትን 
ለማከናወን የማእድን ልማቱ ወሳኝ ነው። ከዚህ አኳያም 
እየሰራ ነው። ይህን ተከትሎም ወጣቶች የድንጋይ ከሰል 
እያመረቱ ለሲሚንቶ ፋብሪካዎች እያቀረቡ ይገኛሉ፤ 
ልማቱን ከዚህም በላይ በማሳደግ ከውጭ የሚመጣውን 
የድንጋይ ከሰል በአገር ውስጥ ለመተካት እየተሰራ መሆኑን 
ማእድን ሚኒስቴር ይገልጻል። ይህን ለማድረግ ግን በልማቱ 
የሚሳተፉ አካላትን በፋይናንስ፣ በስልጠናና በቴክኖሎጂ 
አቅርቦት መደገፍ ግን ያስፈልጋል። 

በአገራችን ወርቅ በባህላዊ እና በዘመናዊ መንገድ 
በስፋት ይመረታል። ወርቅ በባህላዊ መንገድ በስፋት 
ከሚመረትባቸው ክልሎች አንዱ የቤኒሻንጉል ጉሙዝ ክልል 
ነው። በተያዘው በጀት አመት የቤኒሻንጉል ጉሙዝ ክልል 
ብቻ በባህላዊ መንገድ 22 ኩንታል ወርቅ ለብሄራዊ ባንክ 
ማስገባቱን አስታውቋል። ይህን ያህል መጠን ያለው ወርቅ 
ማግኘት የተቻለው በሁዋላቀር መሳሪያዎች በመጠቀም 
ነው። ከዚህም ማእድን እየተመረተ ያለበት ሁኔታ ሁዋላ ቀር 
መሆኑን እንረዳለን። አምራቾቹን ከእዚህ አይነቱ የአመራረት 
ስርአት ማውጣት አገርንም ከዘርፉ ይበልጥ ተጠቃሚ 
ማድረግ ይገባል። 

በአጠቃላይ የማእድን ዘርፉ ከባህላዊ አመራርት 
እንዲወጣ፣ ከወቅቱ የአለም ሁኔታ ጋር እንዲራመድ፣ ከፍ 
ወዳለ ደረጃ እንዲያድግ፣ ተወዳዳሪም እንዲሆን ማድረግ 
ያስፈልጋል። የማእድን ሚኒስቴር ከአለም አቀፍ የፋይናንስ 
ተቋማት ጋር ለመስራት የጀመረው እንቅስቃሴ ከዚህ አኳያ 
ፋይዳው ከፍተኛ ነው።

የማእድን ሚኒስቴር አንዳንድ ድጋፎችን እያደረገ 
ቢሆንም፣ ከልማቱ አስፈላጊነት አኳያ ድጋፉ ይበልጥ 
መጠናከር ይኖርበታል። ባህላዊ ወርቅ አምራቾች 
ግንዛቤያቸው አንዲያድግ፣ ዘመናዊ አመራረትን አንዲከተሉ 
ለማድረግ አተኩሮ መስራት ያስፈልጋል። ይህ ደግሞ ለወርቅ 
ብቻ ሳይሆን ለሌሎች ማእድናት ልማትም ያስፈልጋል። 

በአገሪቱ በርካታ ማእድናት እንዳሉ ይገለጻል። 
ማእድናቱ የት የት ስለመኖራቸውና በምን ያህል መጠን ያሉ 
ስለመሆኑ ብዙም መረጃ አይገኝም። የማእድን ሚኒስቴር 
በቅርቡ ካስመረቀው የማእድን ሙዚየም ብዙ መረጃዎችን 
ማግኘት ቢቻልም፣ ማእድናት ላይ ጥናት ማድረግ ግን 
አስፈላጊ ነው። ለእዚህ ሁሉ የመንግስትና የሌሎች የልማት 
አጋሮች ድጋፍ ሚና ከፍተኛ ነው። 

እንደ ተፈጥሮ ጋዝ፣ ድንጋይ ከሰል ያሉት ማእድናትም 
እንዲለሙ የመንግስትና የልማት አጋሮች ሚና ወሳኝ ነው። 
የማዕድን ዘርፉ ከፍተኛ የፋይናንስ አቅርቦት እንዲያገኝ 
ለማድረግ ማዕድን ሚኒስቴር ሰሞኑን አለም አቀፍ የፋይናንስ 
ተቋማት ከሆኑት የአውሮፓ ኢንቨስትመንት ባንክ፣ አፍሪካ 
ልማት ባንክ፣ የኔዘርላንድ ልማት ባንክና የፈረንሳይ ልማት 
ባንክ የሥራ ኃላፊዎች ጋር ውይይት ማድረጉን በድረገጹ 
ማስነበቡ ይታወሳል። በተለይም የጂኦተርማል የኃይል 
ማመንጫ ፕሮጀክቶችን በፋይናንስ ለመደገፍ ከተቋማቱ 
ጋር ስምምነት ላይ መደረሱ ተጠቁሟል። በውይይቱ 
የገንዘብ ሚኒስትሩን አቶ አህመድ ሽዴን ጨምሮ የአለም 
ባንክ፣ የአውሮፓ ኢንቨስትመንት ባንክና ከመሳሰሉ የተለያዩ 
አለም አቀፍ የፋይናንስ ተቋማትና አጋሮች ጋር በኢትዮጵያ 
የማዕድን ዘርፍ ዙሪያ ተወያይተዋል። 

በውይይቱ ኢትዮጵያ በማዕድን ዘርፍ ያላትን አቅም 
በተመለከተም ለፋይናንስ ተቋማቱ ተወካዮች ገለጻ 
እንደተደረገላቸውና የፋይናንስ ተቋማቱ በኢትዮጵያ 
እየተካሄዱ ያሉ የማዕድን ፕሮጀክቶችን ለማገዝ እንዲሁም 
የማዕድን የግል ክፍለ ኢኮኖሚን በፋይናንስ ለመደገፍ 
ያላቸውን ፍላጎት መግለጻቸውንም ከመረጃው ለመረዳት 
ተችሏል።

ዓለምአቀፍ የፋይናንስ ተቋማቱ በዚህ ደረጃ ዘርፉን 
ከሚመራው ተቋምና ከከፍተኛ የመንግሥት አመራሮች 
ጋር መነጋገራቸው ለዘርፉ እድገት አንድ ተስፋ ነው። 

ለምለም መንግሥቱ

ከአለም አቀፍ የፋይናንስ ተቋማት ጋር የተደረገውን 
ምክክር መነሻ በማድረግ ውይይቱ ለማዕድን ዘርፉ እድገት 
የሚኖረውን ፋይዳ የምጣኔ ሀብትና የፖሊሲ ተንታኝ 
ዶክተር ቆስጠንጢኖስ በረኸተስፋ ትንታኔ እንዲሰጡን 
ጋብዘናቸዋል።

ዶክተር ቆስጠንጢኖስ በትንታኔያቸው እንዳሉት፤ በቅኝ 
ግዛት ሥር የቆዩ በርካታ የአፍሪካ አገራት ያላቸው የማዕድን 
ሀብት በጥናት ተለይቶ የተቀመጠ መሆኑን መረጃዎች 
ይጠቁማሉ። በኢትዮጵያ ግን በዚህ ደረጃ እርግጠኛ መሆን 
አይቻልም። ዶክተር ቆስጠንጢኖስ የማዕድን ሚኒስቴርንም 
ሆነ የምርምር ማዕከል ድረገጾችን ለማየት ሞክረው ወርቅና 
ውስን የሆኑ የማዕድን አይነቶችን ካልሆነ በስተቀር አጠቃላይ 
በጥናት የተደገፈ መረጃ ማግኘት አልቻሉም።

እንደ አገር በተደራጀ ሁኔታ የማዕድን ሀብት መረጃ 
ባለመኖሩ በመጠንም ይሁን በአይነት ያለውን ሀብት ደፍሮ 
ለመናገር ያስቸግራል። በዚህ ረገድ ተሰርቶ ቢሆን ዜጋውም 
ቢሆን በቀላሉ ለማወቅ ያስችለዋል። ስለሀብቱ እውቀት 
ሲኖረው ደግሞ ጥበቃና እንክብካቤ ያደርጋል። ከዘርፉ ገቢ 
ለማግኘት የሚደረገውን ጥረትም የተሻለ ያደርገዋል።

ከማዕድን ዘርፍ አንዱ የሆነውን የተፈጥሮ ጋዝ 
(ካሉብ ጋዝ) አንድ የአሜሪካ ኩባንያ ጋዙንም ነዳጁንም 
ለማውጣት እንቅስቃሴ ሲያደርግ እንደነበር በ1960ዎቹ 
ላይ በመንግሥት መረጃዎች ሲሰጡ ነበር። ይሁንና ኩባንያ 
ብዙም ሳይቆይ ገበያው አዋጭ አይደለም ብሎ ሥራውን 
ጥሎ ወጥቷል። በወቅቱ አንድ በርሜል ጋዝ በሶስት ብር 
ሂሳብ ነበር የሚሸጠው።

በተለያየ ጊዜ በመጡ መንግሥታትም በዘርፉ ይህ ነው 
የሚባል ለውጥ አልታየም። አሁንም የቻይና ኩባንያዎች 
ጋዙን ከመሬት ውስጥ አውጥተውና ጅቡቲ በመውሰድ 
ወደ ፈሳሽ ቀይረው ወደ ቻይና ለመውሰድ ጥረት ሲያደርጉ 
እንደነበር መረጃዎች ቢኖሩም በውጤት ደረጃ ግን የተገለጸ 
ነገር የለም። 

የተፈጥሮ ጋዝን ወደ ናፍጣና ጋዝ በመቀየር 
ለአውሮፕላን ነዳጅም ሆነ ለሌላ ለመጠቀም የሚያስችል 
ቴክኖሎጂ መኖሩን ያወሱት ዶክተር ቆስጠንጢኖስ፣ ይህን 
ቴክኖሎጂ በመጠቀም ሀብቱን ጥቅም ላይ ማዋል ቢቻል 

ለነዳጅ ግዥ የሚወጣውን ከፍተኛ የውጭ ምንዛሬ ወጪ 
በመቀነስ የአገር ኢኮኖሚን መታደግ ይቻል ነበር ይላሉ። 
በምን ደረጃ ላይ እንደሆነ እርግጠኛ ባይሆኑም ቴክኖሎጂው 
ያላቸው ኩባንያዎች የተፈጥሮ ጋዙን ወደ ነዳጅ ለመለወጥ 
ጥያቄ አቅርበው እንደነበር ያስታውሳሉ።

ፖታሽንም እንዲሁ በተመሳሳይ ጥቅም ላይ ማዋል 
ባለመቻሉ ለግብርና ግብአት የሚውል ማዳበሪያ ከፍተኛ 
የውጭ ምንዛሪ ወጭ ተደርጎ ከውጭ በግዥ ወደአገር 
እንዲገባ እየተደረገ መሆኑንም የሚናገሩት የኢኮኖሚ 
ባለሙያው፣ የሀብት ክምችቱ በአፋር ክልል መኖሩንም 
ይገልጻሉ። ለማዳበሪያ ግዥ የሚወጣውን የውጭ ምንዛሪ 
ለማስቀረት በአገር ውስጥ ያለ ሀብትን ጥቅም ላይ ማዋል 
እንደሚያስፈልግ ይጠቁማሉ።

ይሁን እንጂ ከንግግር ያለፈ ተግባራዊ ሥራ ግን እየታየ 
አይደለም ነው የሚሉት። በተለይም የአገር ኢኮኖሚን 
ሊቀይሩ በሚችሉ ከፍተኛ በሚባሉ የማዕድን ሀብቶች ላይ 
ትኩረት ሰጥቶ መሥራት የግድ ይላል። ማዳበሪያ ከውጭ 
በግዥ በማስገባት መቀጠል አይቻልም። ከራስ ፍጆታ 
ባለፈ ለውጭ ገበያ በማቅረብ ከዘርፉ ገቢ ለማግኘት 
ጥረት መደረግ ይኖርበታል። ነዳጅም እንዲሁ የኢኮኖሚ 
አንቀሳቃሽ በመሆኑ ትኩረት ይፈልጋል ሲሉ ያብራራሉ። 

ዘርፉን መሠረት በማድረግ መንግሥት ከዓለምአቀፍ 
የፋይናንስ ተቋማት ጋር ያደረገውን ምክክር 
በተመለከተ ዶክተር ቆስጠንጢኖስ በሰጡት ትንታኔ 
እንዳሉት፤ከዓለምአቀፍ ድርጅቶች የዓለምባንክ ትልቁ 
ሲሆን፣ የተቋቋመበትም ዓላማ እንዲህ ያሉ መሠረታዊ 
የልማት አውታሮችን ለማደራጀት ነው።

የማዕድን ልማት መሰራት ያለበት በግል ባለሀብቶች 
መሆኑ ግን መዘንጋት የለበትም። በዓለም ውስጥ ያሉት 
የማዕድን ልማት ኩባንያዎች በጣም ውስን ናቸው። እንደ 
የአውስትራሊያ፣ ካናዳ፣ አሜሪካን፣ ቻይና ውስጥ የሚገኙ 
ኩባንያዎች በማዕድን ልማቱ ላይ ቢሳተፉ የተሻለ ይሆናል። 

የማዕድን ልማት በአጭር ጊዜ ውጤት የሚገኝበት 
አይደለም። ብዙ ስራንና ምቹ ሁኔታም ይፈልጋል። ከፀጥታ 
ስጋት ነጻ መሆን አለበት። ከአየር ንብረትና ከመሠረተ ልማት 
ጋር በተያያዘም ረጅም ጊዜ የሚወስድ ሥራ በመሆኑ ድጋፍና 
ክትትሉ መጠናከር ይኖርበታል።

ባለሀብቶቹ የሚመጡበትን መንገድ ማመቻቸትና 
በገቡት የኮንትራት ውል መሠረት እንዲሰሩ ማድረግ፣ 
እንዲሁም ከዚህ በፊት ለመስራት መጥተው ነገር ግን 
ሥራቸውን አቋርጠው የወጡ ኩባንያዎች ለምን አቋርጠው 
እንደወጡ በጥናት በመለየት ለክፍተቱ መፍትሄ ሰጥቶ 
ችግሩ መልሶ እንዳያጋጥም ማድረግ ይጠበቃል ሲሉም 
ያስገነዝባሉ።

በአገር ውስጥም ዩኒቨርሲቲዎች የሰው ኃይል በማፍራት 
ላይ ናቸው የሚሉት የኢኮኖሚ ባለሙያው፣ ሙያተኛው 
እንዲሰራ እየተደረገ ነው ወይ የሚለው ግን ያጠያይቃል 
ይላሉ። ‹‹ለእኔ የሚመስለኝ ውሃና መሬት አለን። ግን ደግሞ 
ምግብ ከውጭ ነው የምናመጣው የሚባል አይነት ነው›› 
በማለት በዘርፉ ላይ የሚስተዋለውን ክፍተት ያስገነዝባሉ። 
ይህን መሙላት እንደሚገባም ይገልጻሉ። 

በአገር ውስጥ በዘርፉ የሰለጠነ የሰው ኃይል በአግባቡ 
በመጠቀም የዘርፉን ተጠቃሚነት ለማሳደግ መፈተሽ፣ ዘርፉ 
በሙያተኞች እንዲመራ ማድረግና ሥራቸውንም በአግባቡ 

እንዲወጡ ማስቻል ይጠበቃል ብለዋል። በተለይም 
የማዕድን ልማት ሥራው ከከተማ ወጣ ባሉ አካባቢዎች 
ላይ የሚከናወን በመሆኑ ዞንና ወረዳ ላይ የሚሰሩትን 
ባለሙያዎችና ኃላፊዎች ማብቃትና ጠንካራ ማድረግ 
እንደሚያስፈልግም ተናግረዋል።በመሆኑም የፋይናንስ 
አቅም ካላቸው ተቋማት ጋር መንግሥት ውይይት ማድረጉ 
በበጎ ይወሰዳል ነው የሚሉት።

ዶክተር ቆስጠንጢኖስ እንዳሉት፤ ዓለምአቀፍ ባንኮቹ 
በሁለት መንገድ ነው ገንዘብ የሚሰጡት። አንዱ በዘርፉ 
ልማት ለመሰማራት የሚፈልጉ ኩባንያዎች ወይንም 
ኢንቨስተሮች የተሟላ መረጃ እንዲኖራቸው የሚያስችል 
የጥናትና ምርምር ሥራ እንዲሰራ የሚያስችል ድጋፍ 
ሲሆን፣ በሌላ በኩል ደግሞ በቀጥታ ገንዘብ በመስጠት 
ወይንም በመርዳት ሳይሆን፣ለልማቱ ሥራ የሚውል ገንዘብ 
በማደራጀት ነው። 

ይህም በልማቱ ላይ የሚሳተፉ ኩባንያዎች ብድር 
እንዲያገኙ በማመቻቸት ይገለጻል።ለአብነትም ከአውሮፓ 
በልማቱ የሚሳተፉ ኩባንያዎች ከአውሮፓ ማእከላዊ ባንክ 
ገንዘብ ሊበደሩ የሚችሉበትን ሁኔታ ያመቻቻሉ። አፍሪካ 
ልማት ባንክም እንዲሁ በተመሳሳይ ብድር በመስጠት ነው 
ድጋፍ የሚያደርገው። ባንኮቹ በአነስተኛ የወለድ መጠንና 
በረጅም ጊዜ የሚከፈል ብድር  መስጠታቸው ተመራጭ 
ያደርጋቸዋል። ብድሩን የመመለሻ ጊዜ እስከ 30 አመት 
ይደርሳል። የወለድ ሁኔታውም ቢሆን ወቅታዊ ሁኔታን 
መሠረት አድርጎ የሚዋዥቅ ወይም ተለዋዋጭ አይደለም።

ባንኮቹ ለጥናትና የምርምር ሥራ እንዲሁም ለአቅም 
ግንባታ ድጋፍ ሊያደርጉ ይችላሉ። በልማቱ ሥራ 
ላይ የሚሳተፈው ግን ከባንኮቹ ብድር ነው ማግኘት 
የሚችለው።ባንኮቹ ዋና ተግባራቸው ብድር ማመቻቸት 
ነው።

ዶክተር ቆስጠንጢኖስ በትንታኔያቸው ዓለምአቀፍ 
የፋይናንስ ተቋማት በማዕድን ዘርፉም ቢሆን የሚያደርጉት 
ትብብር የተለመደ ነው። ዋና ዓላማው አገራት የኢኮኖሚ 
አቅም እንዲፈጥሩ ነው። አይ ኤም ኤፍ የተቋቋመበት 
ዓላማም የዓለምን የገንዘብ ሁኔታ ለማረጋጋት ነው። የዓለም 
ባንክ የተቋቋመው ደግሞ ደሀ አገሮች ከድህነት ወጥተው 
እራሳቸውን በመሠረተ ልማት እንዲያሳድጉ ለማስቻል ነው። 

የዓለም ባንክ በአሁኑ ጊዜ በተባበሩት መንግሥታት 
ልማት ፕሮግራም አጀንዳ ውስጥም በመሳተፍ ላይ ቢሆንም 
ግድብ፣ መንገድ፣ የባቡር ሀዲድ፣ ኃይል ማመንጫና 
ማሰራጫዎች በመሳሰሉት መሠረተልማቶች ላይ ነው 
የትኩረት አቅጣጫው።

በአጠቃላይ ተቋማቱ በአቅም ግንባታ ላይ መሠረታዊ 
ኃላፊነት አለባቸው ሲሉ የኢኮኖሚ ባለሙያው ይናገራሉ። 
በደቡብ አፍሪካ ውስጥ የነበረውን የቅርብ ጊዜ መረጃ 
በመጥቀስ ሲያስረዱም ደቡብ አፍሪካ በመጠኑ ከፍተኛ 
የሆነ የድንጋይ ከሰል ልማት እንደሚከናወን ይገልጻሉ። 
በአገሪቱ እየለማ ያለውን የድንጋይ ከሰል በሌላ ልማት 
ለመተካት ለተያዘው እቅድ የአውሮፓው የፋይናንስ ተቋም 
ስምንት ቢሊየን ዶላር ለመስጠት በአየርንብረት ለውጥ 
ዙሪያ በእንግሊዝ አገር በተካሄደ ስብሰባ ላይ ቃል መግባቱን 
ያስታውሳሉ።

ኢትዮጵያም ያላትን መሬትና ውሃ እንዲሁም 
የማዕድን ሀብቷን ጥቅም ላይ በማዋል የኢኮኖሚ አቅሟን 
ለማሳደግ ያሉትን የብድርና የእርዳታ አሰራሮች መጠቀም 
ይጠበቅባታል ነው የሚሉት። በተለይ እንደ ነዳጅ ያለ ሀብት 
ሲኖር አገሮች ከየራሳቸው ጥቅም አንጻር ስለሚያዩት ድጋፍ 
ለማድረግ ያለው ፍላጎት ከፍተኛ መሆኑን ጠቅሰው፣ ነዳጅ 
ከወጣ በኋላ እዳው ስለሚመልስ ይፈልጋል ይላሉ። ብድሩ 
በአገር ደረጃም ቢሆን አገሪቱ ማዕድኑን አልምቶ በመሸጥ 
መመለስ ስለሚቻል ትኩረት ማድረጉ የተሻለ መሆኑን 
ይጠቁማሉ።

በዩክሬይንና በሩሲያ መካከል በተፈጠረ ጦርነት 
ኢኮኖሚያዊ ቀውሶች ተፈጥረዋል ያሉት ዶክተር 
ቆስጠንጢኖስ፣ ራስን ለመቻል መስራት ይጠበቃል ይላሉ። 
ሌሎችም ፊታቸውን ወደ አፍሪካ የሚያዞሩበት ሁኔታ 
ሊኖር እንደሚችል መገንዘብ እንደሚያስፈልግ ጠቅሰው፣  
ከዓለምአቀፍ ተቋማት ጋር እንዲህ ያሉ የድጋፍና ትብብር 
ውይይቶች ሲኖሩ እድሉን በደንብ መጠቀም እንደሚገባ፣ 
የዲፕሎሚሲ ሥራ እንደሚፈልግና በዲፕሎማሲውም 
የተሻለ ልምድ ያላቸውን በውይይቱ ማሳተፍ እንደሚገባ 
ምክረሀሳብ ሰጥተዋል። መገናኛ ብዙሃንም በዘርፉ 
የሚከናወኑ ተግባራትን ተከታትሎ ለህዝብ የማሳወቅ 
ተግባሩን መወጣት እንዳለበትም በምክረሀሳባቸው 
ገልጸዋል። 

የማዕድን ዘርፍ ልማቱ በፋይናንስ እንዲደገፍ የማድረግ  ፋይዳ

ከከበሩ የማዕድን ሀብቶች በከፊል፤

በሀገር ውስጥ በዘርፉ የሰለጠነ የሰው ኃይል 
በአግባቡ በመጠቀም የዘርፉን ተጠቃሚነት 

ለማሳደግ መፈተሽ፣ ዘርፉ በሙያተኞች እንዲመራ 
ማድረግና ሥራቸውንም በአግባቡ እንዲወጡ 
ማስቻል ይጠበቃል። በተለይም የማዕድን 

ልማት ሥራው ከከተማ ወጣ ባሉ አካባቢዎች ላይ 
የሚከናወን በመሆኑ ዞንና ወረዳ ላይ የሚሰሩትን 

ባለሙያዎችና ኃላፊዎች ማብቃትና ጠንካራ ማድረግ 
ያስፈልጋል።በመሆኑም የፋይናንስ አቅም ካላቸው 
ተቋማት ጋር መንግሥት ውይይት ማድረጉ በበጎ 

ይወሰዳል

ዓለም አቀፍ

መዝናኛ

የብዕር ጠብታ

በተቀመጠበት ትንሽዬ ክፍል ውስጥ የሰኔ ገመገም 
ይሰማዋል። ጥቁር ደመና ያረገዘ ነፍሰ ጡር ሰማይ 
በገርባባ በሩ በኩል ያላግጥበታል። ጭር ያለ ጅብማ 
ዓለም ዝናብን ሊወልድ ከሚያምጥ ሰኔ ጋር አብሮ 
ያሾፍበታል። ግንቦት አልፎ የሚመጣው ወር ለእሱ 
የመከራ ወር ነው። ሚያዝያ ሸሸት ሲል፣ ግንቦት 
ብቅ ሲል ሁሌ እንደሥጋ ነው። ሰኔን አይወደውም..
መኖር የሚታክተው፣ ሰው መሆን የሚከብደው ሰኔ 
ላይ ነው። የምስራቅ ደጅን በጭጋግ ለጉሞ ቀዬውን 
በቀን ሲያደምነው ተፈጥሮ ትዛባበታለች። ጀምበርን 
ሰውሮ ምድርን ጽልመት ሲያለብሳት የመኖር 
ተስፋውን ይነጥቀዋል። እንደ ሰኔ ያላገጠበት ወር 
የለም። ሰኔን የሚጠላው ከወራት የተለየ ሆኖ ሳይሆን 
ተፈጥሮ የግፍ ሚዛኗን ወደ እሱ እንድታጋድል እድል 
ስለሚሰጣት ነው።

በመደዳ ከተሰሩ የቀበሌ ቤቶች ውስጥ በአንዱ 
ነው የሚኖረው። በአሮጌ ቆርቆሮዎች፣ በአሮጌ 
ሚስማሮች፣ በአሮጌ ብረቶች፣ በአሮጌ እንጨቶች፣ 
በአሮጌ ድንጋዮች፣ በአሮጌ ሰሌኖች፣ በአሮጌ 
አቡጀዴዎች በታነጸች ቤት ውስጥ። ቤቱ የሰኔን 
ወጀብ፣ የሰኔን ጉርምሩምታ የሚቋቋም ሀይል 
የላትም። በዚህም አንድ ሶስተኛው የዝናብ ውሃ 
እሱ ቤት ውስጥ ነው የሚገባው። በዚህም ሰኔን 
ይጠላዋል።

እንዲህ እንደ አሁኑ ሰኔ ሲያጉረመርም፣ ሰማይ 
የአህያ ሆድ ሲመስል ይከፋዋል። መግቢያ ቀዳዳ 
ያጣል። የጣሪያው ሽንቁሮች በክረምት ዝናብ በበጋ 
ብርሃን ሳያስተላልፉ ቀርተው አያውቁም። ቤቱ 
ውስጥ ሆኖ ድህነት በቀደደው የቤቱ ሽንቁር ፀሐይን 

በትረ ሙሴ (መልከ ኢትዮጵ) ከነዘርማንዘሯ አይቷት ያውቃል። እንዲህ እንደ 
አሁኑ ሰኔ እዬዬ ሲልም ታዝቦት ያውቃል። ድህነት 
የቀደደው የጣሪያው ላይ ሽንቁር ለኦና ሕይወቱ ብዙ 
ነገሩ ነው።

አጠገቡ አብራው ለአምስት ዓመት የኖረች፣ 
ክረምትና በጋውን፣ ብርድና ሀሩሩን አብራው 
ያሳለፈች ትዋብ የተባለች ድመት አለቸው። እንደ 
እሱ ሰኔን ተጸይፋ ነው መሰለኝ ኩርምት ብላ ራቅ 
ብላ ተቀምጣለች። አንዳንዴ ድመት አትመስለውም.. 
ሰውነቱን በድመት የሰወረ አንድ የሆነ ሀይል አብሮት 
የሚኖር ነው የሚመስለው። ሁሉ ነገሯ እንደ ሰው 
ነው..በማሰብና በማቀድ የሚሆን። የሰሞኑ ባህሪዋ 
ግን ተቀይሮበታል..ምግብ መምረጥ ጀምራለች፣ 
እንደ በፊቱ ስታየው አይደለም ሲጠራት ተንደርድራ 
ጭራዋን እየቆላች መተሻሸት ትታለች። ይባስ ብሎ 
ጠዋትና ማታ ከስሩ የማትጠፋው አሁን ላይ ለብቻዋ 
መሆንን ምርጫዋ አድርጋለች። ትዋብ ከምታኮርፈው 
ሰማይ ቢደፋበት ይሻለዋል። ሰኔ ከነዘርማንዘሩ 
ቢነሳበት ይሻለዋል።

እርቧት ይሆናል ሲል አሰበ..ቢርባት አጠገቡ 
መጥታ በጭራዋ እየታከከች አይን አይኑን ታየዋለች 
እንጂ እንዲህ ተኮራምታ አትቀመጥም ሲል አሰበ። 
በሰኔ ጭጋግ ላይ የትዋብ ኩርፊያ ተጨምሮበት ግራ 
ተጋባ። አምስት ዓመት ሙሉ በአንድ ቤት አንድ 
አልጋ ላይ አብረው ሲያድሩ እንዲህ ሆና አታወቅም 
ነበር። የዛሬ ኩርፊያዋ ከየት እንደመጣ አድራሻውን 
አልደርስ አለበት። ሰኔ ለሀጩን ከመልቀቁ በፊት 
ራት ሊበላ ቅድም ከምሳ የተረፈውን ምግብ ይዞ ወደ 
ትዋብ ተጠጋ። አንድ ጊዜ ጎርሶ እንጀራ ጣለላት..

ትዋብ አይታ ዝም አለች።

ሳህኑ ላይ ካለው ኩርማን ዳቦ ሸርፎ ወረወረላት። 
አይጥ እንዳየች ያህል ተወርውራ ቀለበችው..። አሁን 
ለምን እንዳኮረፈችው ገባው። ‹ይቺ ብጣሻም› 
አለ በሆዱ። የሰማችው ይመስል ተርበተበተ። 
ዛሬ ገና መሳደቡ ነው። አይደለም ሊሰድባት ቀርቶ 
ጎረቤት በክፉ አይን ሲያያት እንኳን አይወድም። 
ባለፉት ሰባት ዓመታት ውስጥ በወንድ ልጁ በሞገስ 
ከተጣላው ይልቅ በእሷ ምክንያት ከሰው የተጣላው 
ይበልጣል። ጫጩት ትበላለች፣ አይጥ አትይዝም 
ገለመሌ እያሉ በወጣች በገባች ቁጥር ከሚያሟት 
ሁሉ ጋር ተቀያይሟል። ዛሬ ለምን እንዳኮረፈችው 
ደረሰበት። ያለፉትን ሰባት ዓመታት ከጎረቤቱ 
ከእማማ ሽታዬ ቤት ዳቦ እየገዛ ነበር እንጀራና ዳቦ 
እየቀላቀለ ሲያበላት የነበረው። ከእሱ ሆድ ይልቅ 
ለትዋብ ሆድ ያወጣው ሚዛን ይደፋል። ከልጁ 
ከሞገስ ይልቅ ለእሷ የተጨነቀው ይበዛል። በዚህ 
ልክ ነው የሚወዳት። እሱ ቢያገኝ ብልቶ ቢያጣ 
ተደፍቶ ነው እሷ ግን አይደለም ጾሟን ልታድር 
ቀርቶ ሳንቲም አጥቶ እንጀራ የሰጣት ቀን እንዴት 
እንደሚያመናቅራት እሱ ነው የሚያውቀው።

ከዳቦው ደግሞ ጣለላት..መሬት ሳይደርስ አየር 
ላይ እያለ ቀለበችው። ደግሞ እንዲጥልላት አንዴ ወደ 
ሳህኑ አንዴ ደግሞ ወደ እሱ እያየች ትማጸነው ጀመር። 
ጭራዋን እየቆላች..አልፎ አልፎ ሚያው እያለች። 
ትዋብ እንደ ወዳጆቿ ብዙ መጮህ አትችልበትም..
የፈለገችውን ነገር በአይኗ ነው የምትጠይቀው።

ሳይጥልላት ዝም ብሎ ያያት ጀመር። አይኖቿን 
ሳታዛንፍ አይኖቹ ላይ ሰክታለች..ከዳቦው 
እንዲጥልላት።

ሳህኑ ላይ የቀረውን ሩብ ዳቦ እንዳለ ወረወረላት..

መሬት ላይ እያንደባለለች ተስገበገበችበት። ዳቦውን 
ስትጨርስ የምትሆነውን መሆን ሲያስብ እሱ 
በተራው ተቀየማት። ዳቦውን ጨርሳ ቀና ስትል ባዶ 
ሳህን ነበር ያገኘችው። በአንድ ጊዜ ወደኩርፊያዋ 
ተመለሰች።

እንጀራ ወረወረላት..። አሽታ ዝም አለችው።
ትሰማው ይመስል ‹ስሚ አላት..
ትዋብ ቀና አለች..
‹እንዳንቺ ምግብ ማማረጥ ከብዶኝ አይደለም፣ 

የኑሮ ውድነቱ ነው ደረቅ እንጀራ እንድበላ ያደረገኝ 
ትኖሪ እንደሆነ አመልሽን አስተካክለሽ ኑሪ..ያለዛ› 
ሀሳቡን ሳይጨርስ ዝም አለ..

‹ያለዛ ምን? ያለችው መሰለው..በርቀት ብትሆንም 
አይኗ አይኑ ላይ ነው። ያን አሳዛኝ እይታ፣ ያን ነፍስ 
ድረስ ዘልቆ የሚሰማን አስተውሎት ትርጉሙን 
ቢያውቀው እንዴት በወደደ ነበር። አንዳንዴ 
ይፈራታል..ድመትነቷን አያምነውም። የሚያወራውን 
ሁሉ፣ የሚያደርገውን ሁሉ የምታውቅበት 
ይመስለዋል። 

‹እዚህ ቤት ከገባን አምስት አመት ሆኖናል፣ 
እኔ እየከሳሁ አንቺ እያማረብሽ ነው ከእንግዲህ 
የምበላውን መብላት ነው የሚኖርብሽ..› ሲል ወደፊቱ 
ጎንበስ ብሎ ራሷን እያሻሸ ነገራት። ራሷን ሲያሻሻት 
ታፋው ላይ ዘላ ወጣች።

ምሽቱን ታኮ ሰኔ ተንሰቀሰቀ። ሰማይ ማንባት 
ጀመረ። እነዛ ክረምትን በዝናብ፣ በጋን በብርሃን 
የሞሸሩት የጣሪያው ላይ ቀዳዳዎች የሰኔን ጽንስ 
ሊቀበሉ ማህጸናቸውን ከፈቱ። 

ቀጣዩ የወግ አጥባቂ ፓርቲ መሪ እና ጠቅላይ 
ሚንስትር ለመሆን የእንግሊዝ የፓርላማ አባላት 
የመጀመሪያ ዙር ምርጫ አካሂደዋል። በምርጫውም 
የቀድሞው ቻንስለር ሪሽ ሱናክ የመጀመሪያውን ዙር 
በመሪነት አጠናቅቀዋል።

ሪሽ ሱናክ 88 ድምጽ ያገኙ ሲሆን የንግድ ሚንስትሯ 
ፔኒ ሞርደንት 67 ድምጽ በማግኘት ሁለተኛ ሆነዋል። 
የውጭ ጉዳይ ሚንስትሯ ሊዝ ትረስ ደግሞ በ50 
ድምጽ ሦስተኛ ደረጃን ይዘዋል። ቻንስለር ናዲም ዛሃዊ 
እና የቀድሞው የጤና ሚንስትር ጀረሚ ሃንት ደግሞ 
ከውድድሩ ተሰናብተዋል።

አሁን ውድድሩ ላይ ያሉት ዕጩዎች ሌላ ፉክክር 
ይጠብቃቸዋል። ውድድሩ እንደእዚህ ከቀጠለ በኋላ 
በሚቀጥለው ሳምንት መጨረሻ ሁለት ተወዳዳሪዎች 
ብቻ እንዲቀሩ ይደረጋል። ሁለቱን ተወዳዳሪዎች ደግሞ 
160 ሺህ አካባቢ የቶሪ አባላት ድምጽ ሰጥተውባቸው 
አሸናፊው የፓርቲ መሪ እና ጠቅላይ ሚንስትር ይሆናል። 

ውጤቱ በአውሮፓውያኑ መስከረም አምስት ይፋ 
ይደረጋል።

አሁን ውድድሩ ላይ የቀሩት ስድስት ተፎካካሪዎች 
ቀጣዩን ዙር ለማሸነፍ ከሁለቱ ተሰናባች መራጮች /
ጀረሚ ሃንት እና ዛሃዊ/ ተጨማሪ ድምጽ ለመቀራመት 
ይፎካከራሉ። ተሰናባቹ ጀረሚ ሃነት ሱናክን 
እንደሚደግፉ ለቢቢሲ ተናግረዋል።

ባለፈው ሳምንት የቦሪስ ጆንሰንን አመራር በመቃወም 
ከቻንስለርነታቸው የለቀቁት ሱናክ በውጤቱ ደስተኛ 
መሆናቸውን ለቢቢሲ ገልጸዋል። የትረስ ቃል አቀባይ 
“አሁን ወዳጆች ተሰባስበው ታክስ የሚቀንስ፣ እውነተኛ 
የምጣኔ ሃብት ለውጥ የሚያመጣ እና ዩክሬን ውስጥ 
የፑቲንን ሽንፈት የሚያፋጥን መሪ ያስፈልገናል” ብለዋል።

“ሊዝ የብሬግዚትን ጉዳይ በማፋጠን እና 
የምጣኔ ሃብት እድገት በማምጣት ረገድ ትልቅ ሚና 
ተጫውተዋል” ብለዋል። ለረጅም ጊዜ የፓርላማ አባል 
የሆኑት ቱጌንዳት በትዊተር ገጻቸው “በጣም ደስ የሚል 

 በክረምት አንድ አጥንት

ጠቅላይ ሚኒስትር ቦሪስ ጆንሰንን ለመተካት ሪሺ ሱናክ የመጀመሪያውን ዙር ምርጫ አሸነፉ

ውጤት ነው። አገራችንን ወደተሻለ ደረጃ ለመለወጥ 
በሚቀጥለው የምርጫ ሂደት ውስጥ ለመሳተፍ በእጅጉ 

የጋምቢያ ፍርድ ቤት የቀድሞው የአገሪቱ የስለላ 
መስሪያ ቤት አለቃ ያንኩባ ባድጂ እና ሌሎች አራት 
የደህንነት አባላት በአምባገነኑ የፕሬዚዳንት ያህያ 
ጃሜህ የመጨረሻ የስልጣን ቀናት በአንድ ተሟጋች ላይ 
ለፈጸሙት ግድያ የሞት ፍርድ ፈርዶባቸዋል። ተሟጋቹ 
ኤብሪማ ሶሎ ሳንዴንግ በአውሮፓውያኑ 2016 የተገደለ 
ሲሆን የተቃዋሚው የተባበሩት ዲሞክራሲያዊ ፓርቲ 
ግንባር ቀደም ሰው ነበር።

ከፍተኛ የጸረ-መንግስት ተቃውሞዎችንም ሲመራ 
ቆይቷል። በእስር ቤት ውስጥ ለሁለት ቀናት ከቆየ በኋላ 

የጋምቢያ የቀድሞ የደህንነት ኃላፊ የሞት ፍርድ 
ተፈረደባቸው

በደረሰበት ድብደባ ሕይወቱ አልፏል። አምባገነኑ 
ጃሜህ በአውሮፓውያኑ 1994 በወታደራዊ መፈንቅለ 
መንግሥት ሥልጣን ከያዙ በኋላ እአአ 2017 ላይ 
በምርጫ ከተሸነፉ በኋላ አገር ጥለው ተሰደዋል። ጃሜህ 
በሥልጣን ዘመናቸው ተፈጥሯዊ ኃይል እንዳላቸው 
በተደጋጋሚ ይናገራሉ ነበር። ሰዎችን ከኤች አይ ቪ 
የመፈወስ አቅም አለኝ ሲሉ በተደጋጋሚ ተደምጠዋል።

ጃሜህ እአአ 2017 ላይ በምርጫ መሸነፋቸውን 
ተከትሎ አገር ጥለው ከመሰደዳቸው በፊት አራት 
አወዛገቢ የነበሩት አገራዊ ምርጫዎችን ማሸነፋቸው 

ይታወሳል። እአአ 2011 ላይ ከቢቢሲ ጋር በነበራቸው ቃለ 
መጠይቅ፤ የሊቢያ መሪው ሞአመር ጋዳፊ እጣ ይደርሰኛል 
ብለው እንደማይሰጉ ተናግረው፤ “አላህ ካለ የጋምቢያን 
ሕዝብ አንድ ቢሊዮን ዓመት ልመራ እችላለሁ” ብለው 
ነበር። የኤብሪማ ሶሎ ሳንዴንግሞት ቀድሞም የገነፈለውን 
ሕዝባዊ ቁጣን በማባባስ በመጨረሻ ከ22 አመታት 
የስልጣን ቆይታ በኋላ ፕሬዝዳንት ጃሜህ ከስልጣን 
እንዲወገዱ ምክንያት ሆኖ ከአንድ አመት ባነሰ ጊዜ 
ውስጥ አገር ጥለው እንዲጠፉ ምክንያት መሆኑን ቢቢሲ 
ዘግቧል።

ደስተኛ ነኝ። አገራችን ግልጽ የሆነ አጀማመር ሊኖራት 
ይገባል” ብለዋል።

በአውሮፓውያኑ 2019 በነበረው ውድድር 
ሁለተኛ ሆነው ያጠናቀቁት ጀረሚ ሃንት ወግ አጥባቂ 
ፓርቲ በቀጣይ “አስደናቂ ዘመን” ይኖረዋል ብለዋል። 
ለተወዳዳሪዎቹም ምክር ለግሰዋል። “መሞካሸት እና 
መዘላለፍ ለአጭር ጊዜ እምርታ ሊያመጣ ይችላል፤ 
በረጅም ጊዜ ሂደት ግን አደጋ አለው” ብለዋል።  ሌላኛው 
የውድድሩ ተሰናባች ዛሃዊ ደግሞ “አሁን ጣልቃ መግባት 
ባልፈልግም ለሁሉም ተወዳዳሪዎች መልካም ዕድል 
እመኛለሁ” ብለዋል።

ይህ ውድድር እየተካሄደ ያለው ባለፈው ሳምንት 
ቦሪስ ጀንሰን ስልጣናቸውን እንደሚለቁ ካሳወቁ በኋላ 
ነው። ቦሪስ ጆንሰን በኮሮና ቫይረስ እገዳ ወቅት መመሪያ 
በመጣስ ጎዳና ዘግተው ድግስ አዘጋጅተዋል በሚል 
እና በሌሎች ክሶች ሲወቅሱ መሰነባበታቸውን ቢቢሲ 
በዘገባው አመልክቷል።

ስፖርት

መጠናከር ያለበት የከተሞች የደረቅ ቆሻሻ አያያዝና አወጋገድ 

ከከተማና መሠረተ ልማት ሚኒስቴር ጋር በመተባበር
በየአስራ አምስት ቀን የሚታተም 

ሞገስ ዓሊ

በአገራችን እየተመዘገበ ከሚገኘው ፈጣንና 
ተከታታይነት ያለው የማኅበራዊና ኢኮኖሚያዊ ዕድገት 
ጋር ተያይዞ የኢትዮጵያ ከተሞች ከምንጊዜውም በላይ 
በፈጣን እድገት ላይ ይገኛሉ። ይህን ፈጣን የለውጥ ሂደት 
ለማስቀጠል በከተማና መሠረተ ልማት ዘርፍ ቅድሚያ 
የሚሰጣቸው የከተማ አጀንዳዎች ተለይተው ወደ 
ተግባር ተገብቷል። እነዚህን ሰፋፊ አጀንዳዎች ውጤታማ 
በሆነ መልኩ ለማስፈፀም ከፌዴራል እስከ ታችኛው 
እርከን ጠንካራ የከተማ አደረጃጀት በመዘርጋት፣ 
ተልዕኮ በመስጠትና ንቅናቄን በመፍጠር የተቀናጀ ሥራ 
መሥራትን ይጠይቃል። 

ከእነዚህ አጀንዳዎች መካከል የደረቅ ቆሻሻ አያያዝ 
በዘርፋ በየደረጃው ያለውን የመንግሥት መዋቅር 
የማስፈፀም አቅም ከመገንባት አንጻር ባለፉት ዓመታት 
አበረታች የሆኑ ሥራዎች ተከናውነዋል። ይሁን እንጂ 
ይህን ግዙፍ ተልዕኮ ውጤታማ በሆነ መልኩ ከማስፈፀም 
አንጻር ዋናው የሥራው ፈጻሚና የውጤቱም ተጠቃሚ 
የሆነውን የሴክተራችን መዋቅር በልማት ሥራው በተሟላ 
ሁኔታ ወደ ንቅናቄ እንዲገባ የተደረገው ጥረት ወጥ በሆነ 
መንገድ በሁሉም የአገሪቱ ከተሞች አልተተገበረም። 
በበርካታ የክልል ከተሞች በደረቅ ቆሻሻ አያያዝና 
አወጋገድ ረገድ በክልል ዋና ከተሞችና በመስተዳድር 
ከተሞች አመርቂ ውጤቶች ተመዝግበዋል።

ለዚህ ከፍተኛ ውጤት መገኘት ዋነኛው ምክንያት 
ሚኒስቴር መሥሪያ ቤቱ በተለያዩ ዓመታት በተመረጡ 
የአገሪቱ ከተሞች በዘርፉ ለተሰማሩ አመራሮች፣ 
ባለሙያዎችና ባለድርሻ አካላት በደረቅ ቆሻሻ አያያዝና 
አወጋገድ ዙሪያ የተሰጡ የግንዛቤ ማስጨበጫ 
ሥልጠናዎችና በተለያዩ ጊዜያት የተፈጠሩ የሕብረተሰብ 
የንቅናቄ መድረኮች በዋናነት ይጠቀሳሉ። በዚህም 
የአገራችንን ከተሞች የደረቅ ቆሻሻ አያያዝና አወጋገድ 
በተመለከተ ለዘርፉ አመራርና ባለድርሻ አካላት ጥልቅ 

ግንዛቤ በማስጨበጥና በሴክተሩ በሚታዩ ችግሮች 
ዙሪያ የጋራ መግባባት ላይ በመደረሱ ለመፍትሔዎቹም 
ከመንግሥት ጋር በጋራ የሚንቀሳቀሱባቸው ሁኔታዎች 
በመፈጠራቸው በደረቅ ቆሻሻ አወጋገድ ዙሪያ ለበርካታ 
ወጣቶች የሥራ እድል ሊፈጠርላቸው ችሏል።

ከዚህም ባሻገር የከተሞቻችንን የአረንጓዴ ልማትና 
ውበት ለማሻሻል የተደረገውን ጥረትና በዘርፉ በበርካታ 
የአገሪቱ ከተሞች የተመዘገቡትን ውጤቶች ለማስቀጠልና 
ወደ ላቀ ደረጃ ለማሸጋገር ሥራዎች ከምንጊዜውም 
በላይ ተጠናክረው ቀጥለዋል። በተለይ በአገራችን 
ከመጋቢት 2010 ዓ.ም ጀምሮ የመጣውን አገራዊ ለውጥ 
ተከትሎ ከተሞችን ጽዱ፣ ውብ እና አረንጓዴ ለማድረግ 
በተጀመረው አገራዊ የችግኝ ተከላ መርሃ-ግብር የዘርፉ 
አመራር እና የከተማው ነዋሪ እያሳየ ካለው ተነሳሽነት 
ጎን ለጎን ስለደረቅ ቆሻሻ አያያዝና አወጋገድ በበርካታ 
የአገራችን ከተሞች የተሰጠው ትኩረትና የተሠራው ሥራ 
የሚያበረታታ በመሆኑ ሚኒስቴሩ ይህንን ውጤታማ 
ተግባር በተጠናከረ መንገድ ለማስቀጠል ተግቶ እየሠራ 
ይገኛል።

ለደረቅ ቆሻሻ አያያዝና አወጋገድ ሚኒስቴሩ በሰጠው 
ትኩረት በመላው አገሪቱ በሚገኙ ከተሞች በወር 
መጨረሻ በመንግስት ተቋማትና በየሰፈሩ የሚከናወኑ 
ሥራዎች አበረታች ውጤት ተመዝግቦባቸዋል። ከዚህ 
ጋር ተያይዞ በየቀበሌውና በየሰፈሩ ደረቅ ቆሻሻን 
ሰብስበው በዓይነት  በመለየት በቋሚነት ተቀጥረው 
የሚሠሩ ወጣቶችና እናቶች በተፈጠረላቸው የሥራ እድል 
ምክንያት ኑሯቸውን በተሻለ ደረጃ  እየመሩ ይገኛሉ።

በደረቅ ቆሻሻ አያያዝና አወጋገድ በርካታ ውጤቶች 
የተመዘገቡ ቢሆንም በበርካታ የአገሪቱ ከተሞች ያልተፈቱ 
ችግሮች መኖራቸው እሙን ነው። በተለይ በአስፈጻሚው 
አካል የዘርፉ አመራሮች በቂ ግንዛቤ በመያዝ በሚፈለገው 
ደረጃ የፖለቲካ አመራር ያለመስጠት ቁልፍ ችግር ነው። 
እነዚህን  ችግሮች ለመቅረፍ የተለያዩ ጥረቶች የሚደረጉ 
ቢሆንም ችግሩ እየተከሰተበት ካለው ፍጥነት ጋር ሲነጻጸር 

ብርሃን ፈይሳ

በፖርትላንድ ኦሪገን ዛሬ በሚጀመረው 18ኛው የዓለም 
አትሌቲክስ ቻምፒዮና ኢትዮጵያ ሜዳሊያ ከምትጠብቅባቸው 
የፍጻሜ ውድድሮች አንዱ ማራቶን ሲሆን በሁለቱም ፆታ ነገና 
ከነገ በስቲያ የሚካሄድ ይሆናል። በወንዶች ማራቶን በዓለም 
ቻምፒዮኑ አትሌት ሌሊሳ ዴሲሳ ፊታውራሪነት የሚመራው 
የኢትዮጵያ ቡድን አራት አትሌቶችን ያካተተ ሲሆን፤ በዶሃው 
የዓለም ቻምፒዮና በርቀቱ የተመዘገበውን የወርቅ ሜዳሊያ 
ለመድገም የሚያስችል ዝግጅት ሲያከናወን ቆይቷል።

የርቀቱ የዓለም ቻምፒዮን አትሌት ሌሊሳ ዴሲሳ፤ ቡድኑ 
ውጤታማ ሊያደርገው የሚችለውን ዝግጅት ሲያደርግ 
መቆየቱን ለአዲስ ዘመን በሰጠው አስተያየት ተናግሯል። ብዙ 
ጊዜ ኦሊምፒክና የዓለም አትሌቲክስ ቻምፒዮናን የመሳሰሉ 
ውድድሮች የርቀቱን አትሌቶች ከአየር ሁኔታ ጋር ተያይዞ 
ይፈትናሉ። ውድድር የሚካሄድባቸው አገራት በአብዛኛው 
እጅግ ሞቃታማ የአየር ሁኔታ ያላቸው መሆኑ ለዚህ ፈተና 
ዋነኛው ምክንያት ነው። ኦሪገን የሚገኘው የኢትዮጵያ የማራቶን 
ቡድን ይህንን ሙቀት ሊቋቋም የሚችልበትን ዝግጅት በቂ 
ዝግጅት ሲያከናውን እንደቆየ ሌሊሳ ይናገራል። እሱና ጓደኞቹ 
እንደ ቡድን አስፈላጊውን ዝግጅት ያደረጉ በመሆናቸውም እንደ 
ዶሃው የዓለም ቻምፒዮና በኦሪገንም ጥሩ ውጤት ሊመዘገብ 
እንደሚችል ያለውን እምነት ገልጿል።  

ማራቶን መሮጥን ከጀመረ አንስቶ በአትሌቲክስ ሕይወቱ 
ስኬታማ ጊዜን እያሳለፈ የሚገኘው አትሌት ሞስነት ገረመው፤ 
በዶሃው ቻምፒዮና የብር ሜዳሊያ ማጥለቁ የሚታወስ ነው። 
በተያዘው ዓመት በሶስት ማራቶኖች ላይ ተሳታፊ የነበረው 
ሞስነት በአንዱ ጉዳት ከማስተናገዱ ባለፈ ባስመዘገበው 
ውጤት በዓለም የማራቶን ሯጮች ደረጃ ሶስተኛ ላይ መቀመጥ 
ችሏል። በትልቁ የአትሌቲክስ ውድድር የዓለም ቻምፒዮናም 
ውጤታማ ሊያደርገው የሚችለውን ዝግጅት ሲያደርግ 
መቆየቱን ተናግሯል። በኢትዮጵያ ያለው የአየር ሁኔታ ዝናባማ 

የኢትዮጵያ የማራቶን ቡድን አባላት ስለ ኦሪገኑ ቻምፒዮና ይናገራሉ

በመሆኑ ዝግጅቱ ጊዜ ጠብቆ የሚደረግ ቢሆንም፤ በዶሃ 
የተመዘገበውን ውጤት አስጠብቆ ለማጠናቀቅ ከቡድን 
አጋሮቹ ጋር ማቀዳቸውንም ጠቁሟል። 

የማራቶን ቡድኑ ዋና አሰልጣኝ ሃጂ አዴሎ፤ በዚህ ርቀት 
አትሌቶች ከተመረጡ ጀምሮ አንድ ወር ከሁለት ሳምንት 
የፈጀ ከወትሮው የተሻለ ዝግጅት ሲያደርጉ መቆየታቸውን 
ይናገራሉ። ከዚህ ቀደም እጅግ ይረብሽ የነበረው ክረምት 
ሳይበረታባቸው ዝግጅቱን ሲያካሂዱ ቆይተው አሁን ላይ 
ለውድድሩ ዝግጁ መሆናቸውንም አክለዋል። በዚህም ጥሩ 
ውጤት ይመዘገባል የሚል ተስፋ አላቸው። የኮቪድ 19 
ወረርሽኝ ከተከሰተ በኋላ ቻምፒዮናው ለመጀመሪያ ጊዜ 
የሚደረግ ሲሆን፤ አትሌቶች ከዚያ ቀደም እንደነበረው በቂ 
ውድድሮችን አላደረጉም። ቢሆንም በተካሄዱ ውድድሮች 

ተካፍለው ጥሩ ሰዓት ለማስመዝገብ ችለዋል። በዚህ መሰረት 
የተመረጡ በመሆናቸውም ውጤታማ ይሆናሉ የሚል  
እምነት እንዳላቸው ተናግረዋል።    

አሸናፊውን ለመገመት አስቸጋሪ በሆነው የማራቶን 
ውድድር ኢትዮጵያውያን አትሌቶችን የሚፎካከሩ የሌሎች 
አገራትን አትሌቶች በተመለከተ ‹‹አብዛኞቹ በሌሎች ዓለም 
አቀፍ ማራቶኖች ላይ አብረውን የሚሮጡ አትሌቶች 
ናቸው፣ ለኢትዮጵያውያን አትሌቶች ሙቀቱ ካልከበዳቸው 
በቀር ለአሸናፊነት ይፎካከራሉ። በእርግጥ ሁሉም አትሌት 
ለማሸነፍ ተዘጋጅቶ ነው ውድድሩ ላይ የሚሳተፈው ነገር ግን 
በአቋምም በአእምሮም የተሻለው አሸናፊ ይሆናል›› በማለት 
ቻምፒዮኑ ሌሊሳ ይናገራል። የኢትዮጵያ የማራቶን ቡድን 
በተለይ በዚህ ውድድር ከፍተኛ ዝግጅት ከማድረጉ ባለፈ፤ 

ተስፋ የሚሰጥ ሆኖ አይታይም። በከተሞች የደረቅ 
ቆሻሻ አያያዝና አወጋገድ ሥራን ተግባራዊ ለማድረግ 
ግልጽ የሆኑ ፖሊሲዎች፣ ስትራቴጂዎች፣ መመሪያዎችና 
ስታንዳርዶች የተዘጋጁ ቢሆንም ወደ ተግባር ተለውጠው 
ውጤት እንዲያመጡ የማድረግ ሥራው ትልቅ ክፍተት 
ይታይበታል።

የደረቅ ቆሻሻ አያያዝና አወጋገድ ሥራውን 
ለማፋጠን ተብሎ በየወሩ በዘመቻ በሕብረተሰቡና 
በበጎ ፈቃደኞች የሚሰሩ ሥራዎች በቂ ግንዛቤና 
የእኔነት ስሜት ሳይፈጠር የሚሰሩ በመሆናቸው በዚህ 
መልክ በዘመቻ የሚሰሩ ሥራዎች ዘላቂ የሆነ የአሰራርና 
በባለቤትነት ይዞ የሚያስቀጥል አካል በሁሉም የአገሪቱ 
ከተሞች ስለማይኖር የአንድ ወቅት ሥራ ብቻ ሆኖ 
ይቀራል። በተጨማሪም በዘርፉ የሚፈለጉ ውጤቶችን 
ለማስመዝገብ የሚያስችል አደረጃጃትና የሠለጠነ የሰው 
ኃይል በበቂ ደረጃ ያለመኖርና ጠንካራና ተከታታይነት 
ያለው የክትትልና ድጋፍ ሥርዓት አለመዘርጋት በዘርፉ 
ውጤታማነት ላይ ትልቅ እንቅፋት ሆነዋል። 

ከቅርብ ጊዜ ወዲህ በዓለም አቀፍ ደረጃ የተከሰተው 
ኮቪድ-19 ወረርሽኝና በአንዳንድ ከተሞችና አካባቢዎች 
የተከሰተው የሰላም እጦት ከተሞች የደረቅ ቆሻሻ 
አያያዝና አወጋገድን አጠናክረው እንዳይቀጥሉ ምክንያት 
እንደሆነባቸው በተለያዩ መድረኮች ይነገራሉ።

ከተሞች እነዚህን ተግዳሮቶች ተቋቁመው ውጤታማ 
ሥራዎችን ለማስመዝገብ የዘርፉን ሥራዎች ሳይንሳዊ 
በሆነ አግባብ ለመምራትና አስፈላጊውን ዕገዛ ከማድረግ 
እንዲሁም በእውቀትና በክህሎት በኩል ሰፊ ክፍተቶች 
መኖራቸው በተደጋጋሚ ይነገራል። እነዚህን ችግሮች 
ለመቅረፍ ሚኒስቴሩ መላውን የአገራችንን የከተማ 
ከንቲባዎች፣ የክልል ከተማ ልማትና ኮንስትራክሽን 
ኃላፊዎችና ሌሎች ባለድርሻ አካላት በተሳተፉበት 
ሰኔ 28 ቀን 2014 ዓ.ም በኦሮሚያ ብሔራዊ ክልላዊ 
መንግስት በለገጣፎ ለገዳዲ ከተማ የንቅናቄ መድረክ 
አዘጋጅቶ የከተማው ሕብረተሰብ ሀብቱን፣ ጉልበቱንና 

እውቀቱን  ጭምር አስተዋጽኦ በማድረግ አረንጓዴ 
አሻራውን እንዲያሳርፍ እና የአካባቢውን ደረቅ ቆሻሻ 
አወጋገድ ተግባራዊ እንዲያደርግ አመራሮች ድርሻቸውን 
እንዲወጡ ሰፊ ገለጻና የሥራ መመሪያ ተሰጥቷቸዋል።

በከተማ ደረጃ የምናስመዘግባቸው ውጤቶች 
በሠፈር ደረጃ የምናከናውናቸው ሥራዎች ድምር ውጤት 
እንደመሆኑ መጠን ለኑሮና ለሥራ ምቹ የሆኑ ከተሞችን 
ለመፍጠር የሚደረገው የሕዝብ ንቅናቄ ሠፈርን መሰረት 
ያደረገ እንዲሆን የሚታሰበው ከዚሁ በመነሳት ነው።      
በመሆኑም ለከተማ ነዋሪው በሚፈጠሩለት የንቅናቄ 
መድረኮች በተሻለ ደረጃ ለማሳተፍ እንዲቻል አብዛኛው 
ነዋሪ በሚታቀፍባቸው የሰፈር ዕድሮችና የሃይማኖት 
ተቋማት ጋር በመተባበር መሥራት ጠቀሜታ ይኖረዋል።

በአጠቃላይ ዘርፉ የሁሉንም ባለድርሻ አካላት 
የተቀናጀ ጥረት የሚፈልግ በመሆኑ በሁሉም የሥራ 
ዘርፎች ዕቅድ ውስጥ እንደ ዋና ተግባር አካቶ ማከናወኑ 
ወሳኝና ወቅቱ የሚጠይቀው ተግባር ነው። በአገር 
ውስጥ በዘርፉ ልምድ የተገኘባቸውን አሠራሮች 
ዘላቂነት ለማረጋገጥ፣ ክፍተት የተስተዋለባቸውን 
ዘርፎች ለማስተካከል እንዲሁም ሊሰፉ የሚችሉ 
መልካም ልምዶችና አሠራሮችን በተቀሩት የአገራችን 
ከተሞች ለማስፋት ከመንቀሳቀስ ጎን ለጎን የዓለም አቀፍ 
ልምድና ዕውቀትን ለዘርፉ እሴት እንዲፈጥሩ መሥራት 
ያስፈልጋል።

የከተማ ደረቅ ቆሻሻ አያያዝና አወጋገድ አጀንዳ 
በባለሚናዎች  ዘንድ መሰረት እንዲይዝ  ለማድረግ 
ሰፋፊ የኮሙዩኒኬሽንና የሕዝብ ግንኙነት ስራ በመስራት 
ሁሉም የድርሻውን እንዲወጣ፣ የተፈጠሩ አሠራሮችና 
አደረጃጀቶች ተጠናክረው እንዲቀጥሉ ለማድረግ 
ሚኒስቴር መስሪያ ቤቱ የአቅም ግንባታ ሥራዎችን፣ 
የቁሳቁስ ድጋፎችን፣ የክትትልና ድጋፍ ሥራዎችን 
አጠናክሮ ይቀጥላል። 

በዶሃ ቻምፒዮን በመሆኑ ኦሪገን ላይ አራት አትሌቶችን 
የማሳተፍ እድል አለው። ይህም በቡድን ስራ ላይ ትልቅ 
አስተዋፅኦ ያለው ሲሆን ከአንድ በላይ ሜዳሊያዎችን 
ለማስመዝገብም አቅም እንደሚሆነው ይጠበቃል። 

ከዚህ ቀደም የነበሩት አብዛኛዎቹ የርቀቱ ተፎካካሪዎች 
ኬንያዊያን ቢሆኑም አሁን ግን በአሜሪካ፣ በአውሮፓ እና 
በጃፓን ጥሩ ሰዓት የሚሮጡ አትሌቶች እየታዩ እንደሚገኙ 
የጠቆመው አትሌት ሞስነት፤ ትልቅ ውድድር እንደመሆኑ 
ሁሉም አሸናፊ ለመሆን እንደሚዘጋጅ ይናገራል። 
ኢትዮጵያን የሚወክለው ቡድንም ዝግጁ ከመሆኑ ባለፈ 
ሁሉም አትሌት በመልካም ጤንነት ላይ የሚገኙ በመሆኑ 
ጠንካራ ተፎካካሪ እንደሚሆኑም እምነት አለው።  

በርካታ የማራቶን አትሌቶችን ያፈሩት አሰልጣኝ 
ሃጂ አዴሎ በበኩላቸው ተፎካካሪያቸው እንደ ቀድሞው 
ኬንያዊያን ብቻም ሳይሆኑ ከአፍሪካ ወጥተው ለሌላ 
አገራት የሚሮጡ አትሌቶች መሆናቸውን ያብራራሉ። 
‹‹እነዚህ አትሌቶች ቀላል ግምት የሚሰጣቸው ባይሆኑም 
በበርካታ ውድድሮች፤ ከኢትዮጵያዊያኑ ጋር አብረው 
በመሮጣቸው ይተዋወቃሉ፤ በመሆኑም ያን ያህል 
የሚያሰጋ አትሌት አይኖርም፣ በልበሙሉነት ውድድሩ 
ላይ ከተሳተፉ ውጤታማ የማይኮንበት ምክንያት የለም›› 
ሲሉም ስኬታማው የማራቶን አሰልጣኝ አስተያየታቸውን 
ሰጥተዋል። 

የዓለም ቻምፒዮኑ ሌሊሳ የቡድኑ አባላት ተስፋ 
ያላቸውና ጠንካራ አትሌቶች መሆናቸውን በማስታወስ፤ 
በተለያዩ ውድድሮች ላይም አሸናፊዎች እንደነበሩ 
ያስቀምጣል። በሞስኮው ዓለም ቻምፒዮና እሱ የብር 
የቡድን አጋሩ ደግሞ የነሃስ ሜዳሊያ ሲያገኙ፤ በዶሃው ደግሞ 
የወርቅና የብር ሜዳሊያዎች ተመዝግበዋል። በመሆኑም 
‹‹በዚህ ውድድር ላይ ከአንድ እስከ ሶስት በመውጣት ወርቅና 
ብር እንዲሁም የቀረንን የነሃስ ሜዳሊያ ለማግኘት ጥረት 
እናደርጋለን›› ሲልም ተስፋውን ገልጿል።         

የኢትዮጵያ የማራቶን ቡድን በኦሪገን ስኬታማ የሚያደርገውን ዝግጅት ማከናወኑን ገልጿል፣

